
Ընթացքը: Համառոտ դասախոսության 
միջոցով ուսուցիչը ներկայացնում   է կոորդի­
նատային հարթության կիրառման կարևո­
րությունը՝ նշելով, որ նրա ներմուծումը հզոր 
ազդակ հանդիսացավ բազմաթիվ մաթե­
մատիկական գիտաճյուղերի զարգացման 
համար, մասնավորապես կապեց մաթեմա­
տիկայի երկու ճյուղերը՝ հանրահաշիվը և 
երկրաչափությունը։ Կոորդինատների մե­
թոդի միջոցով կարելի   է երկրաչափական 
խնդիրը թարգմանել հանրահաշվի լեզվով և 
հակառակը։ (5 ր)

Խթանման փուլ (10 ր): Պարզել ուսու­
ցանված նյութի յուրացումը հետևյալ հար­
ցադրումների միջոցով՝ 

1. Ինչպես են որոշում, թե դահլիճում 
որն   է մեր նստատեղերն ըստ տոմսի։

2. Ինչպես ենք որոշում ցանկացած շախ­
մատային ֆիգուրի դիրքը շախմատի տախ­
տակի վրա։

3. Ովքեր են խաղացել «Ծովամարտ»։ 
Ինչպես ենք գտնում և կարողանում ռմբա­
կոծել հակառակորդի նավակը։

4. Ով   է գործածության մեջ դրել կոորդի­
նատային համակարգը, որոնք են կոորդի­
նատային առանցքները, քառորդները։

5. Ինչպես որոշել կոորդինատային հար­
թության վրա տրված կետի կոորդինատնե­
րը, և ինչպես որոշել տրված կոորդինատ­
ներով կետը կոորդինատային հարթության 
վրա։

6. Որտեղ են այն կետերը, որոնց աբսցի­
սը 0   է, և այն կետերը, որոնց օրդինատն   է 0։ 

Կշռադատման փուլ (15 ր): Ամփոփելուց 
հետո աշակերտներին հանձնարարել ին­
տերակտիվ առաջադրանք՝ դասարանը բա­
ժանել երեք խմբի, որոնցից յուրաքանչյուրը 
պետք   է ճիշտ ստանա նշված կոորդինատ­
ներն ունեցող կետերով «ծածկագրված» 
զարդանախշը։ Ուսուցիչը մաթեմատիկա­
կան թելադրության միջոցով ասում   է կետե­
րի կոորդինատները՝ 0(0;0), A(1;2), B(0;4), 
C(–1;2), D(2;1), E(4;0), F(2;–1), K(1;–2), L(0;–
4), H(–1;–2), M(–2;1), N(–4;0),P(–2;–1):

Առաջադրանքն աշակերտները կա­
տարում են հետևյալ կերպ. յուրաքանչյուր 
շարքի առաջին նստարանին նստած աշա­
կերտներից մեկը սկսում   է նշել թելադրված 
կոորդինատներով կետերից երեքը և թուղթը 
փոխանցում կողքի ընկերոջը, որն իր կետե­
րը նշելուց հետո գլխավերևով փոխանցում   է 
հետևի նստարանին նստած աշակերտին, 
և այսպես մինչև վերջին աշակերտը, որի 
գործն   է միացնել հատվածներով բոլոր կե­
տերը և ստանալ զարդանախշը։ 

Այս առաջադրանքի կատարման ժամա­
նակ յուրաքանչյուր աշակերտ մեծ պատաս­
խանատվություն   է զգում, քանի որ գիտակ­
ցում   է, որ իր պատասխանից   է կախված 
խմբի հաջողությունը։

Առաջադրանքը կատարելուց հետո ուսու­
ցիչը ցուցադրում   է բոլոր երեք խմբերի ստա­
ցած զարդանախշերը և համեմատում ճիշտ 
պատասխանի հետ։

Այս ամենից հետո ուսուցիչը դիմում   է 
աշակերտներին այսպիսի հարցադրումով՝

Ի՞նչ եք կարծում, երեխանե՛ր, մենք ծանո­
թացանք բազմաթիվ թվերի հետ՝ բնական, 
ամբողջ, կոտորակային, ձեր կարծիքով 
ո՞րն   է ամենակարևոր թիվը։ Աշակերտները 
ասում են իրենց կարծիքները, նշում 0–ի և 
1–ի յուրահատկությունները, որից հետո ու­
սուցիչը առաջադրում   է աշակերտներին 
թվարկել 0–ի «լավ» և «վատ» հատկություն­
ները և նշում, որ 0–ն այնքան կարևոր թիվ   է, 
որ Բուդապեշտի կենտրոնում կանգնեց­

ված   է նրա քարե հուշարձանը։ Բացի դրա­
նից մեծ մտածող Էնգելսը 0–ի մասին ասել   է 
հետևյալը. «Զրոն հարուստ   է պարունակու­
թյամբ, քան ցանկացած թիվ։ Նրա կիրա­
ռական օգտագործումը ապացուցում   է, որ 
նա առավել կարևոր   է, քան բոլոր իրական 
թվերը»։

Էնգելսի այս խոսքն   էլ մեր դասի կարգա­
խոսն   է։

Ամրապնդման փուլ (15 ր): Դասապրո­

ցեսի վերջում աշակերտները 15–րոպեա­
նոց դերային խաղի միջոցով ներկայացնում 
են իրենց կողմից նախօրոք պատրաստ­
ված «0–ի դատը» փոքրիկ բեմականացումը 
(1, 58–64): 

Դասապրոցեսի վերջում աշակերտներն 
այնքան տպավորված   էին, որ երբեք չեն մո­
ռանա 0 թվի յուրահատկությունը։

ԳՐԱԿԱՆՈՒԹՅՈՒՆ
1.	 Գիտամեթոդական ամսագիր, «Մաթեմատիկան դպրոցում» թիվ 2 (89), 2013, Եր., «Տիգրան Մեծի 67»:
2.	 Ն. Բայաթյան, Ի. Վարդանյան, Վ. Վարդանյան, Մեթոդներ և խաղեր մաթեմատիկայի դասա­

վանդման համար, 5–րդ դասարան, ձեռնարկ ուսուցիչների համար, Եր., «Զանգակ –97», 2008:
3.	 https://ru.wikipedia.org/wiki/камень–нулевого–километра–(Будапешт):

ИЗ ОПЫТА МОЕГО ПРЕПОДАВАНИЯ С ПОМОЩЮ СОВРЕМЕННЫХ МЕТОДОВ
А. АБГАРЯН

Математика имеет большое общеобразовательное значение. Она крепко связана как с 
наукой и техникой, так с другими образовательными предметами, научными отраслями, будь 
то литература, общественные науки или искусство.

Но преподавание такого важного и сложного предмета для учителя представляет большую 
трудность, так как надо в первую черед ,,сломать тот барьер” который мешает ученику 
изучать этот предмет. 

Это чувство страха и неуверенности, которые мешают ученику двигаться вперёд.
Традиционные методы образования не позволяют полностью решить проблемы этого 

вопроса. Новые методы образования ввелись в приказном порядке, и с их помощью 
опытный и умелый учитель может вызвать интерес и любовь к предмету.

FROM MY EXPERIENCE OF TEACHING WITH NEW METHODS
A. ABGARYAN

Mathematics has great importance of general education, it is closely connected with science 
and technology, as well as other fields of education, and it can be literature, social sciences and 
art. But for teachers, teaching so much important subject has great difficulties, since for the first 
they must “break” the barrier, which disturbs pupils to learn it. They are the senses of fear and 
distrust, which don’t let go ahead. 

Traditional methods of teaching didn’t help teachers to solve these problems. The use of new 
methods for teaching becomes imperative, and through them a skilled and expert teacher can 
create interest in pupils and love for the subject. 

ՏԻԳՐԱՆՈՒՀԻ ԿԻՐԱԿՈՍՅԱՆ

«ՎԻՃԱԿԱԳՐՈՒԹՅՈՒՆ, ՎԻՃԱԿԱԳՐԱԿԱՆ 
ՏՎՅԱԼՆԵՐԻ ԹՎԱՅԻՆ ԲՆՈՒԹԱԳՐԻՉՆԵՐԸ» 

ԹԵՄԱՅԻ ՈՒՍՈՒՑՄԱՆ ԻՄ ՓՈՐՁԻՑ
Ներածություն
Կրթական բարեփոխումները առաջ են 

բերում ուսուցչի ստանձնած դերի փոփո­
խություն: Հասարակական արմատական 
վերափոխումների հետևանքով որակա­
պես փոխվել   է սերունդը՝ նրա մտածողու­
թյունը, ձգտումներն ու սպասումները, և ու­
րեմն փոխվել   է նաև կրթական խնդիրները, 
դրանց իրականացման պայմանները: Ներ­
կա սերնդի համար մերժելի   է հրամայա­
կան, հեղինակապաշտական մոտեցումնե­
րը, այդ պատճառով անցում   է կատարվում 
ուսուցչակենտրոն ուսուցումից դեպի աշա­
կերտակենտրոն ուսուցման: Հաճախ աշա­
կերտի համար ավելի մեծ կարևորություն 
ունի ուսուցչի կողմից գիտելիք մատուցելու 
ձևը, ուսուցման գործընթացում իր ընդգրկ­
վածության եղանակը, քան բուն գիտելիքը: 
Հարկավոր   է թույլ տալ աշակերտին անկաշ­
կանդ մասնակցել քննարկումներին, ազատ 
արտահայտել իր մտածածը, բանավիճել, 
վարկածներ առաջարկել: Ուսուցիչը այդ 
պարագայում պետք   է կատարի աշակերտի 
գործունեությունը կազմակերպողի և ղեկա­
վարողի դերը: Երեխաները գործունեության 
նոր տեսակ սովորելուն կձգտեն հատկապես 
այն դեպքում, երբ բավականություն զգան 
դրանից, երբ զգան, որ դա անհրաժեշտ   է, 
որպեսզի հասնեն իրենց կողմից կարևոր 
համարվող նպատակների: Արդյունավետ ու­
սուցման մյուս կարևոր պայմանն այն   է, որ 
աշակերտը վստահ   է լինելու, որ կարող   է յու­
րացնել այն, ինչը սովորեցնում են իրեն: Ու­
սուցիչը հմտորեն պետք   է օգնի աշակերտին 
վստահություն ձեռք բերելու այն հարցում, որ 
ինքը ի վիճակի   է հանրակրթական մակար­
դակով ցանկացած ուսումնական առարկա 
սովորել: 

Վիճակագրությունը գիտության բնա­
գավառ   է, որը զբաղվում   է որևէ առարկայի 
երևույթի կամ գործընթացի հետ առնչվող 

տվյալների հավաքումով, մշակումով և վեր­
լուծությամբ: Վիճակագրական տվյալները 
հավաքելու և մշակելու բազմապիսի ձևեր 
կան, որոնց ընտրությունը կախված   է տվյա­
լի տեսակից և առաջադրվող խնդրի պա­
հանջից:

Հոդվածի հիմնական բովանդակությունը
Ստորև ներկայացնենք ինտերակտիվ 

դասի օրինակ ուսուցման իմ փորձից՝ ապա­
հովելով «Հանրահաշիվ» առարկայի կարևո­
րությունը ժամանակակից աշխարհում:

Առարկա՝ Հանրահաշիվ և մաթեմատի­
կական անալիզի տարրեր

Թեման`Վիճակագրական տվյալների 
թվային բնութագրիչները

Թեմայի ուսուցման նպատակը`հասնել 
այն բանին, որ սովորողները.

ա) իմանան տեղեկություններ տվյալների 
հավաքման և մշակման մասին, գիտենան 
ինչպես հաշվել թվային բնութագրիչները,

բ) կարողանան մեկնաբանել տվյալների 
հաջորդականությունն ըստ թվային բնու­
թագրիչների

Մեթոդները`կարճ դասախոսություն, 
խմբային հետազոտություն, մտագրոհ

Դասի տիպը՝ Նոր նյութի հաղորդում
Դասի ընթացքը.
1. Խթանում՝ տրվում են հարցեր, որոնց 

պատասխանները կօգնեն սովորողներին 
նախապատրաստվել նոր նյութի ընկալմանը:

2. Նոր նյութի հաղորդում՝ կարճ դասա­
խոսության միջոցով:

Սահմանում 1. թվային 
վիճակագրական տվյալների միջին կոչ­
վում   է այդ տվյալների գումարի և դրանց 
քանակի հարաբերությունը՝ 

Իհարկե վիճակագրական տվյալների 
միջինը մեզ քաջ ծանոթ միջին թվաբանա­
կանն   է: Օրինակ, տվյալների 3, 4, 10, 12, 4, 
4, 7, 16, 12(1) համախմբի միջինը կլինի՝

Սահմանում 2. Վիճակագրական տվյալ­
ների մեջ առավել հաճախ կրկնվող տվյալ­
ները կոչվում են մոդ:

Տվյալների համախումբը կարող   է ունե­
նալ երկու և ավելի մոդեր, կարող   է նաև մոդ 
չունենալ: Օրինակ՝ (1) համախմբի մոդը 4   է, 
1, 2, 4, 2, 8, 2 տվյալների մոդը 2–ն   է, իսկ 0, 
1, 2, 5 տվյալների համախումբը մոդ չունի: 2, 
–5, 0, –5, 2 տվյալներով համախումբն ունի 
2 մոդ՝ –5 և 2:

Սահմանում 3. Չնվազող կարգով գրված 
վիճակագրական տվյալների կիսորդ (մեդի­
ան) կոչվում   է համախմբի կենտրոնի ան­
դամը, եթե տվյալների քանակը կենտ   է, 
և կենտրոնի 2 անդամների միջինը, եթե 
տվյալների քանակը զույգ   է:

Օրինակ (1) համախմբի մեդիանը 4   է, 0, 
1, 3, 3, 5, 7, 8, 9, 10 այս համախմբինը՝

5–ն   է, իսկ 12, 14, 15, 16, 19, 20 հա­
մախմբի մեդիանը կլինի (15+16): 2 = 15,5:

Սահմանում 4. Վիճակագրական տվյալ­
ների լայնքը կոչվում   է մեծագույնի և փոքրա­
գույնի տվյալների տարբերությունը:

Օրինակ (1) համախմբի լայնքն   է՝ 
16–3=13:

Սահմանում 5. Վիճակագրական տվյալ­
ների միջին քառակուսային շեղում կոչ­
վում    է  , մեծությունը, 

որտեղ a–ն տվյալների միջինն   է:
Այս մեծությունը ցույց   է տալիս տվյալնե­

րի շեղվածությունը միջինից: Այն կընդունի 
իր փոքրագույն՝ 0 արժեքը, երբ բոլոր տվյալ­
ները լինեն իրար հավասար: Իսկ, օրինակ՝ 
(1) համախմբի միջին քառակուսային շեղու­
մը, որի միջինը 8   է, կլինի՝

3. Նոր նյութի ամրապնդում խնդիրնե­
րի լուծման միջոցով

Դասարանը նախօրոք բաժանվում   է չորս 
խմբի: Ձևավորված խմբերից յուրաքանչյուրը 
ստանում   է իր առաջադրանքը, որոնք իրա­
րից տարբերվում են միայն թվային տվյալ­
ներով. [խմբերին հանձնարարվում   է խնդիր 
ձեռնարկության աշխատակազմի աշխատա­
վարձի տվյալների քննարկման վերաբեր­
յալ, և մտագրոհ մեթոդով առաջարկվում   է 
գտնել այդ ձեռնարկության աշխատակից­
ների աշխատավարձերի համախմբի մոդը, 
մեդիանը, լայնքը, միջինը, միջին քառակու­
սային շեղումը, դասակարգել դրանք փոք­
րից մեծը և պարզել արժի՞ արդյոք աշխատել 
այդ ձեռնարկությունում:

Խնդիր 252 (121). Տրված   է մի ձեռնարկու­
թյան աշխատակիցների աշխատավարձերի 
(դրամներով) հաճախությունների աղյուսակը:

Աշխատավարձ 40000 55000 65000 70000 75000 90000 100000

Հաճախություն 3 6 4 3 2 1 1

ա) Գտնել աշխատակիցների միջին աշ­
խատավարձը,

բ) Գտնել տվյալների մոդը և կիսորդը,
գ) Գտնել տվյալների լայնքը և միջին քա­

ռակուսային շեղումը:
Ստորև ներկայացնենք առաջին խմբի 

անդամների ներկայացրած լուծումը:
ա) Քանի որ ձեռնարկությունում աշխա­

տում են ընդամենը 20 աշխատակից: Ուստի 
միջին աշխատավարձը կլինի

բ) Քանի որ 55 000 դրամ աշխատավարձ 
ստանում են ամենաշատը՝ 6 աշխատակից, 
ուստի տվյալների մոդը 55000 դրամ   է: Այժմ 

հազարական դրամներով կազմենք 20 աշ­
խատակիցների չնվազող հաջորդականու­
թյուն: 

40, 40, 40, 55, 55, 55, 55, 55, 55, 65, 65, 
65, 65, 70, 70, 70, 75, 75, 90, 100: Դժվար չէ 
նկատել, որ տվյալների մեդիանը 65000   է: 

գ)	 Քանի որ 100000–40000 = 60000 
դրամ   է: 

Իսկ միջին քառակուսային շեղումը կլինի՝

Պատ.՝ ա) 63000  բ) 55000; 65000   
գ) 6000; 



219

Մ Ա Ն Կ Ա Վ Ա Ր Ժ Ա Կ Ա Ն  Փ Ո Ր Ձ Ի  Փ Ո Խ Ա Ն Ա Կ Ո Ւ Մ

II խումբ
Խնդիր № 253 (122)
Տրված   է տասներորդ դասարանի 20 

աշակերտների ստուգողական աշխատանք­
ների գնահատականների հարաբերական 
հաճախությունների աղյուսակը։

Գնահատականը 3 4 5 6 7 8 9 10

Հարաբերական 
հաճախությունը 
(տոկոսներով)

5 10 15 30 20 10 5 5

ա) Գտնել աշակերտների միջին գնահա­
տականը։

բ) Գտնել տվյալների մոդը և կիսորդը։
գ) Գտնել տվյալների լայնքը և միջին քա­

ռակուսային շեղումը։

III խումբ
Խնդիր։ Տրված   է մի ձեռնարկության աշ­

խատակիցների աշխատավարձերի (դրամ­
ներով) հաճախությունների աղյուսակը։

Աշխատավարձ 40000 60000 65000 75000 80000 90000 100000 120000

Հաճախությունը 2 3 4 6 5 2 2 1

ա) Գտնել աշխատակիցների միջին աշ­
խատավարձը։

բ) Գտնել տվյալների մոդը և կիսորդը։
գ) Գտնել տվյալների լայնքը և միջին քա­

ռակուսային շեղումը։

IV խումբ
Խնդիր։ Տրված   է մի ձեռնարկության աշ­

խատակիցների աշխատավարձերի (դրամ­
ներով) հաճախությունների աղյուսակը։

Աշխատավարձ 50000 60000 75000 80000 85000 90000 100000 120000

Հաճախությունը 5 3 4 5 4 4 2 3

ա) Գտնել աշխատակիցների միջին աշ­
խատավարձը։

բ) Գտնել տվյալների մոդը և կիսորդը։
գ) Գտնել տվյալների լայնքը և միջին քա­

ռակուսային շեղումը։
դ) Ստացված տվյալները դասակարգել 

ըստ մեծության:
Առաջադրանքները կատարելուց հետո 

բոլոր խմբերը եկանք այսպիսի եզրահանգ­
ման, որ եթե , ապա

1.	 Ի՞նչ եք կարծիքում, այս ձեռնարկու­
թյունում հարմար   է Ձեզ համար այնտեղ աշ­
խատել:

2.	 Ինչո՞ւ:
Այս խնդրի քննարկմամբ խմբերը եկան 

այն եզրահանգման, որ ձեռնտու   է աշխատել 
այն հիմնարկությունում, որի վիճակագրա­
կան տվյալների լայնքն ավելի փոքր   է: Մի­
աժամանակ աշակերտները հասկացան 

մաթեմատիկայի կարևորությունը, դերն ու 
նշանակությունը առօրյա կյանքում: Ամենուր 
այն օգնում   է ճիշտ կողմնորոշվելու կյանքի 
ցանկացած իրադրությունում: 

Խնդիր N 254 (123). Գտնել x–ը, եթե 
հայտնի   է, որ.

ա) {2x+1, x–2, 5–x, x+4, 3–2x } համախմբի 
միջինը 3   է:

բ) {12, 27, 2x +3, 19, 6} համախմբի մոդը 
12   է:

գ) {5, 15, 14, 3x –2, 7} համախմբի կիսոր­
դը 10   է:

Լուծում
ա) Հայտնի   է, որ {2x+1, x–2, 5–x, x+4, 

3–2x } համախմբի միջինը 3   է: Ուստի՝

<=>x+11=15 <=>x=4:    Պատ.՝ 4:
բ)  Հայտնի   է, որ {12, 27, 2x +3, 19, 6} 

համախմբի մոդը 12   է: Ուստի 2x+3=12, որ­
տեղից   էլ ՝ x=4.5: Պատ.՝ 4.5:

գ) Հայտնի   է, որ {5, 15, 14, 3x –2, 7} հա­

մախմբի կիսորդը 10   է: Ուստի համախմբի 
չնվազող դասավորությունը 5,7,3x–2,14,15   է: 
Հետևաբար՝ 3x–2=10<=>x=4:      Պատ.՝ 4:

IV փուլ
Հանձնարարվում   է տնային աշխատանք. 

248 բ) գ), 252 (121), 254 (123), 255 ա) բ):
Այնուհետև ուսուցիչը բացատրում   է, թե 

ինչպես պետք   է կատարել տնային աշխա­
տանքը:

V փուլ
Ուսուցիչը աշակերտների հետ միասին 

հաշվում   է կուտակային միավորները և ըստ 
այդ միավորների կատարում   է գնահատում:

Եզրակացություն: Գիտության, տեխնի­
կայի և երկրի տնտեսության զարգացումը 
մշտապես առաջադրում են նոր խնդիրներ, 
որոնց լուծումը հանգեցնում մաթեմատիկա­
կան վիճակագրության մեթոդների կիրառու­
թյան հետագա կատարելագործմանը:

1.	 Գ. Գ. Գևորգյան, Ա. Ա. Սահակյան, Հանրահաշիվ և մաթեմատիկական անալիզի տարրեր–12, 

Եր., «Տիգրան Մեծ», 2011:

Եր., 2011:

ЦИФРОВЫЕ ХАРАКТЕРИСТИКИ СТАТИСТИЧЕСКИХ ДАННЫХ
Т. КИРАКОСЯН

Статья посвещенаобучениюстатистике, цифровых характеристик. Она поможет 
увеличить интерес учащихся к данной теме, раскроет широкие возможности и прикладные 
преимущества темы. Сегодня весь мир основан на статистике. Всюду цифры и цифры. С их 
помощью специалисты могут дать представление о статистике, социальном и финансовом 
состоянии страны, могут доказать или опровергнуть то или иное явление.

Статья укажет путь к познанию статистческих данных, поможет точному вычислению 
выбора обьектов и их правильиому расположению.

Решение прикладных задач способствует активизации процесса обучения и его 
целенаправленности.

DIGITAL CHARACTERISTICS OF STATISTICAL DATA
T. KIRAKOSYAN 

This article is devoted to statistics, digital characteristics of statistical data. It will help increase 
the learners’ interest with the description of the subject, will explore the applied broad and 
multifunctional capabilities of the subject. Today the whole world is based on statistics. Numbers 
are everywhere. By means of them, the professionals can give an idea about the country’s social, 
financial status, they can prove or disprove some phenomena and so on. With the help of knowl­
edge of digital characteristics of statistical data, the article will lead to make the right calculation 
of the selection of objects and distribute with this or that order.

The solution of applied problems promotes the activity of educational process and helps to 
provide motivation.

ԱՆԻԿ ՄԵԼՔՈՆՅԱՆ

ՀԵՔԻԱԹԻ ՈՒՍՈՒՄՆԱՍԻՐՄԱՆ 
ԱՌԱՆՁՆԱՀԱՏԿՈՒԹՅՈՒՆՆԵՐԸ 

ՏԱՐՐԱԿԱՆ ԴՊՐՈՑՈՒՄ
Կրտսեր դպրոցականի անձի զարգաց­

ման գործընթացում բանահյուսական եր­
կերի ուսումնասիրության հիմնախնդրին 
անդրադարձել են բազմաթիվ գիտնական­
ներ՝ կարևորելով հեքիաթի դերն ու նշանա­
կությունը կրտսեր դպրոցականի կյանքում։ 
Պատահական չէ, որ այսօր հեքիաթի շուրջ 
արտադրվում են այնպիսի մանկական կի­
նոնկարներ և մուլտֆիլմեր, որոնք երեխա­
ների մեջ ավելի շատ հետաքրքրություն են 
առաջացնում հերոսների արարքների, բա­
րի գործերի, ուրիշներին օգտակար լինելու 
պատրաստակամության, դժվարությունները 
հաղթահարելու միջոցով նպատակին հաս­
նելու վերաբերյալ: 

Այսինքն՝ սովորողների ընդհանուր զար­
գացումն ապահովելու համար բավարար 
չեն լավ կարդալու, գրելու և խոսելու կարո­
ղությունները, կարևոր են նաև բազմապիսի 
այնպիսի տեղեկությունները, որոնք նպաս­
տում են շրջապատում գեղեցիկը տեսնելուն 
և գնահատելուն, լավն ու բարին կարևորե­
լուն, աշխարհի ու մեր կյանքի գեղեցկաց­
մանը նվիրելուն: Այս խնդրի լուծման համար 
պետք   է մայրենիի դասը դարձնել խորապես 
ճանաչողական, որպեսզի աշխարհի մասին 
սովորողների ստացած առանձին գիտելիք­
ները կապվեն միմյանց, դառնան մի ամ­
բողջություն: Այս իմաստով, հեքիաթները, 
դրանց դիդակտիկական և դաստիարակչա­
կան հնարավորությունները ազդում են երե­
խաների հոգեկանի զարգացման վրա։ 

Կրտսեր դպրոցականների անձնային 
որակների վրա հեքիաթի ազդեցության 
շրջանակները որոշելու համար մենք ուսում­
նասիրել ենք հեքիաթի ժանրային առանձ­
նահատկությունները և ընտրել ու կիրառել 
դրանց հաշվառումը ապահովող մեթոդա­
կան համակարգ՝ նկատի ունենալով, որ 
հեքիաթի ուսումնասիրման գործընթացում 

կրտսեր դպրոցականի ստեղծագործական 
կարողությունները զարգացնող մեթոդները 
նպաստում են աշակերտների ազգային և 
համամարդկային դրական որակների դաս­
տիարակությանը։ 	

Այս հիմնախնդիրների   էությունը բացա­
հայտելու նպատակով մենք խմբավորել ենք 
տարրական դասարանների մայրենիի դա­
սագրքերում զետեղված հեքիաթներն ըստ 
նրանց թեմատիկայի: Բացահայտել ենք 
հեքիաթի դերը տարրական դպրոցում իրա­
կանացվող ուսումնադաստիարակչական 
գործընթացում և մշակել ու փորձարկել հե­
քիաթի ուսումնասիրման մեթոդական այն 
համակարգ, որը կնպաստի կրտսեր դպրո­
ցականների ստեղծագործական կարողու­
թյան զարգացմանը:

Քանի որ աշխատանքը վերաբերում   է 
տարրական դպրոցում ուսումնադաստիա­
րակչական գործընթացի կատարելագործ­
մանը, կրտսեր դպրոցականների անձի 
ձևավորմանն ու զարգացմանը, ստեղծա­
գործական կարողությունների զարգացմա­
նը, ապա մեր կարծիքով կարդացված հեքի­
աթներն իրենց անմիջական ազդեցությունն 
են ունենում կրտսեր դպրոցականի խոսքի և 
երևակայության, ինչպես նաև նրանց անձի 
բազմազան կողմերի զարգացման, ուսում­
նադաստիարակչական գործընթացի ար­
դյունավետության վրա։ 

Մենք մեր մանկավարժական տարինե­
րի փորձով համոզվել ենք, որ հեքիաթները 
ոչ միայն նպաստում են կրտսեր դպրոցա­
կանի ստեղծագործական կարողություննե­
րի զարգացմանը, այլև հեքիաթի միջոցով 
երեխաների բառապաշար են թափանցում 
բառեր (վերաբերում են տվյալ թեմային և 
հերոսներին), որոնք երեխաները դարձնում 
են իրենց սեփականությունը: Այժմ մենք 
աշխատում ենք Գ. Ստեփանյանի անվան 

N 135 դպրոցում, որտեղ   էլ իրականացրել 
ենք մեր հիմնական ուսումնասիրություննե­
րը: Ուսումնասիրությունները ցույց են տվել, 
որ տարրական դասարանների աշակերտ­
ները հաճախ դժվարանում են ընկալել թե­
ման՝ սահմանափակվելով միայն մայրենիի 
դասագրքերի նյութերի շրջանակներով: 
Սովորողները վերարտադրում են սոսկ կա­
տարվող գործողությունները՝ անտեսելով 
պատճառահետևանքային կապերի և ենթա­
տեքստի բացահայտումը: 

Մենք ուսումնասիրել ենք մեր հիմ­
նախնդրի վերաբերյալ գրականություն, 
իրականացրել դասալսումներ, կատարել 
բազմաթիվ հայտորոշիչ աշխատանքներ՝ 
ծանոթանալով աշակերտների՝ հեքիաթի 
մասին ունեցած գիտելիքներին, տպավորու­
թյուններին և կարծիքներին։

Այս գործընթացում մենք համոզվել ենք, 
որ տարրական դպրոցի մայրենիի դասե­
րին հեքիաթի միջոցով հնարավոր   է զար­
գացնել կրտսեր դպրոցականների ստեղ­
ծագործական կարողությունները, եթե 
ուսուցման գործընթացն ուղեկցվի վերլու­
ծական–համադրական, քննադատական 
մտածողության զարգացման ուղղությամբ 
աշխատանքով, համեմատությունների, հա­
կադրությունների և ընդհանրացումների 
միջոցով: Դասավանդման գործընթացում 
ուսումնասիրվող առանձին նյութերի միջև 
իրականացվի փոխադարձ կապերի ապա­
հովում, հստակեցվի, թե ինչպես, ինչ ձևե­
րով ու հնարներով պետք   է իրականացնել 
հեքիաթի ուսումնասիրումը, ինչով այն կն­
պաստի նոր նյութի խոր ու կայուն յուրաց­
մանը, գիտելիքների կուռ ու ամբողջական 
համակարգ ստեղծելուն կամ ձեռք բերած 
գիտելիքների հիման վրա աշակերտների 
մեջ դրանց գործադրման կարողություններ 
ու հմտություններ մշակելուն, նոր հեքիաթ­
ներ հորինելուն և այլն։

«Ժամանակի և տարածության հասկա­
ցողությունը հեքիաթներում փոփոխված   է: 
Ժամանակը հեքիաթում կարող   է կանգնել 
կամ թռչել տիեզերական արագությամբ. հե­
քիաթի որոշ հերոսներ ապրում են շատ եր­
կար, չեն մեռնում, նրանք կարող են մնալ 
միշտ երիտասարդ, կարող են նույն վայր­
կյանում տեղափոխվել հազարավոր մղոն­
ներ հեռու, մեռնել և վերակենդանանալ, 

ծերանալ ու երիտասարդանալ, տգեղանալ 
ու գեղեցկանալ» [2, 92]: Ինքնին հասկա­
նալի   է, որ հեքիաթում իր երևակայությամբ 
մարդ հաղթում   է ժամանակին ու տարա­
ծությանը: Բացի կայուն սկզբից՝ հեքիաթն 
ունենում   է կայուն ավարտ. վերջում բարին 
միշտ հաղթում   է, իսկ չարը՝ պարտվում: Հե­
քիաթների մեծ մասում երկնքից ընկնում   է 3 
խնձոր՝ մեկը պատմողին, մեկը՝ լսողին, մյու­
սը՝ բարին ցանկացողներին:

Մենք ուսումնասիրել ենք տարրական 
դասարանների մայրենիի դասագրքերը և 
պարզել, թե ըստ տեսակների՝ ինչպիսի հե­
քիաթներ են ներառված դասագրքերում։

Կատարել ենք ուսումնասիրություն, և 
պարզ   է դարձել, որ ընդգրկումը մայրենիի 
երկրորդ դասագրքում հեքիաթի տեսակնե­
րի հետևյալ չափով   է. 

Դասագրքում 10 տոկոսը կազմում են 
հրաշապատում հեքիաթները, 40 տոկոսը՝ 
կենդանական հեքիաթները, 50 տոկոսը 
իրապատում հեքիաթները: Հրաշապատում 
հեքիաթները դասագրքում ավելի քիչ են, 
իսկ իրապատում հեքիաթների քանակը՝ 
ավելի շատ:

Մայրենիի դասագրքերում զետեղված 
հեքիաթների միջոցով աշակերտները սովո­
րում են կարդալ, հասկանալ կարդացածը, 
պատմել, տեղեկություններ են ձեռք բերում 
Հայաստանի, նրա քաղաքների, բնության, 
հայ ժողովրդի պատմության, ազգային սո­
վորությունների, մշակույթի մասին: Մենք 
ձգտում ենք՝ երեխաները ոչ միայն հեքիաթ­
ներ կարդալ և պատմել սովորեն, այլև ձեռք 
բերեն ընթերցած ստեղծագործությունների 
ենթաշերտերի մեջ թափանցելու, հերոսնե­
րի գործողությունները (լավը վատից, չարը 

բարուց տարբերելու, դրանց մասին դատո­
ղություն անելու) պարզ վերլուծելու կարողու­
թյուններ: 

Մեր մանկավարժական գործընթացում 
ցանկալի արդյունքի ենք հասնում միայն 
անհատական կամ խմբային աշխատանքի 
շնորհիվ: «Երեխաներին ոչինչ այնպես չի 
համախմբում, որքան մեկ նպատակի շուրջ 
զգացմունքային ապրումներով միավորելը: 
Այս նպատակով դասարանում ստեղծել այն­
պիսի հոգեբանական մթնոլորտ, զգացմուն­
քային տրամադրվածություն, որ երեխաներն 
անհամբեր սպասեն նյութի ընթերցմանը և 
ազատ ու անկաշկանդ մասնակցեն ընթեր­
ցած նյութի շուրջ իրականացվող քննարկ­
մանը: Այսպիսի մթնոլորտը ապահովվում   է 
նյութի ընթերցումից առաջ ուսուցչի վարած 
նախապատրաստական զրույցի միջոցով: 
Պետք   է բացահայտել ուսուցանվող ստեղ­
ծագործության գործող անձանց   էությունը՝ 
աշակերտների վրա նյութի ունեցած ներգոր­
ծությունն ուժեղացնելու նպատակադրումով: 
Այս ամենի համար նախ անհրաժեշտ   է ար­
տահայտիչ, հասկանալով ընթերցել նյութն 
ամբողջությամբ. այն կարելի   է ներկայաց­
նել հեքիաթի սենյակում՝ բարձերին հենված 
կամ դասարանի համապատասխան ձևա­
վորմամբ՝ հեքիաթների հերոսների նկարնե­
րով պաստառների ցուցադրումով: Ինչպես 
նշում   է պրոֆ. Ջ. Գյուլամիրյանը [1, 168]։

Մենք ուսումնասիրել ենք, որ աշակերտ­
ներն ուշադրություն դարձնեն հեղինակի 
բառերի, արտահայտությունների, նկարագ­
րությունների, լեզվի ու ոճի վրա, որոնք   էա­
կան են հեքիաթների ճանաչողական դերը 
կրտսեր դպրոցականի աշխարհայացքի 
ձևավորման գործում: 

Հեքիաթի հերոսների արարքների, դա­
տողությունների ճիշտ վերլուծությունը 
կրտսեր դպրոցականների որոշակի ար­
ժեքների ձևավորման տրամաբանական 
հետևությունների հանգեցնելու անփոխարի­
նելի միջոց են: 

Երեխաներն անչափ շատ են սիրում հե­
քիաթներ, սիրով լսում են դրանք, հաճույքով 
կարդում են ու պատմում: Նրանց այս հե­
տաքրքրությունն   էլ պետք   է օգտագործել և 
արդյունավետ աշխատանք կազմակերպել 
հեքիաթների ուսուցման ուղղությամբ:

4–րդ դասարանում մենք ուսումնասիրել 
ենք Լեոնարդո դա Վինչիի «Դեղձենին» հե­
քիաթը: Այն երեխաների սիրելի հեքիաթնե­
րից   է և դաստիարակչական տեսակետից 
մեծ նշանակություն ունի։ Այնտեղ խստո­
րեն քննադատվում են մարդկային բնավո­
րության այնպիսի վատ գծեր, ինչպիսիք են 
ագահությունը, նախանձը, որոնք հաճախ 
կործանարար նշանակություն են ունենում 
մարդու համար։

Հեքիաթի բովանդակությունը հասկանա­
լու և ստեղծագործական կարողությունները 
զարգացնելու նպատակով աշակերտներին 
տալիս ենք բազմաթիվ առաջադրանքներ: 
Օրինակ՝

Դեմ դիմաց գրի՛ր դարձվածքները և 
նրանց իմաստները:

Աչք դնել կռահել, հասկանալ

Ականջ դնել հավանել, ձեռք բերելու 
մտադրություն ունենալ

Աչքի ընկնել լսել

Գլուխ պահել ուշադրություն գրավել, 
նկատվել, երևալ

Գլխի ընկնել աշխատանքի մեջ եռանդ 
չցուցաբերել

Ըստ հեքիաթի շարունակի՛ր դեպքերի 
նկարագրությունը:

•	� Այգում՝ ընկուզենու կողքին, դեղձե­
նի   էր աճել:

•	� Դեղձենին նախանձով   էր լցված ըն­
կուզենու նկատմամբ, որի ճյուղերին 
անթիվ ընկույզներ կային:

•	  ………………….
•	 ……………………………………
•	

………………………………………………….
Աշակերտների խոսքը զարգացնելու 

նպատակով «Քառաբաժան» մեթոդի կի­
րառմամբ նպաստում ենք, որ աշակերտնե­
րը դատողություններ կառուցեն՝ հիմք ընդու­
նելով իրենց զգացողությունները: 

Ի՞նչ տեսաք:
• �Տեսանք, թե ինչպես   է դեղձենին իր վախ­

ճանը կրում:
• �Տեսանք, թե որքան պտուղներ   է իր վրա 

կրում ընկուզենին:

Ի՞նչ զգացիք կամ ի՞նչ հասկացաք:
• �այն, ինչ ունես:
• �Ես հասկացա, որ պետք   է ուրիշի ունեց­

վածքին աչք չդնել, չնախանձել:

Նոր վերնագիր: 
• �«Նախանձի ճակատագիրը»
«Հպարտ դեղձենին»

Եզրակացություն։
Ուրիշին վատ բան չպետք   է կամենալ։
Վարվել այնպես, ինչպես ուզում ես, որ քեզ 
հետ վարվեն։

Համաձայն մեր այն վարկածի, որ կրտ­
սեր դպրոցական տարիքում երեխայի հա­
մար կարդացած հեքիաթներն իրենց անմի­
ջական ազդեցությունն են ունենում նրանց 
խոսքի և երևակայության, ինչպես նաև 
նրանց անձի արժեհամակարգի զարգաց­
ման վրա, մեր ուսումնասիրությանը մաս­
նակցել են 7–10 տարեկան 25 կրտսեր դպ­
րոցականներ, որոնցից 14–ը՝ աղջիկ, 11–ը՝ 
տղա։ Հետազոտությունները կազմակերպել 
ենք Երևանի Գ. Ստեփանյանի անվան թիվ 
135 հիմնական դպրոցում, ուր աշխատում 
ենք որպես դասվար։ Հետազոտական աշ­
խատանքները կատարվել են 2 փուլով.

Նախ երեխաներին առաջարկեցինք հո­
րինել պատմություն որևէ կենդանու մասին՝ 
մարդ, կենդանի կամ ինչ–որ բանի մասին, 
որ երեխան կցանկանա: Իսկ երկրորդ փու­
լում երեխային առաջարկվում   է մտածել և 
նկարել որևէ պատմություն, հեքիաթ՝ դրա 
համար նրանց տալով 5 րոպե: Երկու մե­
թոդի դեպքում   էլ աշխատանքը գնահատ­
վեց 10– բալանոց համակարգով. 10–9 բա­
լը՝ գերազանց, 8–7 բալը՝ միջին, 6–4 բալը 
՝բավարար, 0–3 բալը՝ ցածր: Լինում   է, չի լի­
նում մի կաքավիկ: Նա սպասում   է գարնան 
գալուն: Նա թռչում   է դեպի կանաչ մարգա­
գետինը, ուր բացվել   էին գեղեցիկ մանուշա­
կը, նարգիզը, շուշանը: Այնքա՜ն սիրուն   էին 
ծաղիկները, որ կաքավիկը ափսոսում   է 
նրանց պոկել և մնում   է առանց բույն: Մեկ 
այլ աշակերտ հյուսել   էր հետևյալ հեքիաթը. 
Լինում   է, չի լինում մի փոքրիկ ու գեղեցիկ 
շնիկ: Նա շատ   է սիրում երաժշտություն լսել: 
Նա ամեն անգամ գնում   էր, նստում Արմենի 
պատուհանի տակ և լսում   էր, թե ինչպես   է 
նա նվագում դաշնամուր: Ու մի օր շնիկը 
երաժշտության հնչյունների տակ սկսեց եր­
գել ու զարմացնել մարդկանց:

ԵԶՐԱԿԱՑՈՒԹՅՈՒՆՆԵՐ
Ելնելով թեմայի վերաբերյալ ուսումնա­

սիրած մասնագիտական գրականության, 
դպրոցում անցկացրած մանկավարժական 
պրակտիկայի և դպրոցում աշխատելու ար­
դյունքներից՝ հանգել ենք հետևյալ եզրակա­
ցությունների. 

•	 Հեքիաթի ուսումնասիրումը նպաս­
տում   է կրտսեր դպրոցականի երևակայու­
թյան խթանմանը, հետաքրքրասիրության 
ձևավորմանը, ստեղծագործական կարողու­
թյունների զարգացմանը և ընթերցասիրու­
թյան մշակմանը, եթե գործընթացն իրակա­
նացվում   է նպատակադրված մեթոդական 
շղթայով։ 

•	 Հեքիաթի ուսումնասիրման միջո­
ցով աշակերտների բառապաշարը, կա­
պակցված խոսքը և երևակայությունը կզար­
գանան, եթե ուսումնասիրման գործընթացն 
իրականացվի համագործակցային ճանա­
պարհով՝ կիրառելով փոխգործուն մեթոդ­
ներ. «Քառաբաժան», «Մտագրոհ», «Ուսուց­
չի խոսք», «Վեննի դիագրամ» և այլն: 

•	  Աշակերտների երևակայության և 
ստեղծագործական կարողությունների զար­
գացմանը նպաստում են նաև հեքիաթների 
հերոսներին նկարելը, նրանց գործունեու­
թյունը այդ կերպ ներկայացնելը և իրենց 
նկարածը վերլուծելը ու դատողական խոսք 
կառուցելը։ 

•	  Մեր կատարած հետազոտական 
աշխատանքը ևս հաստատեց հեքիաթի ու­
սուցման կարևորությունը կրտսեր դպրոցա­
կանի ստեղծագործական կարողությունների 
զարգացման գործում, նրա անձի տարբեր 
կողմերի ձևավորման և զարգացման հա­
մար: 

ОСОБЕННОСТИ ИССЛЕДОВАНИЯ СКАЗКИ В МЛАДШЕЙ ШКОЛЕ
А. МЕЛКОНЯН

В статье автор наблюдает осуществляемую работу над сказкой, представляет этот мето­
дический ряд движений, который будет способствовать развитию речи младших школьни­
кови воображаемому прыжку младших школьников.

Итак, сказка способствует развитию речи учеников, воображаемому прыжку, если 
организовать некоторую методическую систему, то есть, шаг за шагом, обработать работу 
над чтением и содержанием, при этом осуществляя работу ученического центра.

THE MAIN FEATURES OF STUDINY FADES IN JUNIOR SCHOOL
A. MELKONYAN

In this article the author observes all the work is done on fairy–tales, presents the methods 
that would support to enrich the vocabulary and imagination among young schoolchildren.

So, the fairy–tale itself will help to develop the speech formation among schoolchildren as well 
as will influence their ability to broaden their imagination, if the work is performed step by step 
helping the schoolchildren to read and to develop discussion skills, having a student–centrelized 
work during this process.

ՇՈՒՇԱՆԻԿ ՇԻՐՎԱՆՅԱՆ

ՈՒՇԱԴՐՈՒԹՅԱՆ ՏԵՍԱԿՆԵՐԻ ԶԱՐԳԱՑՈՒՄԸ 
ԿՐՏՍԵՐ ԴՊՐՈՑԱԿԱՆ ՏԱՐԻՔՈՒՄ:

ԿՐՏՍԵՐ ԴՊՐՈՑԱԿԱՆԻ ԸՆԴՀԱՆՈՒՐ ԲՆՈՒԹԱԳԻՐԸ
Մարդու հոգեկան գործընթացների 

կարևորագույն յուրահատկություններից 
մեկն ընտրականությունն   է: Նա չի կարող 
միանգամից գիտակցորեն վերհիշել իր բո­
լոր գիտելիքները: Հիշում   է միայն սահ­
մանափակ քանակությամբ գիտելիքներ և 
օգտագործում դրանք իր ընթացիկ գործու­
նեության կարիքները բավարարելու նպա­
տակով, որից հետո նոր պահանջների ազ­
դեցության տակ մարդը կարող   է անցնել այլ 
գիտելիքների վերարտադրությանը: Մարդու 
վրա ներգործում են բազմաթիվ արտաքին 
գրգռիչներ, և նա ունի մի շարք տարբեր 
պահանջմունքներ: Այդ պահանջմունքներին 
համապատասխանող արտաքին գրգռիչնե­
րը անձի համար տարբեր նշանակություն 
են ձեռք բերում: Ներքին մղումների և այն 
արտաքին գրգռիչների փոխազդեցությունը, 
որոնք տվյալ պահին ամենից ավելի նշա­
նակալից են դառնում, իրենց արտահայտու­
թյունն են գտնում հոգեկան գործունեության 
ընտրական բնույթի մեջ: Բայց քանի որ 
հոգեկան ակտիվությունը անընդհատ գոր­
ծընթաց   է, ապա բավականաչափ երկար 
ժամանակի ընթացքում մենք ունակ ենք 
վերհիշել ծավալուն գիտելիքներ, ընկալել 
հսկայական քանակությամբ տեղեկություն, 
մտածել մեծաթիվ երևույթների մասին և 
այլն: Ուշադրությունն   էլ անձի ակտիվության 
դրսևորումներից մեկն   է:

Այսպիսով՝ մարդու հոգեկան ակտիվու­
թյունն ունի մի ներքին հատկություն, որն 
անվանում են ուշադրություն: Ուշադրություն 
դարձնել ինչ–որ առարկայի վրա նշանա­
կում   է հոգեկան գործունեությունն ուղղել 
դեպի այդ առարկան՝ վերջինս դարձնելով 
մեր իմացական և հուզական գործընթաց­
ների բովանդակությունը: Եթե մարդն ունի 
որևէ պահանջմունք, ապա նա կարող   է գի­
տակցորեն որոնել ու գտնել, ուշադրության 
առարկա դարձնել այն ամենը, ինչը կա­
րող   է բավարարել այդ պահանջմունքը: Ըստ  
Ա. Վ. Պետրովսկու՝ «Ուշադրությունը հո­

գեկան գործունեության ուղղվածությունն 
ու կենտրոնացվածությունն   է այն օբյեկտի 
վրա, որը անձի համար որոշակի նշանակու­
թյուն ունի» (1, 215): Ուղղվածություն ասելով՝ 
պետք   է հասկանալ հոգեկան գործունեու­
թյան ընտրական բնույթը, նրա օբյեկտի կա­
մային կամ ոչ կամային ընտրությունը:

Երբ դպրոցականը լսում   է այն, ինչ նրան 
պատմում   է ուսուցիչը, ապա նա գիտակցո­
րեն ընտրում   է լսելու այդ գործունեությունը, 
նրա ուշադրությունը ենթարկված   է այդ գի­
տակցորեն դրված նպատակին: Այն, որ նա 
տարված   է ուսումնական նյութի բովանդա­
կությամբ, և կողմնակի ոչինչ նրան չի շե­
ղում, հենց իր արտահայտությունն   է գտնում 
նրա հոգեկան գործունեության ուղղվածու­
թյունը:

Հոգեկան գործունեության ուղղվածու­
թյուն ասելով՝ հասկանում ենք ոչ միայն այդ 
գործունեության ընտրությունը, այլև այդ 
ընտրության պահպանումը: 

Դրա համար պետք   է հատուկ մանկա­
վարժական հնարքներ կիրառել:

Հոգեկան գործունեության ուղղվածու­
թյան հետ մեկտեղ ուշադրությունը են­
թադրում   է նաև նրա կենտրոնացումը: 
Կենտրոնացումը տվյալ գործունեությամբ 
տարված, նրանում այս կամ այն չափով 
խորացված լինելն   է: Երբ մարդն իր ու­
շադրությունը կենտրոնացնում   է որոշակի 
առարկաների վրա, ապա դրանց ընկալումը 
դառնում   է ավելի հստակ: Այսինքն՝ կենտրո­
նացված ուշադրությամբ կատարված ընկա­
լումը մարդուն ավելի շատ ինֆորմացիա   է 
տալիս, քան անուշադիր, մակերեսային ըն­
կալումը:

Ուշադրությունը բազմակողմանի գոր­
ծընթաց   է: Այն բնութագրելիս պետք   է ան­
պայման բնութագրել նրա մի շարք հիմնա­
կան առանձնահատկությունները՝

* կենտրոնացումը,
* բաշխումը,
* ծավալը,

* լարվածությունը,
* կայունությունը,
* շեղումը,
* տեղափոխելիությունը:
Հոգեկան գործունեության ուղղվածու­

թյունը և կենտրոնացվածությունը կարող են 
ունենալ ոչ կամածին բնույթ և կարող են ու­
նենալ նաև կամածին բնույթ:

Ոչ կամածին են անվանում ուշադրության 
այն տեսակը, որն առաջ   է գալիս մարդու 
կամքից անկախ, ինքնաբերաբար, առանց 
գիտակցելու:

Կյանքի ամենատարբեր հանգամանքնե­
րում մենք ստիպված ենք լինում կատարել 
գործունեության այնպիսի տեսակներ, որոնք 
մեզ համար անմիջական հետաքրքրություն 
չեն ներկայացնում և կամածին ուշադրու­
թյուն չեն առաջացնում: Նման դեպքերում 
մենք պետք   է վճիռ կայացնենք այդ գործու­
նեությունը կատարելու մասին, պետք   է գի­
տակցորեն որոշենք նրա նպատակներն ու 
անցնենք նրա կատարմանը:

Ֆրանսիացի հոգեբան Թ. Ռիբոն 
ասում   է, որ ոչ կամածին ուշադրության 
բնույթը արմատավորված, բաժանված   է 
մեր   էության խոր թաքստոցներում, և ու­
շադրության ուղղվածությունը բացահայ­
տում   է մարդու բնավորությունը կամ առն­
վազն նրա ձգտումները:

Ուշադրության այն տեսակը, որը ստեղծ­
վում   է գիտակցորեն ու կամային ջանքերի 
օգնությամբ և ուղղված   է դեպի գիտակցո­
րեն ընտրված որոշակի գործունեության, 
կոչվում   է կամածին կամ կանխամտածված 
ուշադրություն (1, 219):

Կրտսեր դպրոցական տարիքը անցման 
շրջան   է: Այս տարիքում նախադպրոցա­
կանը դառնում   է դպրոցական: Այս շրջա­
նում երեխան միաժամանակ կրում   է նա­
խադպրոցականի և դպրոցականի գծեր: 
Անձի հոգեկան շատ որակների հիմքը դր­
վում և զարգացվում   է կրտսեր դպրոցական 
տարիքում: Կրտսեր դպրոցական տարիքի 
առաջատար գործունեություն   է դիտվում ու­
սումնական գործունեությունը, որը   էական 
փոփոխություններ   է մտցնում նրա վարքի 
մոտիվացիայում: Կրտսեր դպրոցականների 
հոգեկան նոր որակները ծագում ու զարգա­
նում են ուսումնական գործունեության ձևա­
վորմանը զուգընթաց:

«Կրտսեր դպրոցական տարիքը առավե­
լապես գիտելիքների ընկալման, կուտակ­
ման, 

յուրացման շրջան   է: Այդ կարևոր ֆունկ­
ցիայի հաջող իրականացմանը նպաս­
տում են այդ տարիքի երեխաներին բնորոշ 
առանձնահատկություններ՝ ենթարկվածու­
թյուն, հեղինակություն, բարձր աստիճանի 
ընկալունակություն, միամիտ խաղային վե­
րաբերմունքը այն ամենի նկատմամբ, ինչին 
նրանք հանդիպում են»,— այսպես   է բնորո­
շել կրտսեր դպրոցական տարիքը Ն. Ս. Լեյ­
տեսը (1, 222):

Որպես կանոն՝ կրտսեր դպրոցական­
ները կատարում են ուսուցչի պահանջները 
առանց հակաճառելու, նրա հետ վեճի չեն 
բռնվում: Նրանք վստահելիորեն ընդունում 
են ուսուցչի գնահատականներն ու խրատ­
ները, ընդօրինակում են նրա մտածողու­
թյան ձևերը, ինտոնացիան: Եթե առա­
ջադրանքը տրված   է դասի ժամանակ, դա 
նշանակում   է, որ այդպես պետք   է լինի, և 
երեխաները հանգամանորեն կատարում են 
այն: Կրտսեր դպրոցականների հնազան­
դությունը արտահայտվում   է ինչպես վարքի 
մեջ, այնպես   էլ ուսուցման գործընթացում: 
Նրանք որպես պարտականություն ընդու­
նում են այն, ինչ իրենց սովորեցնում են. ան­
կախություն, ինքնուրույնություն չեն ցուցա­
բերում:

Նշված հատկությունները, արտահայտ­
վելով երեխայի տարիքային զարգացման 
որոշակի փուլում, ունեն իրենց ուժեղ և թույլ 
կողմերը:

Այնպիսի հոգեկան առանձնահատկու­
թյուններ, ինչպիսին են դյուրահավատու­
թյունը, կատարողականությունը, հաջող 
ուսուցման և դաստիարակության համար 
նախադրյալ են: Բայց ուսուցչին անմնացորդ 
ենթարկվածությունը, անխոհ ձևով նրա ցու­
ցումների կատարումը կարող են հետագա­
յում բացասական ձևով անդրադառնալ ու­
սուցման գործընթացի վրա:

Այս տարիքում երեխաները պատրաս­
տակամությամբ նոր գիտելիքներ, կարողու­
թյուններ և հմտություններ են յուրացնում: 
Նրանք ուզում են սովորել ճիշտ և գեղեցիկ 
գրել, կարդալ, հաշվել: Նրանք գիտելիքներ 
են կուտակում և դրան շատ   է նպաստում 
բարձր աստիճանի ընկալունակությունը: 

Ամեն նորը նրանց մոտ անմիջական ռե­
ակցիա   է առաջացնում: Բարձր պատրաս­
տակամությունը դեպի գործելը արտա­
հայտվում   է դասի ընթացքում նրանով, որ 
երեխաները արագ ձեռք են բարձրացնում, 
անհամբեր լսում են ընկերոջ պատասխանը, 
ձգտում են իրենք պատասխանել:

Շատ ուժեղ   է կրտսեր դպրոցականնե­
րի ուղղվածությունը արտաքին աշխարհի 
նկատմամբ: Իրադարձությունները, փաս­
տերը, դետալները նրանց մոտ թողնում են 
ուժեղ տպավորություն: 

Կրտսեր դպրոցականը դժվարանում   է 
գլխավորը   էականը առանձնացնելուց: Օրի­
նակ՝ տեքստը պատմելու ժամանակ նրանք 
անգիր կրկնում են այնտեղի արտահայտու­
թյունները, հատվածները: Դա տեղի   է ունե­
նում նաև այն ժամանակ, երբ նրանցից պա­
հանջվում   է իրենց բառերով ներկայացնել 
կարդացածի   էությունը: Ուսուցման մեջ հա­
ջողությունը մեծապես կախված   է կրտսեր 
դպրոցականի ընդօրինակման հատկության 
հետ: Նրանք կրկնում են ուսուցչի դատողու­
թյունները, բերում են օրինակներ և այլն: 
Այս դեպքում ընդօրինակումը օգնում   է երե­
խային նյութի յուրացման մեջ, բայց դրա 
հետ մեկտեղ կարող   է բերել որոշակի եր­
ևույթների, իրադարձությունների մակերե­
սային ըմբռնմանը: Սովորաբար այս տարի­
քի երեխային հատուկ չէ դժվարությունների 
մասին մտահոգվելը: Այս տարիքում անա­
տոմիաֆիզիոլոգիական փոփոխություններ 
են կատարվում կրտսեր դպրոցականի օր­
գանիզմում: Ի. Պ. Պավլովը գրում   է, որ եթե 
հնարավոր լիներ նայել գանգատուփի ներ­
սը, և եթե լուսավորվեր օպտիմալ գրգռվա­
ծության օջախի տեղը ուղեղի մեծ կիսագն­
դում, ապա մենք բանական, մտածող 
մարդու վրա կտեսնեինք, թե ինչպես նրա 
մեծ կիսագնդերի վրայով շարժվում, տեղա­
փոխվում   է ձևով և մեծությամբ մշտապես 
փոփոխվող, անկանոն ուրվագիծ ունեցող մի 
բաց գույնի բիծ, որն ուղեղի մյուս տարածք­
ներում շրջապատված   է ստվերով: Ուղեղի 
մեծ կիսագնդում այդ լամպիկի տեղաշարժ­
վելը ցույց   է տալիս, որ մեր ուշադրությունը 
մի օբյեկտից փոխվում   է մյուսի վրա և այդ­
պես շարունակ (3, 76):

Որակական և կառուցվածքային փոփո­
խություններ են տեղի ունենում գլխուղեղում: 
Փոփոխություններ են տեղի ունենում նաև 
կենտրոնական նյարդային համակարգում:

Կրտսեր դպրոցական տարիքում ամ­
րապնդվում և զարգանում են իմացական 
գործընթացների այն հիմնական մարդ­
կային բնորոշ գործընթացները՝ ըմբռնում, 
ուշադրություն, հիշողություն, երևակայու­
թյուն, մտածողություն և խոսք, որոնց ան­
հրաժեշտությունը կապված   է դպրոց հա­
ճախելու հետ: Ըստ Լ. Ս. Վիգոտսկու՝ այդ 
պրոցեսները «բնական» վիճակից կրտսեր 
դպրոցական տարիքի վերջում պետք   է դառ­
նան «քաղաքակրթված», այսինքն՝ վերած­
վեն բարձրագույն հոգեկան ֆունկցիաների: 
Դրան նպաստում են գործունեության հիմ­
նական տեսակները, որոնցով մեծ մասամբ 
այս տարիքում երեխաները զբաղված են 
տանը և դպրոցում, դրանք են՝ ուսուցումը, 
շփումը, խաղը և աշխատանքը:

Ուշադրությունը բնութագրվում   է ուղղ­
վածությամբ և կենտրոնացվածությամբ այս 
կամ այն առարկայի, երևույթի, այս կամ այն 
գործունեության նկատմամբ: Այն հնարավո­
րություն   է տալիս հստակ և պարզ ընկալելու 
և իմաստավորելու առարկաները, երևույթ­
ները, վերահսկելու սեփական, նաև ուրիշ­
ների գործունեությունը: Ի շնորհիվ հոգեկան 
գործունեության ուղղվածության և կենտրո­
նացվածության՝ աշակերտը գիտելիքների, 
կարողությունների, հմտությունների ձեռք­
բերման ժամանակ հասնում   է դրական ար­
դյունքի:

Ուշադիր լինելու ունակությունը նշանա­
կություն ունի ոչ միայն գիտելիքներ, կարո­
ղություններ, հմտություններ ձեռք բերելու 
համար, այլև աշակերտների՝ որպես անձ 
զարգացման համար: Այսպես, եթե աշակեր­
տը ուշադիր կատարում   է իր համար ինչպես 
հետաքրքիր, այնպես   էլ անհետաքրքիր առա­
ջադրանքներ՝ դրա հետ միասին հաղթահա­
րելով ոչ հաճելի հույզեր, ապա մարզվում   է 
կամային ոլորտը, և ձևավորվում   է հաստա­
տակամությունը, նպատակաուղղվածությու­
նը: Եթե աշակերտը միշտ կենտրոնացնում   է 
իր գիտակցությունը դեպի իր ընկերները, 
նրանց հոգսերը, ապա նրա մեջ զարգա­
նում   է ընկերասիրության զգացմունքը: 



229

Մ Ա Ն Կ Ա Վ Ա Ր Ժ Ա Կ Ա Ն  Փ Ո Ր Ձ Ի  Փ Ո Խ Ա Ն Ա Կ Ո Ւ Մ

Ուշադրության ոչ կամածին և կամածին 
տեսակների հարաբերակցությունը կրտսեր 
դպրոցականի մոտ:

Կրտսեր դպրոցականի մոտ սկզբնա­
կան շրջանում դրսևորվում   է ոչ կամածին 
ուշադրությունը, որի ֆիզիոլոգիական հիմ­
քը ծառայում   է կողմնորոշման ռեֆլեքսը: 
Այս տարիքում երեխաները ուշադրություն 
են դարձնում այն երևույթների վրա, որոնք 
անմիջականորեն հետաքրքրություն են 
առաջացնում և աչքի են ընկնում իրենց ան­
սովորությամբ և պայծառությամբ: Երեխան 
դեռևս չի կարողանում իր ուշադրությունը ղե­
կավարել և հաճախ հայտնվում   է արտաքին 
տպավորությունների տնօրինության տակ:­
Նույնիսկ ուշադրության կենտրոնացման 
դեպքում սովորողները չեն նկատում կար­
ևորը,   էականը: Դա բացատրվում   է նրանց 
մտածողության առանձնահատկություննե­
րով: Կրտսեր դպրոցականի ուշադրությունը 
սերտորեն կապված   է մտածական գործունե­
ության հետ: Սովորողները չեն կարողանում 
իրենց ուշադրությունը կենտրոնացնել ան­
հասկանալի, ոչ պարզ օբյեկտների վրա: Այս 
փուլում ուշադրությունը առանձնանում   է նե­
ղացվածությամբ, անհաստատունությամբ: 
Եթե երեխան գրավված   է այն բանով, ինչը 
կատարում   է ուսուցիչը, նա չի նկատում այն, 
ինչը կատարվում   է նրա շուրջը: 

Միաժամանակ ներգրավված լինելով 
առաջադրանքը կատարելու մեջ՝ նա կարող   է 
երբեմն շեղվել իր առջև դրված նպատալից և 
կատարել այն, ինչ իր դուրը գալիս   է: Ցան­
կացած պատահական ծագած ցանկություն 
կամ կողմնակի գրգիռ արագ նրան շեղում 
են: Օրինակ, հիշելով, որ նստարանի դա­
րակում ուտելու որևէ բան կա, աշակերտը 
այն հանում   է և սկսում ուտել: Կամ հարևան 
նստարանին գեղեցիկ մատիտ տեսնելով՝ 
վեր   է կենում իր տեղից, գնում և վերցնում   է 
այն: Անհրաժեշտ   է դժվարը, անհասկանա­
լին սովորողների համար դարձնել հստակ և 
հասանելի, զարգացնել կամային ջանքերը և 
կամածին ուշադրությունը:

Դպրոցական ուսուցման պայմանները, 
սկսած առաջին իսկ օրվանից, երեխայից 
պահանջում են ուշադրություն դարձնել 
այնպիսի առարկաների վրա և յուրացնել 
այնպիսի տեղեկություններ, որոնք տվյալ 
պահին նրան բացարձակապես չեն հե­

տաքրքրում: Աստիճանաբար երեխան սո­
վորում   է ուշադրությունը ուղղել և կայուն 
կերպով կենտրոնացնել անհրաժեշտ առար­
կաների վրա, որոնք արտաքնապես գրավիչ 
չեն իր համար: II և III դասարաններում երե­
խաներից շատերն արդեն ունեն կամածին 
ուշադրություն, որը նրանք կենտրոնացնում 
են գրքում տրված կամ ուսուցչի կողմից մա­
տուցվող ցանկացած նյութի վրա: Ուշադրու­
թյունն այս կամ այն խնդրի վրա ուղղելու կա­
րողությունը կրտսեր դպրոցական հասակի 
կարևոր ձեռքբերումն   է:

Ինչպես ցույց են տալիս հետազոտություն­
ները, կամածին ուշադրության զարգացումը 
ուսումնառության առաջին տարիներին տե­
ղի   է ունենում բավականին ինտենսիվ կեր­
պով, եթե այդ գործընթացը վերահսկվում   է: 
Մեծ նշանակություն ունի աշակերտների՝ 
նպատակաուղղված աշխատելու ունակու­
թյան զարգացումը: Սկզբում աշակերտների 
առջև նպատակը դրվում   է մեծահասակների 
կողմից և, եթե անհրաժեշտ   է, մեծերը օգ­
նում են երեխաներին նպատակին հասնելու 
համար:

Առաջին դասարանցիների կամածին ու­
շադրությունն անկայուն   է, քանի որ նրանք 
դեռ չունեն ինքնակարգավորման ներքին 
միջոցներ: Այդ պատճառով փորձված ու­
սուցիչը դասի ընթացքում հերթափոխում   է 
ուսումնական աշխատանքի տարբեր տե­
սակները և կանխում   է երեխաների հոգնա­
ծության առաջացումը:

Կամածին ուշադրության զարգացումը 
սերտ կապված   է կրտսեր դպրոցականի՝ 
ձեռք բերած գիտելիքների հանդեպ պատաս­
խանատվության զգացումի զարգացման 
հետ: Ուսուցման նկատմամբ պատասխա­
նատվության զգացում ունեցող սովորողնե­
րը կարողանում են իրենց ստիպել ուշադիր 
կատարելու ցանկացած առաջադրանք՝ և՛ 
հետաքրքիր, և՛ անհետաքրքիր:

Կրտսեր դպրոցականի ուշադրության 
առանձնահատկությունների բնութագիրը:

Կրտսեր դպրոցականի ուշադրության 
ծավալը ավելի քիչ   է, քան մեծահասակնե­
րինը, իսկ ուշադրության բաշխումը՝ ավե­
լի թույլ: Օրինակ՝ վանկային ընթերցանու­
թյան ժամանակ ուշադրության բաշխման 
թուլությունը բերում   է նրան, որ երեխան, 

իր ամբողջ ուշադրությունը կենտրոնացնե­
լով ընթերցանության գործընթացի վրա, չի 
հասկանում կարդացածի   էությունը, միտքը: 
Կամ, երբ աշակերտը միաժամանակ լսում   է 
և՛ իր ընկերոջ կարդալը, և՛ ինքն   է տեքստը 
կարդում, դա բերում   է նրան, որ խախտ­
վում   է աշակերտի ընթերցանության տեմպը՝ 
կա՛մ հետ   է մնում, կա՛մ   էլ արագ կերպով ան­
ցնում   է առաջ:

Կրտսեր դպրոցականի ուշադրությու­
նը տարբերվում   է նաև հեշտությամբ շեղ­
վելու հատկությամբ: Ուշադրությունը կա­
րող   է շեղվել տարբեր պատճառներով՝ նոր 
իրադրություն, զննական պարագաների ոչ 
ճիշտ օգտագործում և այլն: Միևնույն գոր­
ծունեությամբ կրտսեր դպրոցականը կա­
րող   է զբաղվել ոչ շարունակաբար՝ կապված 
հոգնածության արագ վրա հասնելու հետ: 
Այս տարիքի երեխաները շատ շարժուն են և 
խաղում են միայն հետաքրքիր խաղեր: Որ­
պեսզի զարգանա այս կամ այն որակը, ան­
հրաժեշտ   է համապատասխան պայմաններ 
ստեղծել: Իսկ սովորողների ուշադրության 
զարգացման համար այդպիսի պայման­
ներ կարող են լինել աշխատանքը դպրո­
ցում, տանը, հասարակական աշխատանքը, 
խմբակներին մասնակցելը և այլն: Ուսուցիչը 
սովորեցնում   է երեխաներին իրենք իրենց 
ղեկավարել, զսպել սեփական զգացմունք­
ները, երեխային սովորեցնում   է պահպանել 
աշխատանքային դիրքը: Այսպիսով՝ աստի­
ճանաբար զարգացնում   է ուշադրության 
կայունությունը:

Ուշադրության մյուս առանձնահատկու­
թյունը, որը ևս կարևոր   է հաշվի առնել ու­
սուցչի կողմից, այն   է, որ կրտսեր դպրո­
ցականները սկզբնական շրջանում չեն 
կարողանում արագ տեղափոխել իրենց ու­
շադրությունը մի օբյեկտից մյուսը: Ուսում­
նական գործընթացի ճիշտ կազմակերպման 
դեպքում աստիճանաբար կատարելագործ­
վում   է նաև ուշադրության այս որակը, և ան­
հրաժեշտության դեպքում աշակերտը հեշ­
տությամբ անցնում   է մի գործողությունից 
մյուսը:

Կրտսեր դպրոցականի ուշադրության 
պահպանումը դասի ընթացքում:

Դասի ժամանակ ուսուցիչը պետք   է կա­
րողանա պահպանել և զարգացնել երեխա­

ների ուշադրությունը: Ն. Ֆ. Դոբրինինը իր 
աշխատանքներում ցույց   է տալիս, որ երե­
խայի ուշադրությունը մեծապես կապված   է 
ուսումնասիրվող նյութի նշանակալիության 
հետ: Եթե աշակերտները հասկանում են ու­
սումնասիրվող նյութի անհրաժեշտությունը, 
կարևորությունը,ապա նրանք մեծ ակտիվու­
թյուն են ցուցաբերում և շատ ուշադիր են լի­
նում դասապրոցեսում: Դոբրինինի կողմից 
հաստատված   է, որ դպրոցականների ու­
շադրությունը բավականին կենտրոնացված 
և կայուն   է լինում այն ժամանակ, երբ սովո­
րողներն ամբողջությամբ տարված են աշ­
խատանքով, երբ այդ աշխատանքը նրան­
ցից պահանջում   է մտավոր և շարժողական 
առավելագույն ակտիվություն:

Ուսուցիչների փորձը ընդհանրացնելով՝ 
Դոբրինինը գալիս   է այն եզրակացության, 
որ սովորողների ուշադրությունը հիմնակա­
նում կախված   է ուսումնական նյութի հասա­
նելիությունից:

Սովորողները ոգևորված աշխատում են 
այնպիսի նյութի հետ, որը կարող   է դժվար 
լինել, բայց կատարելի:

Ուշադրության պահպանմանը մեծապես 
նպաստում են նաև խաղերը, որոնք իրակա­
նացվում են դասապրոցեսում ֆիզդադարնե­
րի ժամանակ: Օրինակ՝

ԱՐԵՎ – ԱՐՁԱՆ
Խաղի նպատակները: Զարգացնել ու­

շադրությունը, կամային որակները, կենտ­
րոնանալու կարողությունը:

Խաղի ընթացքը: Ընտրվում   է խաղա­
վար: Երբ նա ասում   է (արև), խաղի մաս­
նակիցները ազատ շարժումներ են կատա­
րում, թռչկոտում են և ուրախանում: Սակայն 
հենց հնչում   է (արձան) հրահանգը, բոլորը 
նույն դիրքով քարանում են: Խաղավարը 
անցնում   է (արձանների) միջով և փորձում 
խոսեցնել կամ ծիծաղեցնել նրանց: Եթե 
դա նրան հաջողվում   է. շարժվող (արձանը) 
դառնում   է նոր խաղավարը:

Ուշարությունը սերտորեն կապված   է 
երեխաների հույզերի և զգացմունքների 
հետ: Այն ամենը, ինչը նրանց մեջ ուժեղ ապ­
րումներ   է առաջացնում, գրավում   է նրանց 
ուշադրությունը: Նախադպրոցական տարի­
քից սկսած՝ նրանք կարող են հետաքրքրու­
թյամբ լսել հետաքրքիր հեքիաթներ, պատմ­
վածքներ, դիտել մուլտֆիլմեր:

Ուշադրության վրա մեծ ազդեցություն են 
թողնում աշակերտների հետաքրքրություն­
ները և պահանջմունքները: Այն, ինչը նրանց 
գրավում   է՝ կապված նրանց հետաքրքրու­
թյունների և պահանջմունքների հետ, կար­
ծես ինքնաբերաբար գրավում   է նրանց ու­
շադրությունը: Հատկապես սովորողները 
ուշադիր են լինում ստեղծագործական գոր­
ծունեության պրոցեսում, քանի որ այստեղ 
միասնաբար են հանդես գալիս մտածողու­
թյունը, զգացմունքները և կամքը: Մենք կա­
րող ենք ականատես լինել, թե ինչպես I – III 
դասարանների աշակերտները, մոռանալով 
ամեն ինչ, ոգևորվածությամբ շարադրու­
թյուն են գրում, նկարների շուրջ պատմու­
թյուններ են հորինում, առաջադրանքների 
լուծման նոր ուղիներ են որոնում, նկարներ 
են նկարում և այլն:

Հետազոտությունները ցույց են տալիս, 
որ աշակերտների ուշադրությունը դասի ժա­
մանակ 

կախված   է ուսուցչի կողմից նրանց գոր­
ծունեության կազմակերպելու ունակությու­
նից: Նաև պետք   է ի նկատի ունենալ, որ 
ուշադիր լինելու ուղիղ պահանջները իրենց 
նպատակին հազվադեպ են հասնում, իսկ 
եթե հասնում են, ապա շատ կարճ ժամանա­
կի ընթացքում են գործում:

Մեծ նշանակություն ունի դասի սկզբում 
դպրոցականների կազմակերպված ներա­
ռումը աշխատանքի մեջ: Պետք   է հասնել 
լիակատար լռության: Անհրաժեշտ   է հենց 
առաջին պահից աշխատանքային տրա­
մադրություն ստեղծել: Հենց սկզբից երե­
խայի ուշադրության գրավումը մեծ ազդե­
ցություն   է թողնում դասի ամբողջ ընթացքի 
վրա: Դասի ժամանակ ուսուցիչը սովորող­
ներին հստակ ներկայացնում   է, թե ինչով 
պետք   է նրանք զբաղվեն դասի ընթացքում: 
Նաև նա տեղափոխում   է երեխաների ուշադ­
րությունը աշխատանքի մի տեսակից մյուսը: 
Աշխատանքի մի տեսակից մյուսի անցնելը 
անհրաժեշտ   է միայն նախորդ աշխատանքը 
ավարտելուց հետո:

Ուշադրության կայունության պահպան­
ման համար դասի ժամանակ մեծ նշանակու­
թյուն ունի աշխատանքի օպտիմալ տեմպը: 
Եթե աշխատանքի տեմպը դանդաղ   է, ապա 
աշակերտները ձանձրանում են, և նրանք 
սկսում են կողմնակի գործերով զբաղվել, 

այսինքն՝ ուշադրությունը դադարում   է կա­
յուն մնալուց: 

Ուշադրության կայունության վրա ազ­
դում   է նաև չափազանց բարձր տեմպը: 

Ուսուցչի խոսքի տեմպը պետք   է միջին 
լինի, յուրաքանչյուր բառ պետք   է հստակ և 
ճիշտ արտահայտվի: Հակառակ դեպքում 
աշակերտները չեն կարողանում ըմբռնել 
և հասկանալ ուսուցչի խոսքը, և ուսուցման 
նկատմամբ նրանց ուշադրությունը թուլա­
նում   է: Երեխաների ուշադրության պահ­
պանման համար մեծ դեր   է խաղում նաև 
ուսուցչի խոսքի հնչերանգը: Որքան ու­
ժեղ   է հետաքրքրությունը տվյալ առարկայի 
նկատմամբ, այնքան խորն   է աշակերտների 
ուշադրությունը, այսինքն՝ այն կենտրոնաց­
ված և հաստատուն   է:

Դպրոցականների ուշադրության կա­
յունությունը կախված   է նաև տրված առա­
ջադրանքի ծավալից: Չափազանց ծանրա­
բեռնվածությունը հոգնեցնում   է, և նրանք 
ակամայից շեղվում են: Քիչ ծանրաբեռնվա­
ծությունը նույնպես ազդում   է ուշադրության 
շեղման վրա, քանի որ այս դեպքում երեխան 
արագ ավարտում   է աշխատանքը և սկսում 
զբաղվել այլ բաներով:

Ուսուցիչը պետք   է հիշի նաև մանկա­
կան տարիքի այնպիսի յուրահատկության 
մասին, ինչպիսին   է նրանց անսպառ   էներ­
գիան: Աշակերտը ամբողջ ժամանակ ինչ–
որ բանով զբաղված պետք   է լինի: Առավել 
դժվար   է աշակերտների աշխատանքային 
հագեցվածությունը պահպանել անհատա­
կան հարցման պահին: Եթե ուսուցիչը իր 
ամբողջ ուշադրությունը սևեռում   է գրա­
տախտակի մոտ դասը պատասխանողի 
վրա, ապա ստացվում   է, որ աշխատում   է 
միայն մի աշակերտ, իսկ դասարանի մեծ 
մասը անգործ   է մնում, և նրանց ուշադրու­
թյունը զբաղվում   է կողմնակի առարկա­
ներով: Որպեսզի ամբողջ դասարանը աշ­
խատի, առաջին հերթին ուսուցիչը մինչ 
աշակերտին հարցման կանչելը պետք   է 
հարց առաջադրի ամբողջ դասարանին, 
իսկ հետո նրանց առջև խնդիր պետք   է 
դրվի՝ հետևելու դաս պատասխանող աշա­
կերտի պատասխանին՝ սխալներն ուղղելու 
համար: Սա ստիպում   է աշակերտներին 
կայուն պահել ուշադրությունը և մտածել:

Այստեղ   էությունն այն   է, որ ուսուցիչը 
պետք   է կարողանա աշխատել ամբողջ դա­
սարանի հետ: 

Կրտսեր դպրոցականի ուշադրության 
կապը նրա անձի առանձնահատկություննե­
րի հետ:

Ուշադրությունը կապված   է անձի բոլոր 
առանձնահատկությունների հետ: Նույնիսկ 
ոչ կամածին ուշադրության ժամանակ այն, 
ինչով մարդը անմիջականորեն հետաքրքր­
վում   է, ինչը նրան գրավում   է, անմիջականո­
րեն զբաղեցնում   է, այս կամ այն ձևով կապ­
ված   է մարդու հետաքրքրությունների, նրա 
անձի առանձնահատկությունների հետ:

Ուշադրությունը զարգացնելու համար 
պետք   է իմանալ բոլորը, ինչը բնորոշ   է 
աշակերտին, այսինքն՝ նրա վերաբերմուն­
քը ուսման նկատմամբ, նրա հետաքրքրու­
թյունները, իդեալները, հայացքները և հա­
մոզմունքները, զգացմունքներն ու կամքը և 
այլն:

Աշակերտներից մի մասի ուշադրությու­
նը կարող   է կայուն չլինել, տարբերվել ման­
կական անմիջականությամբ, հուզակա­
նությամբ, իսկ մյուսներինը կարող   է լինել 
կամային, կայուն, գիտակցաբար կենտրո­
նացված, որը օգնում   է աշակերտներին զերծ 
մնալու շեղող գրգիռների ազդեցությունից: 
Մյուսների ուշադրությունը կարող   է արտա­
հայտվել մտավոր աշխատանքի ավել կամ 
պակաս ձևավորված հատկություններով:

Կարևոր   է պարզել, թե ինչ հարաբերակ­
ցության մեջ են կրտսեր դպրոցականների 
ուշադրությունը և նրա արտաքին դրսևորում­
ները: Հետազոտությունների արդյունքում 
հաստատված են ուշադրության հետևյալ վի­
ճակները.

* իրական ուշադրություն
* թվացյալ անուշադրություն
* թվացյալ ուշադրություն
* իրական անուշադրություն
Իրական ուշադրությունը արտահայտ­

վում   է հենց դասի սկզբում դրսևորվող 
պատրաստակամությամբ ուսումնական 
գործունեության նկատմամբ, նրա մտա­
վոր ակտիվությամբ ամբողջ դասի ընթաց­
քում, շեղող գրգռիչների հաղթահարմամբ, 
ուրիշների պատասխաններն ուղղելով, հե­
տաքրքրասիրությամբ, որն արտահայտ­
վում   է՝ ուսուցչին ուղղված հարցերով:

Իրական ուշադրության կողքին դասի 
ժամանակ կարելի   է նկատել նաև թվացյալ 

անուշադրություն: Դա վերաբերում   է այն 
աշակերտներին, որոնց ուշադրության ար­
տաքին դրսևորումները թույլ են արտահայտ­
ված: Երբեմն դասի ժամանակ աշակերտի 
ներքին ակտիվությունը արգելակվում   է նրա 
բնավորության այնպիսի գծերով, ինչպիսիք 
են անհամարձակությունը, ամոթխածությու­
նը: Այսպիսի երեխաները պասիվ են, իրենց 
նախաձեռնությամբ ձեռք չեն բարձրացնում, 
բայց թվացյալ անուշադրության դեպքում 
նրանք գործնականորեն կենտրոնացած են 
ուսումնական պարապմունքի վրա: Եթե ու­
սուցիչը նրանց հարց   է տալիս, նրանք պատ­
րաստվածությամբ պատասխանում են առա­
ջադրված հարցերին:

Որոշ աշակերտների մեջ նկատվում   է 
թվացյալ ուշադրություն, որն արտահայտ­
վում   է աշակերտի ուշադրության ներքին ձևի 
և աշխատանքային վիճակի միջև անհամա­
պատասխանությամբ: Այս դեպքում աշակեր­
տը արտաքնապես ուշադիր   է թվում, բայց 
ուսուցչի հարցերին չի կարողանում պատաս­
խանել, և դա տեղի   է ունենում ոչ այն պատ­
ճառով, որ նա չգիտի, այլ այն պատճառով, 
որ դասին չի մասնակցել: 

Անուշադրության պատճառները կարող 
են տարբեր լինել, օրինակ՝ որոշ աշակերտ­
ներ կարող   է չունենան լուրջ վերաբերմունք 
դասի նկատմամբ, մյուսների միտքը ծույլ   է 
և այլն: Եվ վերջապես պետք   է նշել, որ կան 
սովորողներ իրական անուշադրությամբ: 
Այսպիսի աշակերտները դասի ժամանակ 
ակտիվ աշխատանքի նկատմամբ չեն ցու­
ցաբերում պատրաստակամություն, նրանք 
միշտ շեղվում են հիմնական աշխատանքից: 
Նրանց դիմախաղը և դիրքը միշտ վկայում 
են նրանց անուշադրության մասին: Արդյուն­
քում մեծ քանակությամբ սխալներ են լինում 
նրանց կողմից կատարված աշխատանքնե­
րում:

Այսպիսով՝ կրտսեր դպրոցականի ու­
շադրությունը կախված   է ինչպես ուսում­
նական գործընթացի կազմակերպումից, 
այնպես   էլ աշակերտի անձի առանձնահատ­
կություններից: Աշակերտի ուշադրությունը 
ղեկավարել նշանակում   է կարգավորել, որո­
շակի ուղղություն հաղորդել նրա ուսումնա­
կան գործունեությանը և նրա անձի զարգաց­
մանը:

Իսկ ուսումնական գործունեությանը ճիշտ 
և հստակ ուղղություն կարող   է հաղորդել բա­
նիմաց ուսուցիչը:

РАЗВИТИЕ ВИДОВ ВНИМАНИЯ ШКОЛЬНИКОВ В СРЕДНИХ КЛАССАХ. ОБЩАЯ 
ХАРАКТЕРИСТИКА ШКОЛЬНИКОВ СРЕДНИХ КЛАССОВ

Ш. ШИРВАНЯН 

У человека один из важнейших факторов является выборочность. Так одним из важней­
ших психологических качеств является внимания.

Психологическая активность человека имеет одно очень важное внутреннее качество, 
которое называется вниманием.

Сосредоточенность внимания на каком–либо предмете – означает направить 
психологическое действие на этот предмет сделав последний узнаваемый и волнующий 
содержания нашего действия.

Внимание – разносторонний процесс. Основные качества внимания, как психологического 
предмета являются

1. Сосредоточенность
2. Разделение
3. Объем
4. Напряжение
5. Стабильность
6. Отклонение
7. Переход
Внимание может иметь произвольный и непроизвольный характер. Во время учебного 

процесса учитель должен уметь сосредоточивать и развивать вниманиедетей.

THE DEVELOPMENT OF ATTENTION’S TYPES AT JUNIOR AGE.  
THE GENERAL CHARACTERISTICS OF JUNIOR SCHOOLCHILD 

SH. SHIRVANYAN 

One of the most important peculiarities of a person’s psycis processes is the selectivity. 
A person’s psycis activity has an inner feature, which is called attention. To pay attention on some 
object means to straighten psycis activity to that object and to turn in into the content of our cog­
nitive and emotional activities. Attention is an universal process. The main features of attention 
are concentration, distribution, volume, stress, stability, deviation and moving. Attention can be 
voluntary and involuntary. During a lesson a teacher must keep and develope children’s attention.

ԱՍՅԱ ԵՐԻՑՅԱՆ

ԿՐՏՍԵՐ ԴՊՐՈՑԱԿԱՆԻ ԱՐԺԵՀԱՄԱԿԱՐԳԻ 
ՁԵՎԱՎՈՐՈՒՄԸ ՄԱՅՐԵՆԻԻ 

ՈՒՍՈՒՄՆԱՍԻՐՄԱՆ ԳՈՐԾԸՆԹԱՑՈՒՄ
Կրտսեր դպրոցականի արժեհամակար­

գի ձևավորումը մանկավարժության մեջ 
որոշակի նպատակ   է, համաձայն որի՝ աշա­
կերտներին պետք   է աջակցել իմաստավորե­
լու այն արժեքները, որոնք ձգտում են իրենք. 
նրանց պետք   է խրախուսել՝ սեփական կեն­
սափորձի և զանազան հարցադրումների 
միջոցով որոշելու, թե իրենք ինչպիսի մարդ 
են ուզում դառնալ, ինչպիսի ավանդույթների 
կրողն են դառնալու: Անշուշտ, այս երկու մո­
տեցումներն   էլ հեշտ չէ իրականացնել: Առա­
ջինը երբեմն զուտ քարոզչական և ձևապաշ­
տական բնույթ   է ձեռք բերում. երեխաները 
լսում են, թե որքան լավ բան են ազնվությու­
նը, արդարությունը, տարեցների նկատմամբ 
հոգատարությունը և այլն, սակայն կյանքում 
տեսնում են արժեքների խախտումն իրենց 
իսկ ծնողների, ուսուցիչների կամ շրջապա­
տողների կողմից: Բնական   է, որ այդ դեպ­
քում դրանք վերացական արժեքներ են մնում 
և նրանց կերպարի մաս չեն դառնում: Մյուս 
կողմից   էլ՝ նոր մոտեցումը շատ ազատա­
կան   է, և վտանգ կա, որ անձնական ազատ 
ընտրության և բարոյական ընդունված ար­
ժեքների ու պարտավորությունների միջև 
նախապատվությունը կտրվի առաջինին:

1. Անառարկելի   է, որ երեխայի արժեհա­
մակարգն առաջին հերթին ձևավորվում   է 
և ամբողջանում ընտանիքում ընտանեկան 
դաստիարակության շնորհիվ, առաջին հեր­
թին՝ ծնողների օրինակի ազդեցությամբ: 
Սակայն մասնավորապես կրտսեր դպրո­
ցականի դեպքում գրեթե հավասարազոր 
ազդեցություն ունի դպրոցը, այսինքն՝ այն 
կրթադաստիարակչական գործընթացը, որն 
իրականացվում   է դպրոցում:

2. Հասարակության մեջ ընդունելի և 
գնահատելի արժեքները կրտսեր դպրոցա­
կանների մեջ ձևավորվում են զետեղված 
բազմաժանր ստեղծագործությունների ընտ­
րության սկզբունքներին:

3. Այս նպատակով ստեղծագործության 

իմաստավորման փուլում չափազանց կար­
ևոր   է բնագրի բովանդակության, մանա­
վանդ՝ գաղափարի շուրջ հարցազրույցը:

Հարցազրույցի մոտավոր բովանդակու­
թյունը.

1. Ի՞նչը հատկապես դուք կարևորեցիք 
գյուղացիների վարքագծում: Հիմնավորե՛ք 
ձեր կարծիքը: (Ընթանում   է ազատ քննար­
կում):

2. Նկարագրե՛ք լրագրողի և հեղինա­
կի գործողությունները: Եկեք գնահատենք 
նրանց զրույցը:

3. Դուք ի՞նչը այլ կերպ կիրականացնեիք: 
Ուստի երեխաների համապատասխան 

արժեքների ձևավորման համար շատ կար­
ևոր   է այս մոտեցումների խելամիտ հա­
մադրումը: Արժեքները երեխաներին ներ­
կայացվում են առաջին հերթին գրական, 
պատմական հերոսների օրինակով, նաև ու­
սուցչի արժեքներով: Ուստի շատ կարևոր   է 
առանձնահատուկ ուշադրություն դարձնել ոչ 
միայն մայրենիի դասագրքերում ներկայաց­
ված հերոսների նկարագրի և գործողություն­
ների վերլուծությանը, այլև որոշակի արժեք­
ների բացահայտմանն ու սերմանմանը: Այս 
վերլուծությունն առաջին հերթին ենթադ­
րում   է երեխաների գործուն մասնակցություն 
ուսումնական գործընթացին. աշակերտները 
պետք   է հնարավորություն ունենան ազա­
տորեն արտահայտելու իրենց կարծիքը, 
վերաբերմունքը, զգացմունքները, որոշակի 
հարցադրումներ անելու, ընկերների հետ քն­
նարկելու, դատողություններ անելու հերոս­
ների մասին, գնահատելու և իրենց համար 
բացահայտելու ստեղծագործության այս կամ 
այն գաղափարը: Օրինակ՝ «Օշականյան 
հյուրընկալություն» տեքստն ընթերցելուց 
հետո աշակերտները պետք   է բնութագրեն 
հեղինակին, լեհ լրագրողին, նրանց հյուրըն­
կալող հայ գյուղացիներին: Աշակերտներին 
հարց   է ուղղվում՝ ի՞նչը դուր եկավ, ի՞նչը դուր 
չեկավ: Եվ նա ազատ   է իր կարծիքը հայտնե­

լու. չի բացառվում, որ ոմանք բացասական 
գծեր տեսնեն լրագրողի, նրա հայ ուղեկցի, 
նույնիսկ հայ գեղջկուհու նկարագրի մեջ: 
Հարցազրույցի կարևոր սկզբունքներից   է, որ 
երեխաները արժեքը պետք   է ընդունեն ոչ թե 
լսելով, այլ կիրառելով: Ուստի պետք   է նրանց 
հնարավորություն տալ կիրառելու իրենց սո­
վորածը, այն ձեռք բերելու իրենց իսկ փորձա­
ռության հիման վրա: Դրա համար, անշուշտ, 
պետք   է ընտրել գործունեության այնպիսի 
ձևեր, որոնք համապատասխանում են երե­
խաների տարիքին: 

Շատ կարևոր   է նաև խրախուսանքը: 
Խրախուսելով երեխային՝ կարելի   է ոգեշն­
չել, մղել որոշակի գործողությունների, ազդել 
նրա զգացմունքների վրա և այդպես նպաս­
տել նրա մեջ որոշակի արժեքի ամրապնդ­
մանը:

Մայրենի լեզվի ուսուցման ընթացքում 
կրտսեր դպրոցականների արժեքային կողմ­
նորոշումների ձևավորման բովանդակային 
բաղադրատարրը բնութագրվում   է մայրենի 
լեզվի առանձնահատկություններով: 

Մեզ հետաքրքրող հիմնախնդրի տեսան­
կյունից մենք դիտարկում ենք այն արժեքները, 
որոնք դրսևորվում են՝

•	 լեզվի գործառույթներում,
•	 տարրական դպրոցում լեզվի ուսուց­

ման նպատակներում:
Լեզվի հիմնական գործառույթներն են՝ 

հաղորդակցական, տեղեկատվական, շփ­
ման, ազգային–մշակութային ավանդույթնե­
րի պահպանման ու փոխանցման, մտքերի 
ձևակերպման ու արտահայտման, հուզա­
կան, խոսքային ներգործության: 

Հաղորդակցական գործառույթը են­
թադրում   է խոսքային հաղորդակցում: Տար­
րական ուսուցման համակարգում այս գոր­
ծառույթի իրականացումը նշանակում   է մեր 
կողմից ուսումնասիրվող գործընթացի բո­
վանդակության մեջ այնպիսի արժեքների 
դիտարկում, որոնք արտահայտվում են փո­
խադարձ շփման, բարեկիրթ հաղորդակց­
ման ընթացքում: 

Շփման ու հաղորդակցման արժեքային 
կողմը բնութագրում   է մարդու՝ այլոց հետ 
համակեցության, սոցիումում դրսևորվելու, 
մարդկանց հետ շփվելու պահանջմունքը: 
Այս պարագայում հատուկ նշանակություն 
են ձեռք բերում խոսքային հաղորդակցման 

մշակույթը, լեզվական միջոցներով զրուցակ­
ցի վրա ներգործելու ունակությունը: Հաղոր­
դակցական կարողության դրսևորումն այն   է, 
որ կրտսեր դպրոցականը կարողանում   է 
լսել, ընկալել, բանավիճել, համարժեք վերա­
բերմունք արտահայտել և տրամաբանված 
խոսք կառուցել: 

Տեղեկատվական գործառույթի տե­
սանկյունից լեզուն դիտարկվում   է որպես 
հաղորդման, մարդկության փորձի ու իմա­
ցության, գիտակցված գործունեության ըն­
թացքում կուտակված գիտելիքների համա­
կարգման ու լեզվական ձևակերպման միջոց: 
Այդ գործառույթը մեր կողմից ուսումնասիր­
վող գործընթացի բովանդակության մեջ բա­
ցահայտում   է իմացական արժեքները: 

Ազգային–մշակութային ավանդույթ­
ների պահպանման ու փոխանցման գոր­
ծառույթն իրականացնում   է ժամանակների 
միջև կապը, որը հնարավորություն   է ընձե­
ռում լեզվի մեջ պահպանելու ազգային մշա­
կույթը և փոխանցելու սերնդեսերունդ: Այն 
դրսևորվում   է սոցիալական, իմացական, 
գեղագիտական արժեքների ձևով: «Ազգ» 
և «ժողովուրդ» հասկացությունները դի­
տարկվում են որպես միասնական, ամբող­
ջական, պատմականորեն ձևավորված   էթ­
նիկ հանրություն: Ազգային արժեքներին 
հաղորդակցվելը նախնիների ավանդույթ­
ները պահպանելու, շարունակելու, դրանց 
հավատարիմ մնալու համոզմունք   է, ինչպես 
նաև սեր հայրենի բնօրրանի հանդեպ: Անձի 
համակողմանի ու ներդաշնակ ձևավորումը 
սկսվում   է այն ըմբռնումից, որ ազգային մշա­
կույթը ժողովրդի պատմական հիշողության 
մեջ հազարամյակների ընթացքում խտացած 
արժեքների շտեմարան   է: Որպես կրտսեր 
դպրոցի մասնախմբի ղեկավար՝ այս խոր­
հուրդն   էլ ավելի նշանակալից դարձնելու և 
մեր աշակերտների հայրենասիրական ոգին 
բարձրացնելու համար 2017 թ. մայիսի18–
ին կազմակերպեցինք «ՄԱՅԻՍ» խորագրի 
ներքո ֆլեշմոբ՝ մայիսյան հաղթանակներ և 
մայիսյան հերոսամարտեր շարքից: Կարգա­
խոսը հետևյալն   էր. «Կա՛նգ առնենք և հիշե՛նք 
նրանց, ովքեր իրենց խիզախ կյանքով դա­
ժան մահը հեգնեցին և հպարտ մահով մեր 
սև կյանքին փայլ տվին»1: 

1  http://armedu.am/index.php/am/news/stream/0/290

Մայրենիի ուսումնասիրման գործընթա­
ցում բարոյական արժեքների սերմանումն ու 
յուրացումը արժեհամակարգի ձևավորման 
ամենակարևոր աշխատանքներից մեկն   է: 
Դրանք այն արժեքներն են, որոնք վերաբե­
րում են մարդկանց հարաբերություններին, 
բարեկիրթ հաղորդակցմանը, հասարակու­
թյան մեջ վարվելաձևին, խոսքի մշակույթին, 
խոսքի նկատմամբ պատասխանատու վերա­
բերմունքին: Ազգային և համամարդկային 
արժեքներն աշակերտների մեջ արմատա­
վորելու նպատակով երկրորդ դասարանցի­
ների հետ կազմակերպեցինք դաս–միջոցա­
ռում «Ժողովուրդն իմաստուն   է» խորագրով: 
Հիմնական նպատակն այն   էր, որ երեխա­
ները առածների, ասացվածքների, առակ­
ների վերաբերյալ տեղեկությունների, երգ 
ու պարի, փոքրիկ բեմականացումների մի­
ջոցով կատարեն բարոյախրատական մեկ­
նաբանություններ՝ գովաբանելով ազնվու­
թյունը, բարությունը, աշխատասիրությունը, 
կարեկցանքը, զարգացնել աշակերտների 
իմացական մտածողությունը, օգնել ևս մեկ 
աշակերտի: Ըստ բովանդակության՝ Արթու­
րը միջոցառման գլխավոր հերոսն   է, որն 
անդադար խանգարում   է դասը և շարունակ 
անպատրաստ ներկայանում դասի: Մայրե­
նիի դասի ավարտին ուսուցիչը հանձնարա­
րություններ   է տալիս հաջորդ դասին ներ­
կայացնելու համար: Աշակերտները պետք   է 
գրեն տեղեկություն պատմվածքի,   էպոսի, 
բանաստեղծության, հեքիաթի մասին, իսկ 
առակի մասին տեղեկությունը բաժին   է ընկ­
նում Արթուրին: Եվ քանի որ Արթուրը ծուլու­
թյան պատճառով պատժված   էր ծնողների 
կողմից և չէր կարող օգտվել համակարգչից, 
լացակումած և մտամոլոր գնում   է տուն: Ճա­
նապարհին հանդիպում   է երկրորդ դասա­
րանի իր ընկերոջը, որը շտապում   է դպրոց՝ 
մասնակցելու «Ժողովուրդն իմաստուն   է» 
խորագրով դաս–միջոցառմանը: Արթուրն ըն­

կերոջը հուսահատված պատմում   է տնային 
առաջադրանքի մասին և սկսում լաց լինել: 
Իսկ ընկերն առաջարկում   է դիտել իրենց 
միջոցառումը և ընթացքում գրի առնել առա­
կի մասին տեղեկություններ: Արթուրը հետ­
ևում   է ընկերոջ խորհրդին և դիտում երկ­
րորդ դասարանցիների դաս–միջոցառումը:

Նախ ներկայացվում   է, թե ինչ   է առակը, 
առակի կառուցվածքը, բովանդակությունը, 
թե հեղինակներն իրենց մեծ ու փոքր ըն­
թերցողներին ի՞նչ են մատնացույց անում, 
ի՞նչ են գովաբանում: Ապա նշում են առա­
կագիրների անուններն ու բեմականացնում 
առակներ՝ Եզոպոս՝ «Ծեր կինն ու բժիշկը», 
«Գյուղացին», Մկրտիչ Կորյուն՝ «Մարդն ու 
առյուծը», 

Խնկո Ապեր «Աղվեսը, արջը և գայլը», 
«Կաչաղակն ու առյուծը», «Գյուղացին ու ծա­
ռը», «Գայլն ու կատուն», Վարդան Այգեկցի՝ 
«Առյուծը, աղվեսը, արջը»: Անդրադառնում 
են խրատներին՝ վերհիշելով համապատաս­
խան ասույթներ: Իսկ գեղեցիկ պարերն   էլ 
ավելի են համեմում միջոցառումը:

Այդ ընթացքում Արթուրը գրի   է առնում 
առակի մասին տեղեկություններն ու խրատ­
ները, իսկ վերջում շնորհակալություն հայտ­
նում ընկերոջն ու խոստանում այսուհետ լավ 
սովորել և միշտ պատրաստ ներկայանալ բո­
լոր դասերին՝ դրսևորելով բարեկիրթ վար­
քագիծ:

Այսպիսով՝ բարոյախրատական արժեք­
ներ սերմանելով, խրատելով առակների լեզ­
վով՝ օգնեցինք ևս մեկ աշակերտի1:

1  https://www.youtube.com/watch?v=uxn5ZtHbkOg, 
http://armedu.am/index.php/am/news/view/815[1]

Այսպիսով ՝ մայրենիի ուսումնասիրման 
գործընթացում յուրացվում են հետևյալ 
արժեքները՝

•	 Գեղագիտական՝ խոսքի գեղեցկու­
թյան և ներդաշնակության ընկալում, գեղա­
գիտական հույզերի և ապրումների դրսևո­
րում, գեղագիտական ճաշակի ձևավորում,

•	 Բարոյական՝ մարդկանց և շրջա­
պատող աշխարհի փոխհարաբերություն­
ների, երևույթների ու իրադարձությունների 
համարժեք ընկալում և գնահատում:

Կրտսեր դպրոցականների զարգաց­
ման իմացական–ճանաչողական և հաղոր­
դակցական գործունեությունը նպաստում   է 
նրանց իմացական ու սոցիալական արժեք­
ների ձևավորմանը, իսկ բարոյական և գե­
ղագիտական արժեքները հիմնականում 
ձևավորվում են ընթերցանության համար 
նախատեսված գեղարվեստական նյութերի 
ուսուցման ընթացքում: Ընդհանուր առմամբ՝ 
երեխաների արժեհամակարգի ձևավորումը 
նպաստում   է անձի և քաղաքացու ձևավոր­
մանը, որը պետք   է.

1.	 Գիտակցի սեփական մշակույթի՝ 
լեզվի, պատմության, արվեստի, ավան­
դույթների, ազգային այլ արժեքների կարևո­
րությունն ու նշանակությունը և լինի դրանց 
կրողը:

2.	 Հարգի Հայաստանի պետական 
խորհրդանիշները, լինի հայրենասեր, կար­
ևորի ազգային հիմնախնդիրների լուծման 
գործում իր մասնակցության անհրաժեշտու­
թյունը:

3.	 Գիտակցի, որ գիտությունը, արդի­
ական տեխնոլոգիաները, կրթությունը մե­
ծագույն արժեքներ են ժամանակակից աշ­
խարհում:

4.	 Գիտակցի, որ իր համար կարևորա­
գույն արժեքներ են գիտելիքները, աշխա­
տանքային հմտությունները, մասնագիտա­

կան վարպետությունը:
5.	 Կարևորի բարոյական չափանիշնե­

րը և քրիստոնեական ու համամարդկային 
արժեքները, լինի ազնիվ, գթասիրտ, արդա­
րամիտ, օրինապահ, բարեկիրթ:

6.	 Կարևորի գեղագիտական արժեք­
ները, գնահատի գեղեցիկը, բարին և ճշմա­
րիտը:

7.	 Գիտակցի իր տեղն ու դերը ընտա­
նիքում և հասարակության մեջ, լինի նախա­
ձեռնող, դրսևորի արժանավայել պահվածք:

8.	  Գիտակցի ծնողների, տարիքով մե­
ծերի և փոքրերի, ընկերների և համայնքի 
նկատմամբ հարգանքի դրսևորման կարևո­
րությունը:

9.	  Հարգի մարդու իրավունքներն ու 
հիմնարար ազատությունները, լինի մար­
դասեր, հանդուրժող, քաղաքակիրթ վերա­
բերմունք դրսևորի ուրիշ ժողովուրդների 
ներկայացուցիչների և նրանց մշակույթների 
հանդեպ:

10.	 Անաչառորեն գնահատի իր ուժերն 
ու կարողությունները՝ բացառելով սեփական 
անձի թերագնահատումը կամ գերագնահա­
տումը:

11.	 Դրսևորի աշխատասիրություն, 
հնարամտություն, նպատակադրվածություն, 
արժևորի ու գնահատի սեփական և այլոց 
աշխատանքը:

ФОРМИРОВАНИЕ ЦЕННОСТНОЙ СИСТЕМЫ МЛАДШЕГО ШКОЛЬНИКА В 
ПРОЦЕССЕ ОБУЧЕНИЯ РОДНОМУ ЯЗЫКУ

А. ЕРИЦЯН

Важнейшим требованием современной педагогики является формирование ценностной 
системы детей. Целью обучения является не только вооружение личности знаниями, но и 
формирование в ней определенных нравственных качеств. Ценностное обучение с самого 
начала было неразрывной составляющей образования. Как и во всем мире, в Армении 
сегодня ценностное обучение – одна из задач, волнующих общество. Традиционно у нас 
принят следующий подход к ценностному обучению: школа и родители пытаются передать 
нравственное наследие новому поколению, сея в нем положительные качества и утверждая 
истинность различных нравственных качеств.

THE FORMATION OF THE VALUE SYSTEM OF JUNIOR SCHOOLCHILDREN IN THE 
PROCESS OF STUDING THE ARMENIAN LANGUAGE

A.YERITSYAN

One of the most important requirements of contemporary pedagogy is the formation of chil­
dren’s value system. The purpose of education is not only to arrange a person with knowledge, 
but also to form certain moral qualities in him or her. Value education was originally an insepara­
ble part of education. As in the whole world, today value education is one of the issues of public 
concern in Armenia. The following approach is traditionally accepted in our value education: 
school and parents are trying to convey the moral inheritance to the new generation by instilling 
good values in them and establishing the truthfulness of other moral qualities.



239

Մ Ա Ն Կ Ա Վ Ա Ր Ժ Ա Կ Ա Ն  Փ Ո Ր Ձ Ի  Փ Ո Խ Ա Ն Ա Կ Ո Ւ Մ

ՆԱՐԻՆԵ ՍԱՐԳՍՅԱՆ

ԻՆՏԵՐՆԵՏԱՅԻՆ ԿԱՅՔԻ 
(WEB PAGE) ՊԱՏՐԱՍՏՈՒՄ:

HTML ՓԱՍՏԱԹՂԹԻ ԿԱՌՈՒՑՎԱԾՔԸ
Ինտերնետային   էջն այսօր անհրաժեշ­

տություն   է դարձել ուսումնական հաստա­
տության համար, որի ստեղծումը թույլ   է տա­
լիս համացանցի օգնությամբ ուսումնական 
հաստատության և նրա գործունեության մա­
սին հետաքրքրվող անձանց տեղեկություն 
հասցնելու:

Ինտերնետային   էջի կառուցվածքը տա­
լու համար անհրաժեշտ   է HTML  (անգլ.՝ Hy­
perText Markup Language) նշագրման լեզու, 
որն օգտագործվում   է ինտերնետային   էջերի 
մեծամասնության նշագրման համար։ HTML 
նշագրման լեզուն ստեղծվել   է բրիտանացի 
գիտնական Թիմ Բերներս–Լիի կողմից 1991–
1992 թթ.։ Այն ծագել   է SGML նշման լեզվից։

HTML լեզուն վերամշակվում   է  դիտարկ­
չի  կողմից և ցուցադրվում   է մարդու կողմից 
հեշտ ընթեռնելի փաստաթղթի տեսքով։ 
HTML–ի օգնությամբ հեշտությամբ կարե­
լի   է ստեղծել համեմատաբար պարզ, սա­
կայն գեղեցիկ ձևավորված փաստաթուղթ։ 
Ի հավելումն փաստաթղթի կառուցվածքի 
պարզեցմանը՝ HTML–ում աջակցվում   էր հի­
պերտեքստը։ Մուլտիմեդիայի հնարավորու­
թյունները համալրվեցին քիչ ավելի ուշ։

Տեքստային փաստաթղթերը, որոնք պա­
րունակում են HTML կոդ (այդ փաստաթղ­
թերը հիմնականում ունեն .html կամ .htm 
ընդլայնում), մշակվում են հատուկ ծրագ­
րերի միջոցով, որոնք ցուցադրում են փաս­
տաթուղթը իր ձևավորման համաձայն։ Այդ 
ծրագրերը, որոնք անվանում են դիտարկիչ­
ներ  (անգլ.՝  browser), սովորաբար հարմար 
միջավայր են ինտերնետային   էջերի հայց­
ման, դրանց դիտման և անհրաժեշտության 
դեպքում նաև դեպի սերվեր տվյալների փո­
խանցման համար։ Այժմ աշխարհում առա­
վել գործածվող դիտարկիչներն են՝  Մոզիլա 
Ֆայրֆոքս (Mozilla Firefox), Գուգլ Քրոմ (Goo­
gle Chrome), Օպերա (Opera), Ամիգո (Ami­
go) և Սաֆարի (Safari)։

HTML փաստաթղթի կառուցվածքը

HTML լեզվով գրված ցանկացած փաս­
տաթուղթ իրար մեջ ներդրված տարրերի 
հավաքածու   է (անգլ.՝  HTML element), ընդ 
որում՝ բոլոր տարրերի սկիզբը և վերջը 
նշվում են հատուկ նշիչներով՝ պիտակներով 
(անգլ.՝ tag)։ HTML փաստաթուղթը սկսվում   է 
<html> թեգով և ավարտվում   է </html> թե­
գով: Փաստաթուղթը բաղկացած   է երկու 
հիմնական մասերից՝ ծանուցման բաժին և 
փաստաթղթի մարմին: Ծանուցման բաժի­
նը ներառվում   է <head></head> թեգերի մեջ: 
Այս բաժնում ներառվում են նաև տեխնիկա­
կան այլ բնութագրեր: Էջի վերնագիրը տր­
վում   է <title>...</title> մեկնարկի և ավարտի 
թէգերի միջև: Html–փաստաթղթի մարմինը 
ներառվում   է<body> և </body> զույգ թէգերի 
մեջ (2, 74):

Մեկնաբանություն
Մեկնաբանություններում ներառված ին­

ֆորմացիան բրաուզերները չեն արտածում: 
Մեկնաբանություն կարելի   է կիրառել HTML–
փաստաթղթի ցանկացած մասում հետևյալ՝ 
<!–– և ––> նշանների միջև: 

Օրինակ. <!–– Սա HTML–ի մեկնաբա­
նություն   է ––>

Բացի այդ, տարրերը կարող են պարու­
նակել հատկանիշներ (անգլ.՝  HTML ատրի­
բուտներ), որոնք որոշում են նրանց որոշակի 
հատկանիշներ։ Ատրիբուտները նշվում են 
բացող պիտակի մեջ (2, 75):

FONT թեգի ատրիբուտներ

Ֆորմատավորման թեգեր

<B> </B> bold թավ տառատեսակ

<I> </I> italic շեղ տառատեսակ

<U> </U> Underline ընդգծված տառատեսակ

<SUP> </SUP>  Superscript տառատեսակի դիրքավորում կես տող բարձր

<SUB> </SUB>  Subscript տառատեսակի դիրքավորում կես տող ցածր

Օրինակ
	 A<SUB>2</SUB> ³ñ¹ÛáõÝùáõÙ Ïëï³Ý³Ýù A2
	 A<SUP>3</SUP> ³ñ¹ÛáõÝùáõÙ Ïëï³Ý³Ýù A3

Օրինակ. 
<!DOCTYPE html>
<html>
<head> 
<meta http–equiv=”Content–Type” content=”text/html; charset=utf–8” /> 
    <title>HTML Document</title> 
</head> 
<body> 
<p> <b> Այս տեքստը թավ   է, <i> Իսկ սա` նաև շեղ</i> </b> </p> 
</body> 
</html>

Արդյունքը` Այս տեքստը թավ   է, Իսկ սա՝ նաև շեղ:

ՑՈՒՑԱԿՆԵՐ (LIST) 
HTML փաստաթղթում կիրառվում են համարակալված և նշագրված ցուցակների 

ստեղծման թեգեր: Դասակարգված պետք   է տեղադրել <ul>...</ul> թեգերի կամ <ol>...</
ol>–ի թեգերի միջև:

Համարակալված ցուցակը պետք   է սկսվի <ol> և ավարտվի </ol> թեգերով, իսկ 
յուրաքանչյուր տարր պետք   է գտնվի <li>...</li> թեգերի միջև:

Օրինակ՝
			 
1.	 Արամ
2.	 Գայանե

<ol start = 5> – այս դեպքում համարակալումը սկսվում   է նշված թվից, օրինակ՝ 5–ից.
5.
6.
7.

Նշագրված  ցուցակը պետք   է սկսվի  <ul>  և ավարտվի  </ul>  թեգերով,  իսկ յուրաքանչյուր 
տարր պետք   է գտնվի <li>...</li> թեգերի միջև:

Օրինակ՝
			 
•	   Մինասյան
•	   Դանիելյան

Մեր ժամանակաշրջանում, երբ հեռահա­
ղորդակցությունը և տեղեկատվական տեխ­
նոլոգիաները աննախադեպ զարգացում են 
ունենում, կարևորվում   է մատաղ սերնդի կր­
թության խնդիրը այդ ուղղություններով:

Սա նշանակում   է, որ առանձնահատուկ 
խնդիրներ և պահանջներ են դրվում հատկա­
պես դպրոցների «Ինֆորմատիկա» առար­
կայի ուսուցման առջև: Ժամանակակից գի­
տության և տեխնիկայի ցանկացած ոլորտում 
մարդը գրեթե ամեն օր շփվում   է տեղեկատ­
վական տեխնոլոգիաների կիրառման հետ: 
Ուստի նա պետք   է ինտերնետային կայք 
ստեղծելու համար զինված լինի որոշակի գի­
տելիքով և կարողանա ներկայացնել ուսում­

նական հաստատության գործունեությունը 
(ուումնական պլաններ, լրացուցիչ ուսուցում, 
կատարված աշխատանքներ, մասնակցու­
թյուն տարբեր միջոցառումներին և այլն), 
նրա պատմությունը, ձեռք բերած հաջողու­
թյունները, աշխատակազմը, հաստատությու­
նը ավարտած հայտնի անձանց մասին տեղե­
կություններ և այլն:

Կայքի՝ WEB   էջի ստեղծման համար 
առաջին հերթին պետք   է սովորել HTML 
(անգլ.՝  HyperText Markup Language) նշագր­
ման լեզուն, այնուհետև պատրաստել .HTML 
ընդլայնումով փաստաթղթեր և ցուցադրել 
դիտարկիչների օգնությամբ:

ԳՐԱԿԱՆՈՒԹՅՈՒՆ
1.	 Լ. Պատերսոն, Ինֆորմատիկա 12, 2012, Եր.,   էջ 73–82:
2.	 http://www.w3schools.com, http://htmlbook.ru/

ДИЗАЙН WEB–СТРАНИЦЫ (WEB–PAGE). 
СТРУКТУРА HTML–ДОКУМЕНТА

Н. САРГСЯН

В наше время, когда развиваются телекоммуникации и информационные технологии, 
важно воспитывать молодое поколение в этих областях.

Создание сайта необходимо для информирования заинтересованных лиц об учебном 
заведении и его деятельности через Интернет.

Чтобы создать WEB–страницу, сначала вам нужно изучить HTML (язык разметки 
гипертекста), язык разметки. Язык HTML обрабатывается браузером и отображается в 
удобном для чтения документе.

WEB PAGE DESIGN 
HTML DOCUMENT STRUCTURE

N. SARGSYAN

Nowadays when telecommunication and information tecnologies develop at a great speed, the 
problem of education of the younger generation in that sphere is becoming of great importance.

This means that informatics should set particular problems and demands. Today in their daily 
life people have to do with information technologies. Therefore they should be armed with proper 
knowledge.

The creation of the site is necessary to inform the interested persons about the educational 
institution and its activities through the Internet.

First of all, present the activities of the educational institution / educational boards, additional 
training, done work, participation in various events, etc./, its history, achievements, staff, infor­
mation about famous people who have completed the institution, etc.

In order to create a WEB page, first you need to learn HTML (HyperText Markup Language), 
the markup language. HTML is the standard markup language for creating web pages and web 
applications. The HTML language is being processed by the browser and displayed in a human–
readable document. HTML describes the structure of a web page. 

ԻՐԻՆԱ ՆԱԶԱՐԵԹՅԱՆ

ՓՈԽԱԲԵՐՈՒԹՅՈՒՆԸ 
Մ. ՄԵԾԱՐԵՆՑԻ ԲԱՆԱՐՎԵՍՏՈՒՄ

Եկար գունատ ու տրտում, աղոթեցիր ու անցար...
....Եվ բուրումներ մնացին երիցուկի և ուրցի,
Ու ասես ցավն աշխարհում դարձավ աղոթք մի պայծառ,
Ու ասես մահն աշխարհում փոխվեց անմահ զրույցի...

Վ. Դավթյան

Բանաստեղծություն, ասել   է թե բան, 
խոսք ստեղծել: Բայց ամեն ստեղծած խոսք 
չէ, որ դառնում   է բանաստեղծություն: 
Հետևաբար և ճշմարիտ   է ասված` գրա­
կանությունը խոսքի արվեստ   է, իսկ խոսքը 
երգ   է, պատկեր, նկար, տեսարան, երևա­
կայություն, հույզ, խռովք, թռիչք և այլն, և 
այլն...

Մեծարենցի բանաստեղծությունը զգաց­
մունք   է` բուռն ու բնական, զգացմունք` լույսի 
ու աներևույթի շաղախով:

«Անիկա նկարիչ ծնած Է։ Ու անիկա 
զգացումները իբրև գույն տեսնելն ետի, 
փափաքները, ներքին երևույթներն ալ իբր 
գույն դուրս պիտի տա»։ (Հակոբ Օշական)

Հենց այս բազմագունությունն   էլ դառ­
նում   է այն կախարդականը, մոգականը, 
որն անվանում ենք բանաստեղծի լեզու: Մե­
ծարենցի բանաստեղծական լեզուն հենց ին­
քը` բնությունն   է` իր բոլոր նրբերանգներով 
ու դրսևորումներով, մարդն   է` իր զգացա­
կան քնքուշ ձևերով, լույսն   է` իր լուսե խայ­
տանքով, երկինքն   է, երկիրը` սիրով, սիրուց 
ծնված...

Բնություն, մարդ, երևույթ, երևակայու­
թյուն, ցնորք, լույս, հույս... Սրանցով   է շա­
ղախված մեծարենցյան ոճով կերտված բա­
նաստեղծական խոսքը: 

«Նա մեր մեջ... նրբերանգներու, 
նրբազգայություններու շնորհալի բանաս­
տեղծն   է, բնության, լույսի ու ծաղկի, ծի­
ածանային գույներու հիանալի նկարիչը»։ 
(Դանիել Վարուժան)

Մեծարենցը անսովոր և ապշեցուցիչ 
նրբությամբ ու պատասխանատվությամբ   է 
մշակել իր բանաստեղծական լեզուն:

Նա ստեղծել   է արտահայտչական հա­
րուստ միջոցներ՝ զգացմունքի նրբագույն, 

վետվետուն երանգներ, սովորական աչքի 
համար անորսալի շարժումներ իր ակն­
թարթային տպավորությունները պատկեր­
ների վերածելու համար։ Նրա՝ «բառային 
նկարչության» գեղարվեստական հնարով 
ստեղծած, «նկարած» գիշերները պարզ են, 
լուսածածան, հրաշալի։ Տեսանելի են կա­
պույտի մեջ պեղվող լույսի ծիրանի ակոս­
ները, ծառերից ծաղիկների պես կախված 
լուսնի ցոլքերը, տեսնում ենք մթնշաղը սա­
տափե, մանուշակագույն մշուշը, շողոլքներ 
ոսկեման, շափյուղազարդ ցայգանդոր­
րը և այլն։ Նուրբ և հարուստ այդ երան­
գապնակը, գունաշարն արտահայտում են 
հույզերով լեցուն պատանի բանաստեղծի 
ապրումների անսովոր հարստությունը։ Մե­
ծարենցյան աշխարհի գունագեղությունը 
դառնում   է հույզ և ապրում։

Ցնորաբե՜ր գիշեր, ա՜հ, ընդունե՜ զիս,
Ընդունե՜, միստիքո՜վ անդորրություն,
Իմ աղերսակոծ շունչիս սոսավյուն,
Եվ համբույրն անանց` զոր կուտա հոգիս:
Բառի, նրա պատկերավորման հնարա­

վորությունների մասին ինքը` հանճարեղ Մե­
ծարենցը, իր արձակ բանաստեղծություննե­
րից մեկում գրում   է. «Ես կը մնամ, սակայն, 
սոսիին տակ, անշարժ, այս իրիկնային հա­
մերգության մեջ, մեկնող արևին ոսկի գիրը, 
հեռավոր ծփուն կապույտ տառը, տերևնե­
րուն, թռչնակներու թրթռուն վանկը կը հե­
գեմ, կը հեգեմ։ Բայց չգտա դեռ անսահման 
բառը, որ դյութական բալլիքի պես պիտի 
բանար ինծի այս փակ դուռները ճամփա­
ներուն վրա, ծառերուն տակ. ամբոխին մեջ, 
անցորդները, ամենն   էլ աներևութացան, 
ես տակավին մթնշաղին մեջ կսպասեմ։ Ու, 
ըսեք, ըսեք ինծի գունագեղ անսահման բա­

ռը այս իրիկուն...»: Մեծարենցի կիրառած 
պատկերավորության բազմազան միջոց­
ները համապատասխանում են քնարական 
հերոսի բնավորությանը և արտահայտում 
են նրա բարդ, հարուստ, երբեմն   էլ հակա­
սական ներաշխարհը։ Իսկ նրա քնարերգու­
թյան մեջ արտահայտված զգացմունքներն 
աչքի են ընկնում արտակարգ նրբությամբ, 
անկեղծությամբ և խորությամբ, նրանք մեղմ 
են, արտաքուստ հանդարտ, բայց և ներ­
քուստ լարված, դրամատիկ ու բուռն։ Բնու­
թյան յուրաքանչյուր երևույթ, արտաքին աշ­
խարհը նրա կողմից ընկալվում են ամենից 
առաջ իր զգացմունքային բովանդակության 
տեսակետից և դառնում են հորդ ու անկաշ­
կանդ հույզերի աղբյուր։

Պատկերավորության բազմազան մի­
ջոցներից Մեծարենցը առավել հաճախ օգ­
տագործել   է փոխաբերությունը։ Բառերն ու 
արտահայտությունները գործածվել են ոչ թե 
իրենց սովորական, այլ անուղղակի, փոխա­
բերական իմաստներով։ 

Կ’ալեկոծին տարփոտ ձայներն 
իրիկվան,

Հորձանքին մեջ հոգնակոհակ հովերուն.
Անրջածուփ, նըվաղ բույրերն երերուն
Վերջալույսին մեջ ոսկեզօծ` կըհևան:
Փոխաբերությունների առատությունը, 

որն այնքան ակնառու   է Մեծարենցի և՛ չա­
փածո, և՛ արձակ երկերում, անշուշտ, ունի 
իր գրական ակունքները։ Դրանցից ամե­
նից կարևորն ու նշանակալիցը հին և միջ­
նադարյան հայ բանաստեղծությունն   է և 
առանձնապես Նարեկացու ստեղծագոր­
ծությունը։ Մեծ   է նաև խորհրդապաշտա­
կան քնարերգության ազդեցությունն ու դե­
րը. «Փոխաբերությանց ու նմանությանց 
ուժգնություններ ու նորություններ, զորս 
կը սիրեմ գործածել, կարծել տվին, թե սեմ­
պոլիսթ մ՚եմ, բայց ադոնցմով կը հիշեց­
նեմ միայն սեմպոլիսմը, որուն բոլորանվեր 
ուխտադիր մը չ՚ըլլալե զատ, հակընդդեմ 
բնութենպաշտ հակումներ ալ ունիմ անոր 
հանդեպ»։

Փոխաբերությունները սովորաբար դա­
սակարգվում են ըստ այն բանի, թե ինչ խոս­
քի մասից են կազմվում:

Գոյականից – արև ծիծաղի, ծաղիկ ծա­

մերու, սիրտս բոց մը, լույսի անձրև, բադիլ­
ներու մեղեդին, մոմերու պայիկներ, ծաղիկ 
երազ, թելն անուրջիս, օդանուշներն իրիկ­
վան, ծիրանի դարձ, խմբերգն արծաթի, ան­
ձրև արծաթի, ծաղիկ երազ:

Ածականից – ծըփանուտ երազիս ափուն­
քեն, հոգեսարս դողերով, որբուկ երազներ, 
ճերմակ գաղափար, ձյունե ցնծություն, մա­
նուկ բույրեր, լուսե արցունք, կախարդանք 
թաց, նավակները դյութավառ, մթնշաղին 
մեջ անհետ, կապույտ հածումներ, ցնորոտ 
անդորրություններ, սատափե մթնշաղ, ապ­
րեշումե երազ, կապույտ մութի աշխարհ, հեք 
երազներ, բոսոր իղձեր:

Բայից – մեներգն անվերջ կվազի, ոս­
տոստող հով, արծաթված ցայգ, շոյող ապ­
տակ, թռչուններու խմբերգն հիմա կանձրևե։

Իրիկունը, մետաքսներու պես փափուկ,
Իրիկունը` շըրբաթներու պես քաղցր   է.
Իրիկունը բաժակն   է` շուրթը տամուկ`
Զուր նայադ մը հըրամցընել կըբերե …
Հատկապես բայից կազմված փոխա­

բերության արմատները գալիս են դեռևս 
հնադարից, երբ հնագույն մարդկանց մտա­
ծողության մեջ բնության երևույթները շնչա­
վորվում   էին, ստանում մարդկային գծեր։

Լեզվի պատկերավորության միջոցները 
գրողին օգնում են՝ հասնելու պատկերման 
ավելի մեծ որոշակիության և կենդանության, 
նկարագրվող երևույթի ավելի բազմակող­
մանի բացահայտման, խոսքի գեղարվես­
տական հնչեղության, զգացմունքայնության։

Կըդառնան ժիր կաթիլներն իմ ապրըշու­
մե անրջանքիս,

Ոլորելով դեղին, ճերմակ մահն երբեմնի 
շերասներուն.

Խըռովանքիս մեջ կըսպասեմ, ո՞ւր, 
արդյոք ո՜ւր պիտի հանգի

Կույս ու ծաղիկ երազներուս դեղձան շա­
ռափը մարմըրուն:

Այլաբերությունը իմաստային բարդ եր­
ևույթ   է։ Դա գրական այն հնարն   է, երբ 
մի բառը փոխարինվում   է մի ուրիշ բա­
ռով՝ նրանց իմաստների նմանության կամ 
առնչության հիման վրա։ Այլաբանական 
բառը, բացի իր հիմնական նշանակու­
թյունից, տվյալ բառակապակցության մեջ 
ձեռք   է բերում մի նոր իմաստ (այն բառի 

իմաստը, որին փոխարինում   է)։ Այլաբերու­
թյունները լայն տարածում ունեն հատկա­
պես խոսակցական լեզվում։ Դեռևս հնուց 
այլաբերության սահմանները տարածվում 
և ընդարձակվում   էին՝ ընդգրկելով իրենց 
մեջ պատկերավորության գրեթե բոլոր մի­
ջոցները։ Այլաբերությունը երկու հիմնական 
տեսակ ունի՝ փոխաբերություն և փոխանու­
նություն։

Կարմիր, նախշուն հավկիթի պես
Կ’երթա արևնիր Զատիկեն,
Ահա՜ կ’առնեմ, կրկին–կրկի՛ն,
Մեղույշ բարևն՝ իր ծառերեն
Ներս երկարող հույր թաթիկին:

Այն այլաբանական բառերը, որոնք հեն­

վում են երկու երևույթների նմանության 
վրա, կոչվում են փոխաբերություն։ Օրինակ՝ 
«աստղերը լուռ կը հալին» փոխաբերության 
մեջ գրողը նմանություն   է տեսնում լուսա­
ծագին՝ լույսը բացվելու հետ աստղերի աս­
տիճանաբար աղոտանալու, ցերեկվա լույսի 
ազդեցությամբ մարել–անհետանալու և հալ­
վելու միջև, և կը հալին ասելով՝ նկատի ու­
նի հենց աստղերի մարել անհետանալը։ Ի 
տարբերություն համեմատության, որը նույն­
պես նմանության վրա   է հիմնվում, փոխա­
նունության դեպքում համեմատվող անդամը 
բացակայում   է՝ փոխարինվելով այլաբանա­
կան իմաստ ստացած բառով։ «Թող հոգվույս 
մեջեն անցնին կարգավ մանուկներն ըն­
դարմացած». «... Մանուկը ամփոփ փոխա­
բերությունն   է հոս մանուկ զգացումներուն, 
տենչերուն, հույսերուն, բաղձանքներուն, 
որոնք երկար ատեն ընդարմացած՝ արևին 
կենսաբաշխ ճառագայթներուն պետք ունին 
վերսթափվելու համար»,– գրում   է Մ. Մեծա­
րենցը1։

Ու երազներս ականակիտ հետզհե­
տե կը թափին, արծաթ շողերն երազի, 
ափունքն Երազի, երազ մը բուրյան, կօ­
ծե հոգին իր շողուն լուսացնցուղ երազով, 
իմ համբույրիս բոց ու բուրյան վարդերով, 
համբույրն իր դալար, զգացում մը բյու­
րեղե, ծաղիկն սփոփանքին, հոգիիս մեջ 
ինկան խայտանքի նոր թիթեռներ, մութ 

1  Մ. Մեծարենց, Երկերի լիակատար ժողովածու, Ե. 
1981,   էջ 98:

հոգիի ճրագներուն ցրտահար, սիրացոլ 
նայվածքներու ողկույզ, ճամփաներեն իմ 
մտքին, մտածումը կը դեգերե ուղեմոլար, 
կը մեկնին իմ անրջանքին թիթեռները 
ամեն, տենչանքների տարագնացիկ մե­
ղուներ, հոգիիս սպիտակ աղավնին, հոգ­
վույս լուսոռոգ պատուհանները, արծաթ 
թելերն ըղձանքներուդ, թելն ըղձանքիս, 
թելն անուրջիս։

Համբույրներ կուգան հովեն ու ծովեն,
Համբույր` լույսեն, որ չորս դիս կծաղկի ...
Բնության երևույթներ, մակդիրներ, 

առարկաներ պատկերող փոխաբերություն­
ներ:

Մելամաղձիկ մառախուղներ, խոնջ իրի­
կուն, պատուհանեն կը խրկե ինձ հովիկն 
համբույրն իր մտերիմ, դաշտերուն մեջ 
հարսնուկներու բոսոր իղձեր կը ցամքեն, 
լուսե արցունք մոմերու, որոնք հանդարտ կը 
մաշին, ըմպած մռայլն ամպերուն, տխուր   է 
ծովն աշունի, գիշերվան անտես ձեռքեր, 
լույսի ծաղիկ թրթռուն, լույսի ծփուն ծաղիկ, 
ապրշում մշուշ, հայելիներու հոգին պրիս­
մակ կը դողա համակ, արծաթ լույսերն հի­
մակ տակավ կը ծաղկին, ձյունի ցնծություն, 
աստեղերը լուռ կը հալին, ոսկի արշալույսին 
կուսությունը։

Լուսեղեն ճամբեն ես կ’անցնիմ գինով,
Գիշերն անույշ   է, գիշերն հեշտագին...
Երբեմն Մեծարենցն իր բանաստեղծու­

թյունը կառուցել   է փոխաբերական շարքերի 
հիման վրա։ Այլ կերպ ասած՝ մեծարենցյան 
բանաստեղծություններից մի քանիսը իրենք 
են դառնում ծավալուն փոխաբերություն։ 
Դրանցից են՝ «Նավակները», «Մեղուները», 
«Հովը», «Իղձեր», «Կապույտ հածումներ», 
«Մեռելոց» «Ուռիներու շուքին տակ» և այլն, 
և այլն։

Կուգան կույսերն իմ անուրջիս, հերար­
ձակ

Մանիշակե բըլուրներեն ու դաշտեն,
Ես կ’ունկնդրեմ հապը շտապ ու համար­

ձակ
Քայլերուն, որ լուռն ուժգնորեն կըշեշ­

տեն:
Մեծարենցի փոխաբերությունների շար­

քում զգալի տեղ են գրավում նույնիսկ իմաս­

տով անհամատեղելի, հականիշ իմաստներ 
ունեցող բառերի զուգակցումով կամ իրար 
բացառող, իրար հետ չհամընկնող երևույթ­
ների կապակցումով ստեղծված փոխաբե­
րությունները։ Դրանց միջոցով բանաստեղ­
ծը հասնում   է հուզական բովանդակությունն 
առավել արտահայտիչ, ակնառու դարձնե­
լու ոճական հնարքի։ Նրա տաղերում կողք 
կողքի հանդես են գալիս գութն ու անխղ­
ճությունը, լացն ու ժպիտը, բույրն ու հևքը, 
ոտնաձայնն ու լռությունը։ «Խենթ   է, կըսեն 
անխիղճ գութով», «Հյուղն աներազ, կու­
լա ժպիտ մը դաժան», «Անրջածափ, նվաղ 
բույրերն երերուն վերջալույսին մեջ ոսկե­
զօծ կհևան», «Քայլերուն, որ լուոն ուժգ­
նորեն կը շեշտեն»։ Նմանատիպ փոխա­
բերություններից են հեղուկ նվագ, փափուկ 
զովություն, լուսե աչքեր, որ կը խոկան, հո­
գուս նվագը լուսե, հուշքերուս ծափքը խայ­
տակ։

….Պիտի ըմպեմ բոցն արևին,
Ճառագայթի եմ ծարավի…
Մեծարենցը նաև բնության գույների ու 

ձայների անորսալի հնչյուններն ու երանգ­
ներն ընկալող և դրանք վերարտադրող փո­
խաբերությունների ստեղծման վարպետ   է։ 
Պատահական չէ, որ այս առումով նա հա­
մարվում   է «Թերևս անմրցելի հայ նոր քնա­
րերգության մեջ։ Ամեն մի փոքր, նույնիսկ 
անորսալի ձայն կամ գունային երանգ նա 
կարող   է վերածել բանաստեղծական պատ­
կերի։ 

Քերթված մըն   է ցայգն համորեն, ջի՜նջ 
գեղոն,

Որ կ’երփներգե ծափ ու ծիծաղ ու ծաղիկ: 
Սակայն ավելի կարևոր   է այն, որ գու­

նային պատկերները ևս ոչ այնքան ուղղակի 
առարկայական իմաստ ունեն, որքան ծա­
ռայում են որևէ վերացական հասկացություն 
կամ գաղափար որոշակիացնելու, օժտելու 
գունային այն երանգով, որը հատուկ   է բնու­
թյան տվալ տեսարանին կամ պահին»1։

Նմանօրինակ փոխաբերություններից են՝ 
կապույտ հածում, կապույտ իղձեր, հեշտու­
թյուն մը կապույտի, կապույտ բարություն, 
ճերմակ երազ, ճերմակ իղձ, ճերմակ գա­
1  Է. Զրբաշյան, Գրականություն և գեղագիտություն, 
Եր., Երևանի համալսարանի հրատարակչություն, 
1983,   էջ 247:

ղափար, ճերմակ, ձյունեղեն դյութանք (ճեր­
մակ վարդերի ներշնչած պատկերացում­
ներ), կարմիր կարոտ, բոսոր ժպիտներ, 
բոսոր իղձեր, բոցեղ տրտմություն, տենչան­
քի ծիրանիեն հրաշեկ հոգիս, ծիրանի ճրագ­
ները իղձիս։

Գույնի և նվագի համադրումով են 
ստեղծված հետևյալ պատկերավոր ձևա­
կերպումները.

հեղուկ նվագն հուշիկ կը կաթե,
գորովակաթ արցունքը ձեր արծաթե, 
տրտմանույշ կայլակներ, 
արտասուքնիդ շիթ–շիթ հոգիս կար­

ծաթե, 
քաղցր   է ինծի զեղումն այդ ձեր թախ­

ծանքին, 
մինչ բուրմունքնիդ իմ հոգվույս մեջ կամ­

պանա։
Հետաքրքրական ու վառ պատկերներ են 

ստեղծում փոխաբերությունների հետևյալ 
օրինակները, ի՜նչ հեշտին   է մթնշաղն այս 
սատափե, անծիր ցայգ, բուրմունքներու 
հաշիշ, խոնջ իրիկուն, գիշերներու գինին 
խավարածո, խաչանիշ լուսեղեն ճամբան, 
նըվազ բույրերն երերուն, հեշտ, փալփլուն 
գիշերներու անդորրություն մի ցնորական, 
ցավոտ սիրո հարված, խավարը տառապա­
գին, կուզե մշուշն այս օրորուն, այգն   է ծա­
ղիկ երազով լի, քեզի համար տենդով հյու­
սած երազանքներս, ծաղիկ նայվածք, ձյուն 
լույս, համպարի ու մուշկի բուրյան շոգիներ, 
երփնազօծված հուշեր, երգի քուղ, առվի հե­
ղուկ իրան, երազի մանուկ բույրեր, հովի 
շուրթեր, ցավը լույսի, երգը իղձի և հառաչի 
թել մըն   է հիր, քարի վրա կ՚ընկնե հոտաղի 
ձայնը, ձորակին՝ հովի համբույրը։

Գինո՜վ եմ ու ծաղկանց
Բույրեն, տարաշխարհիկ ու գրավիչ: 
«Ասուպի մը նմանեցավ, հանկարծա­

դեպ երևում մը, լուսաշող ակոսում մը, հե­
տո՝ ընկլուզումը մեծ գիշերին մեջ։ Շուտով 
պիտի շիջաներ. այդ   էր պատճառն իր ար­
տասովոր փայլին։ Հերու ողջունեցինք իր 
երևումը, այս տարի՝ իր անհետացումը 
կսգանք»,– այսպես   է գրում ժամանակակի­
ցը Մեծարենցի մահվան առթիվ2։

2  Դ. Գասպարյան, Հայ գրականություն, գիրք 2, Եր., 
«Զանգակ», 20Օ2,   էջ 521–522:

Մեծ   էր Մեծարենցի ազդեցությունը իր 
ժամանակակից և հետագա բանաստեղծ­
ների վրա։ Վ. Թոթովենցը, որը նույնպես 
Ակնա գավառից   էր, գրում   է. «Մեծարենցը 
գավառական պատանեկության պաշտան­
մունքի առարկան   էր»։ Հետագայում լույս 
տեսած իր բանաստեղծությունների անդրա­
նիկ ժողովածուն նա նվիրել   է Մեծարենցի 
հիշատակին։ Հետաքրքրական   է, որ նա այդ 
գիրքը հրատարակել   էր տվել այն նույն գույ­
նի և որակի թղթի վրա, որով տպագրվել   էր 
Մեծարենցի առաջին գրքույկը։

Վաղ շրջանի Չարենցի համար Մեծա­
րենցն ընդունելի անուն   էր։ Նա իր հարգան­
քի տուրքը բանաստեղծի հիշատակի առաջ 

արտահայտեց նրանով, որ 1917 թ. հրա­
տարակած բանաստեղծությունների ժողո­
վածուն կոչեց «Ծիածան», ինչպես անվան­
վել   էր Մեծարենցի՝ դրանից տասը տարի 
առաջ լույս տեսած առաջին գիրքը։ Ի վերջո, 
հանրահայտ   է Մեծարենցի մասին Չարեն­
ցի գրած նշանավոր քառատողը՝ «Արյուն   է 
եղել աշխարհում, եղել   է եղեռն ու կռիվ....»։ 

Մեծարենցյան բանաստեղծական դպ­
րոցի «սաներ» են եղել Գուրգեն Մահարին, 
Վաղարշակ Նորենցը, Վահրամ Ալազանը, 
Եղիշե Չարենցը, Համո Սահյանը, Սիլվա 
Կապուտիկյանը, Վահագն Դավթյանը ու   էլի 
գալու են նորերը...

ԳՐԱԿԱՆՈՒԹՅՈՒՆ
1.	 Մ. Հյուսյան, Էջեր արևմտահայ գրականության պատմությունից, Եր., Երևանի համալսարանի 

հրատ., 1977։ 
2.	 Մ. Մեծարենց, Երկերի լիակատար ժողովածու, Եր., ԳԱ հրատ., 1981։
3.	 Հայ նոր գրականության պատմություն, հ. 5, Եր., ԳԱ հրատ., 1979։
4.	 Է. Զրբաշյան, Գրականություն և գեղագիտություն, Եր., Երևանի համալսարանի հրատ., 1983։ 
5.	 Դ. Գասպարյան, Հայ գրականություն, գիրք 2 , Եր., «Զանգակ», 2002։

МЕТАФОРА В ПОЭТИЧЕСКОМ ИСКУССТВЕ МИСАКА МЕЦАРЕНЦА
И. НАЗАРЕТЯН

В работе автор подчеркивает, что метафора передает волшебное очарование, цвет, 
эстетический вкус, трепетные чувства, динамичные образы и утонченность слову Мецаренца, 
делая его искренним и близким читателю. Метафоры классифицируются также по типу и 
качеству и выражены отдельными цитатами.

ТHE METAPHOR IN MISAK METSARENTS ARTWORK 
I. NAZARETYAN 

The aim of the article is to point out that the metaphor gives magic charm, colour, aesthetic 
taste, vibrant feeling, dynamic image and delicacy to Metsarents’ poetry making it more sincere 
and heartfelt.

Metaphors are classified by their type and quality and expressed by separate quotations.

 ԿԱՐԻՆԵ ԲԱԿՈՒՆՑ

ՀԵՔԻԱԹԻ ՈՒՍՈՒՑՄԱՆ ԻՄ ՓՈՐՁԻՑ
Տարրական դասարանների մայրենիի 

դասագրքերում և ուսումնաօժանդակ գրա­
կանության մեջ տեղ են գտել ժողովրդական 
հեքիաթները, որոնք իրենց բովանդակու­
թյամբ ու ձևով, կրթական ու դաստիարակ­
չական խնդիրներով տարբեր են։

Գեղարվեստական գրականության ճա­
նաչողական արժեքը մեծ   է տարրական 
դասարանների աշակերտների համար։ 
Պետք   է հասնել նրան, որ նյութի ամփոփ­
մանը երեխաները կարողանան տրամա­
բանական ճիշտ եզրակացություններ անել, 
պարզ, հստակ ու հակիրճ կերպով բնորոշել 
տվյալ նյութի ճանաչողական արժեքը, նրա­
նից ստացած աշխարհաճանաչողական տե­
ղեկությունները։

Չափազանց մեծ   է հեքիաթների դաստի­
արակչական նշանակությունը։ Դասագրքե­
րում զետեղված հեքիաթներն օգնում են 
դաստիարակելու հոգևոր բազմակողմանի 
հետաքրքրություններ և հարուստ ներաշ­
խարհ ունեցող մարդիկ, որոնց մեջ զար­
գացած են և՛ միտքը, և՛ զգացմունքը, որոնք 
ընդունակ են ճիշտ հասկանալու կյանքի 
պահանջները՝ դրականը, գեղեցիկն ու առա­
քինին, և բացասականը ՝ տգեղն ու անար­
դարը։

Հեքիաթները ժողովրդական բանահյու­
սության ամենահին և ամենատարածված 
ստեղծագործություններից են, որոնք ծագել 
են մարդկության ստեղծման վաղ շրջանում, 
սակայն այսօր   էլ շարունակում են ստեղծվել 
ու հուզել ընթերցողներին իրենց անմիջակա­
նությամբ, պարզությամբ և խոր լավատեսու­
թյամբ։

Հեքիաթը ժողովրդական բանահյուսու­
թյան նմուշ   է՝ արձակ բանավոր ստեղծա­
գործություն։ Բանահյուսության մյուս նմուշ­
ներից հեքիաթը տարբերվում   է նրանով, որ 
հիմնականում ոչ իրական, հրաշապատում 
բնույթ ունի։ Կյանքում չիրականացած իր 
ցանկությունները ժողովուրդը մարմնավո­
րել   է հեքիաթների մեջ։ Հեքիաթները լինում 
են երեք տեսակ՝ կենդանական, հրաշապա­
տում, իրապատում։ Տարրական դասարան­

ներում նախընտրելի են կենդանական և 
իրապատում հեքիաթները։

Կենդանական հեքիաթներն առաջացել 
են հնադարում, երբ մարդը նոր   էր սկսում 
կենդանիներին ընտելացնել, դրա համար   էլ 
հեքիաթներում գործող անձերը հիմնակա­
նում կենդանիներ են։ Կենդանական հեքի­
աթներից հետագայում առաջացել են առակ­
ները, որոնցում նույնպես գործող անձերը 
մեծ մասամբ կենդանիներն են։

Հեքիաթներն ըստ թեմատիկայի լինում 
են՝ կենցաղային, հերոսական, սոցիալա­
կան։ Այդ բոլորի հիմքում կյանքն   է իր բարդ 
ու բազմապիսի փոփոխություններով։ Եր­
բեմն դրանցից շատերն ավելի ճշմարտա­
պատում և իրական են, քան սովորական 
իրապատում հեքիաթները։ Այսպիսի հեքի­
աթներում հեքիաթայինը ոչ այնքան փաս­
տերն են՝ գործողություն և գործող անձինք, 
որքան գործողությունների կամ սյուժետային 
գծի լուծումները, որոնք հատուկ են հեքիաթ­
ներին. շատ պարզ ու դյուրին են, որպիսիք 
իրականության մեջ չեն լինում։ Հեքիաթն 
իր երևակայական հերոսներով՝ զարմա­
նահրաշ թագավորներով, կախարդներով, 
փերիներով, հսկաներով ու թզուկներով, խո­
սող կենդանիներով ու բույսերով շատ մոտ   է 
երեխաների երևակայական աշխարհին։ 
Այդ   է պատճառը, որ նրանք մեծ սիրով կար­
դում և լսում, վերլուծում են ու ներկայացնում 
հեքիաթները։ 

Հեքիաթներում գովերգվում են մարդ­
կային խելքն ու հնարամտությունը, բարու­
թյունը, աշխատասիրությունը։ Հեքիաթնե­
րը, լինելով գրավիչ ու գունեղ, հեշտությամբ 
են տպավորվում։ Այս տարիքի (տարրական 
դասարանների) աշակերտներն ավելի շուտ 
են հիշում հեքիաթի, քան որևէ պատմված­
քի բովանդակությունը։ Մեծ   է հեքիաթի 
կրթադաստիարակչական նշանակությունը։ 
Ղ. Աղայանը ժողովրդական հեքիաթները 
համեմատել   է մոր կաթի հետ. «Հեքիաթը 
բարոյական ու մտավոր զարգացման հա­
մար շատ նման   է մայրական կաթին»։ 
Ինչպես մայրական կաթն   է սնուցում ու մե­

ծացնում որդուն, այնպես   էլ ժողովրդական 
հեքիաթները սնունդ են տալիս աշակերտ­
ների մտավոր ու բարոյական զարգացմանը։

Հեքիաթը ստեղծում   է մի ներդաշնակ 
ամբողջություն, որն իր գեղեցիկ մանրամաս­
նություններով, ժողովրդական բառերով, 
դարձվածքներով և լեզվամտածողությամբ 
հեշտությամբ տպավորվում   է երեխաների 
հիշողության մեջ։ Չկա մի մարդ, որ հեքի­
աթներ չսիրի կամ մանկության տարիներին 
չհրապուրվի դրանցով։ Ուշինսկին վստահ 
պնդում   է, թե ժողովրդական հեքիաթները 
պատմվածքներից ավելի բարձր կարելի   է 
դասել։

Հեքիաթներում իրականն ու երևակայա­
կանը հանդես են գալիս միաձուլված, և այդ 
նրա ժանրային առանձնահատկություննե­
րից մեկն   է։ 

Հեքիաթի դասավանդման աշխատանքն 
ունի երկու փուլ՝

ա. բովանդակության կամ դիպաշարի 
հաղորդում,

բ. հեքիաթային երևակայական կողմի 
բացահայտում։

Երկու փուլերն   էլ խիստ կարևոր են, ան­
հրաժեշտ են նյութի յուրացման և նրանից 
բխող կրթական ու դաստիարակչական 
նպատակների իրականացման համար և եր­
բեք չեն կարող փոխարինել միմյանց։ Երե­
խաների առաջ պետք   է բացել հեքիաթային 
դռնակը, ցույց տալ նրանում իրականն ու 
անիրականը։

Հեքիաթի շուրջ տարվող աշխատանքնե­
րի ընթացքում պիտի կարևորել հերոսների 
այն արարքները, որոնց շուրջ զարգանում 
են հեքիաթի իրադարձությունները։ Դրանց 
միջոցով են որոշվում գլխավոր հերոսների 
արարքների դրդապատճառները, հեքիաթի 
տրամաբանությունն ու գլխավոր միտքը։

Մայրենիի ուսուցման գործընթացի կար­
ևոր խնդիրներից մեկը աշակերտների խոս­
քի զարգացումն   է, նորը ստեղծելու կարղու­
թյունը։ Այն նպաստում   է ստեղծագործական 
իրադրության ապահովմանը։ 

Աշակերտներին հաղորդում եմ, որ կկար­
դանք «Մայրենի−3» (հեղ.՝ Գյուրջինյան Դ., 
Հեքեքյան Ն.) դասագրքում զետեղված հնդ­
կական ժողովրդական «Յոթ փայլուն աստ­
ղեր» հեքիաթը։ Յուրաքանչյուր դաս մի 
ստեղծագործություն   է և յուրովի մոտեցում   է 

պահանջում։ Դասի յուրաքանչյուր րոպեն 
պետք   է արդյունավետ օգտագործել։ Մակա­
րենկոյի խոսքերով՝ «Դաստիարակության 
համար ոչ թե շատ ժամանակ   է պետք, այլ 
քիչ ժամանակի խելացի օգտագործում։ 
Մի դասի րոպեների ընթացքում պետք   է 
լուծվեն ուսուցման ու դաստիարակության 
բազմաթիվ խնդիրներ»1։

Դասի պլան
Դասի թեման՝ «Յոթ փայլուն աստղերը» 

հեքիաթը
Դասի նպատակները.
1.	 Ակադեմիական
ա. Գիտելիք՝ հեքիաթի որպես գեղար­

վեստական երևակայության զարգացման 
միջոցի։

բ.	 Բառապաշարի հարստացում։
գ.	 Բնագիրը արտահայտիչ ընթերցելու 

ունակության զարգացում, սեփական խոս­
քում բառի ճիշտ, դիպուկ ընտրություն կա­
տարելու՝ ստեղծագործական կարողություն­
ների ձևավորում։

դ.	 Գեղագիտական ճաշակի, ոչ ստան­
դարտ և պատկերային մտածողության ձևա­
վորում։

2.	 Սոցիալական
Հեքիաթի ճանաչողական, դաստիարակ­

չական նշանակությունը, դաստիարակել հո­
գատարություն, բարություն, հարազատին 
նվիրվելու ձգտում, տոկունություն, հավատ և 
հավատալու ձգտում։

Մեթոդները − Դասը ներկայացվում   է 
ԽԻԿ համակարգով

Խթանման փուլ − «Հինգրոպեանոց շա­
րադրանք»

Իմաստի ընկալման փուլ − 
«Կանխագուշակության աղյուսակ»

Կշռադատման փուլ − «Հարց ու պա­
տասխանի աղյուսակ»։

Անդրադարձ
Տնային աշխատանքի հանձնարարում
Խթանման փուլում, օգտագործելով 

«Հինգրոպեանոց շարադրանք» մեթոդը, 
ստեղծում եմ մտավոր նախավարժանքի 
հնարավորություն։ Գրատախտակին գրում 
եմ հեքիաթից հանված չորս բանալի բառ և 
բառակապակցություն՝ հիվանդ մայր, կուժ, 
մուրացկան, յոթ փայլուն աստղեր։
1  ². Ø³Ï³ñ»ÝÏá, §Ø³ÝÏ³í³ñÅ³Ï³Ý åá»Ù¦ 3−ñ¹ 
Ù³ë, ºñ., 1947, ¿ç 223:

Աշակերտներին տրամադրում եմ 5 րո­
պե, որպեսզի նրանք, այդ բառերն օգ­
տագործելով, յուրաքանչյուրն իր մտավոր 
կարողությունների սահմաններում պատկե­
րացնի և թղթին հանձնի իր մտքերը։ Առա­
ջին հինգ հոգին իրենց ցանկությամբ շա­

րադրանքները կարդում են։
Իմաստի ընկալման փուլում աշակերտ­

ներին բաժանում եմ կանխագուշակության 
աղյուսակի դատարկ ձևաթուղթ, որով 
պետք   է աշխատեն։

Կանխագուշակության աղյուսակի ձևաչափ

Առաջին մաս

Քո կարծիքով ի՞նչ   է լինելու։ Ի՞նչ փաստեր կան։ Ի՞նչ եղավ։

Երկրորդ մաս

Քո կարծիքով ի՞նչ   է լինելու։ Ի՞նչ փաստեր կան։ Ի՞նչ եղավ։

Երրորդ մաս

Քո կարծիքով ի՞նչ   է լինելու։ Ի՞նչ փաստեր կան։ Ի՞նչ եղավ։

Տեքստը նախօրոք բաժանում եմ տրա­
մաբանական մասերի (այս հեքիաթի պա­
րագայում 3 մասի), որոնք պետք   է կար­
դալ դադարներով։ Երրորդ դասարանում 
կարելի   է բավարարվել ընդամենը երկու 
դադարով։ Պետք   է ուշադիր հետևել, որ 
յուրաքանչյուր աշակերտ մասնակցի կան­
խագուշակման գործընթացին։ Օգնում եմ 
աշակերտներին՝ ձեռք բերելու ինքնավս­
տահություն, այսինքն՝ շրջապատի հետ 
հարաբերությունները կառուցել այնպես, 
որ առանց երկար մտածելու արտահայտեն 
մտքեր։ Աշակերտի կողմից մտածված յու­
րաքանչյուր դատողության համար պետք   է 
քաջալերել նրան։

Պետք   է խթանել աշակերտների երևա­
կայությունը։ Կրտսեր դպրոցականի եր­
ևակայությունն անսահման   է։ Այն ստեղ­
ծագործական մտածողության հիմքն   է։ 
Ուստի պետք   է զարգացնել այն։

Արտահայտիչ ընթերցում եմ հեքիաթի 
առաջին մասը (մինչև ... «Երկար փնտրեց 
խեղճ աղջիկը, բայց այդպես   էլ ոչ մի կա­
թիլ ջուր չգտավ»)1։

Հրահանգից հետո աշակերտները լրաց­
նում են աղյուսակի առաջին մասի առաջին 

1  ¸. ¶ÛáõñçÇÝÛ³Ý, Ü. Ð»ù»ùÛ³Ý, §Ø³Ûñ»ÝÇ¦ ºñ., 2014, 
§¾¹ÇÃ äñÇÝï¦, ¿ç 57:

«Քո կարծիքով ի՞նչ   է լինելու» սյունակը։ 
Աշակերտներից մեկը կարող   է գրել. 

օր.՝ Աղջիկը կգնա ջուր բերելու։
Երկրորդ՝ «Ի՞նչ փաստեր կան» սյունա­

կը. օր.՝ «Մայրը հիվանդ   էր և ջուր   էր ու­
զում։ Նույն ձևով անցնում ենք երկրորդ 
մասի ընթերցմանը։ Նորից ենք դադար 
առնում. օր.՝ (Աշան գլխի ընկավ, որ շու­
նը շատ ծարավ   էր, և մի կում ջուր տվեց 
նրան)։

Աշակերտները լրացնում են առաջին 
մասի երրորդ սյունակը. Ի՞նչ եղավ հարցին 
պատասխանում են. օր.՝ «Երաշտ եղավ, 
գետերը ցամաքեցին։ Աշայի մայրը հիվան­
դացավ։ Աշան գնաց ջուր գտնելու»։ Ապա 
լրացնում են երկրորդ մասի առաջին սյու­
նակը։ Օր.՝ «Շատ փնտրեց, բայց չգտավ, 
գնաց, որ ջուր գտնի»։

Երկրորդ դադարից հետո լրացնում 
են նախ երկրորդ մասի երրորդ սյունա­
կը, ապա երրորդ մասի առաջին երկուսը։ 
Ուղղորդելու համար օգտվում եմ նաև դա­
սագրքի նկարազարդ պատկերից։

Ըստ նկարի՝ ճանապարհին հանդիպած 
շունը ջուր   էր խնդրում։ Շանը ջուր տվեց 
և յոթ ադամանդ ստացավ, որոնք փայլուն 
աստղեր դարձան, երբ մուրացկանին ջուր 
տվեց։

Ամբողջ ստեղծագործությունը կարդալուց 
հետո աշակերտները լրացնում են երրորդ 
մասի երրորդ «Ի՞նչ եղավ» սյունակը։

Օր.՝ Աշան կուժը տվեց մուրացկանին, 
անմիջապես յոթ ադամանդներ հայտնվեցին 
կժի մեջ, որոնք   էլ երկինք բարձրացան ու 
դարձան յոթ փայլուն աստղեր։

«Կանխագուշակության աղյուսակ» մեթո­
դը ցանկալի   է օգտագործել փոքրածավալ 
ստեղծագործություններ ուսուցանելու ժամա­
նակ։ Առաջին սյունակով զարգացնում ենք 
աշակերտների ստեղծագործական կարողու­
թյունները։ Մենք ստանում ենք աշակերտնե­
րի թվով (մոտ 18) նոր ստեղծագործություն­
ներ։ Երկրորդ սյունակով զարգացնում ենք 
փաստարկելու, եզրահանգելու, հիմնավորե­
լու կարողությունները։

Երրորդ սյունակի միջոցով զարգացնում 
ենք տեքստը աշակերտների բառերով վե­
րարտադրելու կարողությունը։

Մենք բացահայտում ենք նրանց երևա­
կայությունը։ Ընթերցանության ուսուցման 
այսօր ներկայացվող պահանջներից մեկն   էլ 
ընթերցված նյութից անհրաժեշտ փաստեր 
ու տեղեկություններ քաղելու կարողության 
ձևավորումն   է։ Եթե դասի սկզբին մենք տվել 
ենք 4 բառ և բառակապակցություն, ապա 
երրորդ մասի երրորդ սյունակի «Ի՞նչ եղավ»­
−ը լրացնելիս աշակերտները ևս մեկ անգամ 
վերընթերցում են համապատասխան հատ­
վածը, որն   էլ իր հերթին նպաստում   է վարժ 
և արագ ընթերցանությանը, տեքստում 
արագ կողմնորոշվելու կարողությանը։

Կշռադատման փուլում հեքիաթը ամփո­
փում ենք «Հարց ու պատասխանի» մեթոդով։ 
Աշակերտներին ուղղում եմ «Ինչպիսի՞նն   է 
մեր հերոսուհին» հարցը և գրատախտակին 
գրում նրանցից ստացված պատասխան−
բնութագրիչները։ Օր.՝ բարի, գթասիրտ, աշ­
խատասեր, հոգատար, մարդամոտ, խելա­
ցի, պարտաճանաչ և այլն։

Հեքիաթի բուն բովանդակությունը միա­
սին վերլուծելուց հետո մեկնաբանում ենք, որ 
հեքիաթի հերոսուհին շատ բարի   է, ջերմո­
րեն սիրում   է մորը։ Երբ մայրը հանկարծակի 
հիվանդացավ և շարունակ ջուր   էր ուզում, 
աղջիկը վազեց՝ ջուր ճարելու։ Երկար փնտ­
րեց խեղճ աղջիկը, բայց այդպես   էլ ոչ մի կա­
թիլ ջուր չգտավ։ Երկար քայլելուց հոգնեց, 
ինքն   էլ չիմացավ, թե ինչպես քնեց։ Արթնա­

ցավ Աշան, շատ զարմացավ՝ կողքին մի կուժ 
լիքը ջուր տեսնելով։ Փորձեց մի կում խմել, 
բայց հիշեց և վազեց մոր մոտ։ Վազելիս չն­
կատեց ճանապարհին պառկած շանը։ Շունը 
ջուր խնդրեց, և աղջիկը կատարեց նրա կամ­
քը, և կուժը տեղնուտեղը արծաթ դարձավ։ 
Հեքիաթը տրամաբանական լուծում ունի. լա­
վությունն անպատասխան չի մնում։

Մայրը հրաժարվեց առաջինը ջուր խմել.
−Աղջի՛կս, նախ դու խմի՛ր, գիտեմ՝ շատ 

ծարավ ես։
Ասելուն պես արծաթե կուժը ոսկի դար­

ձավ։ Աշակերտները հիշում են հայտնի 
խոսքը. «Ջուրը փոքրին, խոսքը՝ մեծին»։ 
Աշան փորձեց մի կում անել, լսվեց մուրաց­
կանի ձայնը, որը ջուր   էր խնդրում։ Այս ան­
գամ լավությունը բազմապատկվեց. յոթ 
ադամանդներ հայտնվեցին կժի մեջ, սառը 
ջուրն սկսեց աղբյուրի պես հորդել։ Աշա­
կերտները եզրակացնում են, որ բարու­
թյունն   է փրկում աշխարհը...

Հեքիաթի բուն բովանդակությունը և բնա­
գիրը լավ ուսումնասիրելուց, անհրաժեշտ 
բացատրություններ և մեկնաբանություններ 
տալուց հետո անդրադարձ եմ կատարում.

«Հետաքրքի՞ր դաս   էր այսօր»։
Լսում եմ նրանց պատասխանները այ­

սօրվա դասի մասին և ոգևորում նրանց, որ 
նման հետաքրքիր դասեր   էլի կունենանք։ 
Արձագանքում եմ ամեն մի աշակերտի առա­
ջադրած պատասխանին։ Անհրաժեշտ   է 
խրախուսել աշակերտի՝ սեփական տեսա­
կետները հիմնավորելու միտումը։ 

Հանձնարարում եմ տանը գրել փոքրիկ 
շարադրություն «Եթե ես լինեի Աշան» վեր­
նագրով։

ՍՏԵՂԾԱԳՈՐԾԱԿԱՆ ԱՇԽԱՏԱՆՔԻ այս 
տեսակը՝ շարադրությունը գրելու գործընթա­
ցը նաև դաստիարակության արդյունավետ 
միջոց   է. աշակերտին սովորեցնում   է մտա­
ծել և գնահատել տեսածը, լսածը, զարգաց­
նում   է խոսքի մեջ սեփականը, ինքնուրույնը 
ներդնելու ձգտում։

Անպայման կստուգեմ շարադրություն­
ները և աշակերտների դատողությունները 
կփորձեմ օգտագործել հաջորդ օրվա դասը 
պլանավորելիս։ Կերպարվեստի դասին (որը 
նույնպես ես եմ դասավանդում) մենք միա­
սին կնկարենք հեքիաթի մեզ դուր եկած հե­
րոսներին և դրվագները։

ИЗ ОПЫТА МОЕЙ РАБОТЫ ПО СКАЗКАМ 
К. БАКУНЦ

Велико учебно-воспитательное значение сказки.
Сказка создает одно целое единство, которое своими великолепными подробностями, но­

родним язиком, фразеологизмами и язиковым мшлением воспроизводится в помяти детей.
Одним из главних задач родного язика является развитие речи учащихся, возможность 

создания нового.
Она способствует обеспечению творческого начала.

FROM MY EXPERIENCE OF TEACHING TALES 
K. BAKUNC

The tale is of a great educational-upbringing importance. It creates a harmonious unity, along 
with beautiful details, folk speech, idioms and linguistic thinking, which easily absorbs into the 
child’s memory. One of the most important problems in teaching the mother tongue is the devel­
opment of the student’s speech and the creation of something new. It contributes to the provision 
of a creative environment.

ԳՈՒՐԳԵՆ ԲԵԳԼԱՐՅԱՆ

ՖԻԶԻԿԱԿԱՆ ԿՈՒԼՏՈՒՐԱՅԻ ՈՒՍՈՒՑՉԻ 
ՄԱՍՆԱԳԻՏԱԿԱՆ ԳՈՐԾՈՒՆԵՈՒԹՅԱՆ 

ԺԱՄԱՆԱԿԱԿԻՑ ՄՈՏԵՑՈՒՄՆԵՐԸ
Ներկա պայմաններում կրթության, այդ 

թվում նաև ֆիզկուլտուրային կրթության հա­
մակարգի արդիականացումը պահանջում   է 
արմատական վերակառուցում, որի առաջ­
նային բաղադրիչներից   է հանրակրթական 
դպրոցում «Ֆիզիկական կուլտուրա» առար­
կայի բովանդակության նորովի իմաստա­
վորումը: Դպրոցականների ժամանակակից 
ֆիզկուլտուրային կրթության բովանդակու­
թյունը կողմնորոշված   է դեպի այն գաղա­
փարը, որ դպրոցի շրջանավարտը պետք   է 
կյանք մտնի ոչ միայն բավարար ֆիզիկա­
կան պատրաստվածությամբ, այլև ունենա 
բավականաչափ գիտելիքներ ֆիզիկական 
կուլտուրայի ոլորտից, ճանաչի սեփական 
մարմինը և տիրապետի դրա հետ աշխատե­
լու մեթոդներին, ծանոթ լինի առողջության 
պահպանման ու ամրապնդման, օրգանիզմի 
օրգան համակարգերի ֆունկցիոնալ հնա­
րավորությունների բարձրացման ուղինե­
րին ու եղանակներին, կարողանա կազմա­
կերպել և գրագետ անցկացնել ֆիզիկական 
վարժություններով պարապմունքներ [5, 
143]: Դպրոցական ֆիզիկական կուլտուրան 
այսօր պատասխանատու   է աշակերտների 
առողջ ապրելակերպի ձևավորման համար: 
Այս կողմնորոշումը կենսական անհրաժեշ­
տություն   է Հայաստանի ներկայիս սերնդի 
համար՝ ընդդեմ համակարգչայնացման, 
թմրամոլության, ալկոհոլի և ծխախոտային 
կախվածության աճող վտանգի:

Ֆիզիկական կուլտուրայի դպրոցական 
պարապմունքներն աշակերտի մեջ դաս­
տիարակում են ինքնուրույնության, ինք­
նաքննադատության, ինքնավերլուծության, 
ինքնագնահատման, ինքնակատարելա­
գործման և ինքնավստահության ձգտում: 
Աշակերտները սովորում են գնահատել ժա­
մանակը, ճիշտ կազմակերպել օրվա ռեժի­
մը, առանց որի անհնար   է պատկերացնել 
յուրաքանչյուր մարդու բնականոն կյանքը: 

Չափազանց կարևոր   է, որ սովորողները 
հասկանան օրգանիզմի վրա կատարվող 
վարժությունների ազդեցության ու նշանա­
կության մասին և դրա հիման վրա ընկալեն 
տարբեր շարժումների յուրացման միջոցնե­
րը: Հենց այդտեղ   է նշված կարողություննե­
րի ձևավորման ուղին: Դպրոցականներին 
անհրաժեշտ   է ոչ միայն ուսուցանել այս կամ 
այն կարողությունները և հմտությունները, 
այլև պարտադիր՝ ինչպես սովորել: Ի վեր­
ջո առանց ուսուցչի և աշակերտի համատեղ 
գործունեության դրան հասնելն անհնար   է 
[1, 67]:

Հետևաբար, հանրակրթական դպրոցում 
ֆիզիկական կուլտուրայի մանկավարժա­
կան գործընթացի մոդեռնացման կարևո­
րագույն պայմաններից   է պարապմունքների 
ընթացքում ուսուցչի և աշակերտի համատեղ 
գործունեությունը, ինչպես նաև ուսուցման և 
դաստիարակության գործընթացի անցումը 
դեպի մարդասիրության և ազատականաց­
ման, որոնք իրականացվում են սովորողնե­
րի փորձի և նվաճումների մակարդակին, 
նրանց հետաքրքրություններին և հակում­
ներին համապատասխան: Ժամանակակից 
դպրոցում «Ֆիզիկական կուլտուրա» առար­
կայի բովանդակությունը պետք   է բխի հետ­
ևյալ սկզբունքներից.

1.	 Ֆիզիկական կուլտուրան պետք   է 
բավարարի հասարակության պահանջ­
մունքները աշակերտների բազմակողմանի 
ֆիզիկական զարգացման գործում:

2.	 Ֆիզիկական կուլտուրան պետք   է 
կիրառվի որպես մարդու առողջ կենսա­
կերպի կազմակերպման, առողջության ամ­
րապնդման և երկարակեցության պահպան­
ման միջոց:

3.	 Ֆիզիկական կուլտուրան պետք   է 
նպաստի աշակերտի ֆիզիկական զարգաց­
ման կարողության ձևավորմանը, հնարավո­
րություն ընձեռի ակտիվորեն ներգրավվելու 

բազմազան աշխատանքային, ֆիզկուլտու­
րային−մարզական և մշակութային միջոցա­
ռումներին:

4.	 Ֆիզիկական կուլտուրան պետք   է 
ձևավորի անհրաժեշտ գիտելիքներ, կարո­
ղություններ և հմտություններ՝ ինքնուրույն 
պարապմունքների կազմակերպման և ան­
ցկացման, առողջ ապրելակերպի վարման, 
շարժողական ընդունակությունների մշակ­
ման և մարմնակազմության ձևավորման 
համար:

5.	 Ֆիզիկական կուլտուրան պետք   է 
զարգացնի մտածողությունը, ծանոթացնի 
միջանձնային շփումներին, դաստիարակի 
հարգանք սեփական անձի և շրջապատի 
նկատմամբ, հնարավորություն ընձեռի ինք­
նաարտահայտման համար և նպաստի ան­
հատի ինքնակայացմանը:

Այս ամենից կարելի   է եզրակացնել, թե 
որքան կարևոր   է ֆիզիկական կուլտու­
րայի դերը դպրոցականների անհատակա­
նության, նրանց հետաքրքրությունների և 
ստեղծագործական կարողությունների ձևա­
վորման, շարժողական ընդունակություն­
ների և հոգեֆիզիոլոգիական որակների 
կատարելագործման, աշակերտների առող­
ջության ամրապնդման և հիվանդություն­
ների կանխարգելման գործում: Այսպսիով՝ 
ֆիզիկական կուլտուրան ֆիզիկականի և 
հոգևորի զարգացումն   է մարդու մեջ: Այն մի­
աժամանակ և՛ ապրելաձև   է, և՛ անհատակա­
նության լիարժեք զարգացման միջոց:

Ուստի հանրակրթական դպրոցի ծրագ­
րերի կառուցվածքում ֆիզիկական կուլտու­
րան պետք   է առաջատար տեղ զբաղեցնի այլ 
առարկաների կողքին՝ նպաստելով ընդհա­
նուր մանկավարժական կարևոր խնդիրների 
լուծմանը: Ֆիզիկական կուլտուրան պետք   է 
հանդես գա ոչ միայն որպես ուսումնական 
առարկա, այլև դառնա կենսակերպ երեխա­
ների համար: Այդ նպատակի իրագործման 
համար անհրաժեշտ   է նորացնել մանկա­
վարժական գործունեության ավանդական 
ձևերը, մեթոդներն ու եղանակները, որոնց 
կիրառմամբ ֆիզիկական կուլտուրան դպրո­
ցական կրթության մեջ կմնա միայն որպես 
ֆիզիկական պատրաստվածության գործըն­
թաց և դպրոցականների առողջության ամ­
րապնդման միջոց: Լուծելով շարժողական 

կարողությունների ու հմտությունների ձևա­
վորման և շարժողական ընդունակություն­
ների մշակման ավանդական խնդիրները՝ 
շատ ուսուցիչներ հաճախ մոռանում են աշա­
կերտների մեջ ֆիզիկական վարժություն­
ներով պարապմունքների և ֆիզիկական 
կուլտուրայի դասերի նկատմամբ դրական 
վերաբերմունք և հետաքրքրություն ձևավո­
րելու մասին: Այդ ամենը պետք   է կատարվի 
հետաքրքիր տեղեկությունների հաղորդ­
մամբ, խիստ աշխատակարգերից հեռաց­
մամբ, դասի հուզական հագեցվածության 
բարձրացմամբ, կիրառվող միջոցների և մե­
թոդների բազմազանությամբ:

Ֆիզիկական կուլտուրայի ուսուցչի և 
աշակերտների միջև գործնական շփումը 
կազմակերպելու և դրա դաստիարակչա­
կան ազդեցությունն ապահովելու համար 
անհրաժեշտ   է գտնել համապատասխան 
սահմանը [8, 230]: Նախ և առաջ, ֆիզի­
կական կուլտուրայի ժամանակակից դասի 
ընթացքում պետք   է իրականացվի սովորող­
ների և ուսուցիչների համատեղ ստեղծա­
գործական ուսումնական գործունեություն: 
Ֆիզկուլտուրային ճանաչողական գործունե­
ությունը խթանվում   է տարատեսակ խնդիր­
ների առաջադրմամբ, որոնք սովորողները 
լուծում են համատեղ աշխատանքի ընթաց­
քում: Ուսուցչի գլխավոր խնդիրներից   է սո­
վորողների դրդապատճառային միջավայրի 
ստեղծումը [2, 67], [6, 172]: Գաղտնիք չէ, որ 
դպրոցականների ֆիզիկական դաստիարա­
կության գործընթացում միայն դրական դր­
դապատճառների դեպքում կարելի   է ակն­
կալել շոշափելի արդյունքներ [4, 111]:

Ֆիզիկական կուլտուրայի յուրաքանչյուր 
ուսուցիչ պետք   է լավ գիտենա, որ ժամանա­
կակից դասը կողմնորոշված   է սովորողների 
հանդեպ անհատական մոտեցմամբ, որտեղ 
մեծ ուշադրություն   է դարձվում յուրաքան­
չյուր դպրոցականի հոգեբանական, ինտե­
լեկտուալ և շարժողական բաղադրիչներին 
[7, 15–13]: Նման մոտեցումը թույլ   է տալիս 
լիարժեք լուծել ֆիզիկական դաստիարակու­
թյան առջև դրված ժամանակակից խնդիր­
ները: Այստեղ գլխավորը բոլորին միևնույն 
պահանջներ առաջադրելը չէ, այլ, որպես 
կանոն, հարկավոր   է դրսևորել մանկավար­
ժական մոտեցում` անդադար ուշադրություն 

դարձնել աշակերտի անձի, նրա հնարավո­
րությունների և հակումների, բնական տվյալ­
ների և պատրաստության վրա: Ընդ որում՝ 
ժամանակակից դասը կողմնորոշված   է ոչ 
միայն դեպի ֆիզիկական պատրաստությա­
նը, այլ նաև ֆիզիկական զարգացմանը, սո­
վորողների անձնական հնարավորություն­
ներին, նրանց կողմից ուսումնական նյութի 
անհատական ընկալմանը [3, 214]:

Ուսուցչի մասնագիտական վարպե­
տության վառ ապացույց   է միջանձնային 
հարաբերությունների ձևավորման տա­
րատեսակ կապերի կիրառումը: Նրա պրո­
ֆեսիոնալ վարպետության հաջորդ կարևոր 
ցուցանիշն   է մանկավարժական հաղոր­
դակցությունը, որը ենթադրում   է աշխատե­
լու կարողություն, ինչպես դասարանային և 
մարզական խմբերի հետ, այնպես   էլ սովո­
րողների մեծ խմբերի հետ զանգվածային 
մարզական միջոցառումների, առողջության 
օրերի, մարզական տոների և երեկույթների 
անցկացման ժամանակ: Ֆիզիկական կուլ­
տուրայի ուսուցչի բազմաբնույթ գործունե­
ության մեջ կարող ենք առանձնացնել նրա 
մանկավարժական աշխատանքի չորս գոր­
ծառույթ՝ կառուցողական, հաղորդակցա­
կան, կազմակերպչական և ճանաչողական: 
Ներկայումս ֆիզիկական կուլտուրայի ուսու­
ցիչների գործունեությունը հիմնված   է այն­
պիսի կարևորագույն խնդիրների լուծման 
վրա, ինչպիսիք են աշակերտի ֆիզիկական 
և հոգևոր կատարելագործման արժեհամա­
կարգի ձևավորումը, ֆիզիկական վարժու­
թյունների և ընտրված մարզաձևի կանոնա­
վոր պարապմունքների պահանջմունքների 
ամրապնդումը, բարոյական և կամային 
հատկանիշների դաստիարակումը, մար­
դասիրական հարաբերությունների ձևավո­
րումը և աշակերտների ու մանկավարժների 
միջև հաղորդակցման փորձի ձեռքբերումը:

Ֆիզիկական կուլտուրայի ուսուցիչը, ով 
օժտված   է մանկավարժական բարձր կուլ­
տուրայով, աշխատում   է ինքնակատարելա­
գործվել՝ սեփական անձի ինքնակրթության 
միջոցով՝ հանդիսանալով աշակերտների 
դաստիարակության կարևոր միջոց: Այս 
ուղղվածությամբ շարժումը ֆիզիկական 
կուլտուրան դարձնում   է անհատի մշտապես 
կատարելագործման միջոց, ինչպես երե­
խայի, այնպես   էլ ուսուցչի համար:

Այսպիսով՝ դպրոցականների հետ տար­
վող աշխատանքներում անհրաժեշտ են նոր 
մոտեցումների, հայեցակարգերի և բովան­
դակային ձևերի ստեղծագործական որո­
նումներ:

Ըստ այդմ, հանրակրթական դպրոցնե­
րի ֆիզիկական կուլտուրայի ուսուցիչների 
գլխավոր խնդիրներից   է աշակերտների 
դրական վերաբերմունքի ձևավորումը ֆիզի­
կական կուլտուրայի նկատմամբ: Այս խնդրի 
լուծման համար անհրաժեշտ   է օգտագործել 
հասանելի եղանակների և մեթոդների ողջ 
բազմազանությունը, որոնք, ընդհանուր առ­
մամբ, պետք   է ուղղված լինեն դպրոցական­
ների շարժողական ակտիվության բարձ­
րացմանը:

Աշակերտների ակտիվությունը ֆիզիկա­
կան կուլտուրայի դասերին պայմանավոր­
ված   է բազմաթիվ գործոններով, որոնցից են՝ 

•	 դասի խնդիրների ճիշտ հարցադ­
րումը, 

•	 բարենպաստ հուզական մթնոլորտի 
ստեղծումը, 

•	 օպտիմալ բեռնվածությունը դասա­
ժամին:

Բարենպաստ հուզական մթնոլորտի 
ստեղծումն ունի բացառիկ նշանակություն: 
Որպես կանոն, այն ձևավորվում   է մինչև դա­
սի սկիզբը և պետք   է պահպանվի ողջ դասի 
ընթացքում, սակայն հուզական մթնոլոր­
տը պարապմունքների ընթացքում կարող   է 
փոփոխվել: Դա կախված   է աշակերտնե­
րի ինքնազգացողությունից, «Ֆիզիկական 
կուլտուրա» առարկայի և, մասնավորապես, 
կատարվող ֆիզիկական վարժությունների 
հանդեպ նրանց վերաբերմունքից, կոնկրետ 
դասի նկատմամբ հետաքրքրվածությունից, 
ինչպես նաև ուսուցչի անձի, նրա մասնա­
գիտական վարպետության մակարդա­
կից: Ֆիզիկական կուլտուրայի դասը միշտ 
պարգևում   է ուրախություն և բավարարվա­
ծության զգացում: Եթե աշակերտները մշ­
տական շարժման մեջ են և չեն ձանձրանում 
նստարաններին նստած, եթե ուսուցչին տես­
նում են լավ տրամադրությամբ, ընկալում 
են նրա կատակները, ապա ակնհայտորեն 
զգում են իրենց աշխատանքի արդյունքնե­
րը: Շատ կարևոր   է, որ ուսուցչի խստությու­
նը, գործողությունների ճշգրտությունն ու 

հստակությունը հերթագայվեն ժպիտներով, 
հաջողությունների ժամանակ աշակերտնե­
րին խրախուսելով, իսկ անհաջողություննե­
րի դեպքում՝ նրանց քաջալերելով:

Գոյություն ունեն դասը հետաքրքիր վա­
րելու տարբեր եղանակներ.

•	 օգտագործել ժամանակակից ման­
կավարժական և տեղեկատվական տեխնո­
լոգիաներ,

•	 կիրառել պարապմունքների ընդ­
հանուր, շրջանաձև կամ խմբային կազմա­
կերպման ձևեր,

•	 ներառել ֆիզիկական վարժություն­
ների նոր ձևեր,

•	 փոխել դասի իրավիճակային պայ­
մանները (օրինակ՝ մարզասրահից տեղա­
փոխվել բացօթյա մարզահրապարակ), 

•	 կիրառել խաղային և մրցակցային 
մեթոդներ, մարզախաղեր և շարժախաղեր՝ 
շարժողական ակտիվությունը բարձրացնե­
լու և ֆիզիկական կուլտուրայի դասերից բա­
վականություն ստանալու նպատակով:

Շարժախաղը կրտսեր տարիքի դպրո­
ցականների համար ոչ միայն զվարճանք   է, 
այլև զարգացման միջոց: Շարժողական ակ­
տիվության դրսևորումներ պահանջող խա­
ղերի օգնությամբ աշակերտները յուրացնում 
են շարժումների ռացիոնալ ձևերի կանոն­
ներն ու չափանիշները, զարգացնում են 
բարոյակամային հատկանիշները, մշակում 
շարժողական ընդունակությունները և հա­
ղորդակցական կարողությունները: Կրտսեր 
դպրոցականների հետ կարևոր   է դասերի 
ընթացքում կիրառել սյուժետային խաղեր, 
ընդ որում՝ ուսուցիչը, աշակերտների գոր­
ծունեության համար որոշակի խաղային 
սյուժե ստեղծելով, դասի բովանդակության 
մեջ ընդգրկում   է ծրագրային ուսումնական 
նյութը: Կիրառելով այս մեթոդը՝ ուսուցիչը 
նույնպես պետք   է դառնա խաղի մասնա­
կից, հավատա իր ստեղծած կերպարների 
իրական լինելուն և կատարի սյուժեին հա­
մապատասխան դերը: Բարձր դասարաննե­
րում անհրաժեշտ   է կիրառել մարզախաղեր, 
որոնք առանձնանում են առավել մեծ իրա­
տեսությամբ: Դրանք սկզբնական շրջանում 
կարող են լինել պարզեցված կանոններով, 
այնուհետև՝ լիովին համապատասխանելով 
իրական պահանջներին: Մրցակցային մե­

թոդի հիմքը կազմում   է մրցումների, մրցակ­
ցության ռացիոնալ կազմակերպված գոր­
ծընթացը, պայքարը առաջնության և բարձր 
նվաճումների համար: Աշակերտը մրցում   է 
ոչ միայն ուրիշների, այլև ինքն իր հետ՝ ձգ­
տելով գերազանցել սեփական մարզական 
արդյունքը կամ նախապատրաստական 
վարժությունների ցուցանիշները: Մրցակ­
ցային մեթոդն ուժեղացնում   է ֆիզիկական 
վարժությունների ազդեցությունը և նպաս­
տում   է օրգանիզմի ֆունկցիոնալ հնարավո­
րությունների առավելագույն դրսևորմանը՝ 
դրանով նպաստելով դրանց զարգացմանը: 
Շարժախաղերի և թիմային մարզաձևերի 
պարապմունքները ֆիզիկական կուլտուրայի 
դասերին զարգացնում են միասնականու­
թյան և համագործակցության ոգին:

Այսպիսով՝ ֆիզիկական կուլտուրան՝ 
որպես ընդհանուր մշակույթի մաս, նպաս­
տում   է դպրոցականների զարգացմանը և 
նախապատրաստում   է նրանց հետագա 
ինքնուրույն կյանքին, իսկ սպորտը «կյանքի 
դպրոց»   է, քանի որ սպորտում սովորում են 
ոչ միայն խաղալ՝ մարզական գործունեու­
թյան այս կամ այն ձևում, այլև ինտեգրվում 
են թիմային և համատեղ աշխատանքում, 
սովորում են պարտվել և հաղթել, մշակել 
մարտավարություն և գործելակերպ, կառու­
ցել հարաբերություններ մրցակիցների և թի­
մակիցների հետ, կարողանում են ընդունել 
ինքնուրույն որոշումներ ոչ միայն խաղի մեջ, 
այլև կյանքում: Ֆիզիկական կուլտուրայի 
և սպորտի պարապմունքները ձևավորում 
են առողջ պատվախնդրություն, սեփական 
արժանապատվության զգացում, հարվածն 
ընդունելու կարողություն (ընդ որում՝ ոչ մի­
այն մարզադահլիճում), արթնացնում են ազ­
նիվ մրցակցության ոգի, որն առանձնապես 
կարևոր   է ժամանակակից աճող սերնդի 
համար: Դպրոցական ֆիզիկական կուլտու­
րան հիմք   է անհատական այնպիսի հատ­
կանիշների ձևավորման համար, ինչպիսիք 
են աշխատասիրությունը, լավատեսական 
ակտիվությունը, մյուսներից հետ չմնալու 
ձգտումը: Այն արդյունավետ միջոց   է դպրո­
ցականների կառուցողական, ստեղծագոր­
ծական   էներգիան բացահայտելու և ճիշտ 
ուղղորդելու համար: Ընդ որում՝ ֆիզիկական 
կուլտուրայի ուսուցչի վարքագիծը, գիտելիք­

ները, կարողությունները և անձնական օրի­
նակն աշակերտների համար ավելի կար­
ևոր կողմնորոշիչներ են, քան խրատներն 
ու հորդորները: Եթե ֆիզիկական կուլտու­
րայի ուսուցիչը կարողանա սովորողների 
մեջ ձևավորել մշտապես ինքնակրթվելու և 
ինքնակատարելագործվելու պահանջմունք, 
ապա նրանց համար հեշտ կլինի ճանաչել 
և ընդունել սոցիալական այնպիսի հասկա­
ցություններ, ինչպիսիք են ընկերությունը, 
իրավահավասարությունը, համախմբվածու­
թյունը, արդարությունը, գեղեցկությունը, հե­
տաքրքիր կյանքի իրավունքը, ազատությու­
նը և երջանկությունը:

Ֆիզիկական կուլտուրայի յուրաքանչյուր 
դաս սովորողների համար պետք   է լինի բաց, 
ճանապարհորդություն դեպի շարժումների 

հրապուրիչ աշխարհ, որտեղ դպրոցական­
ները սկսում են ճանաչել իրենց օրգանիզ­
մը, յուրացնում են շարժողական գործու­
նեության տարածական, ժամանակային, 
դինամիկ, ուժային և ռիթմիկ բնութագրում­
ները, սովորում են հեշտ կառավարել իրենց 
շարժումները, արդյունավետ լուծել տար­
բեր շարժողական խնդիրներ, համեմատել 
իրենց շարժողական հնարավորությունները:

Վերջապես կարծում ենք, որ ֆիզիկա­
կան դաստիարակության վերակառուցման 
հիմնական ուղղությունը հանրակրթական 
դպրոցներում ուսումնական գործընթա­
ցի վերակողմնորոշումն   է դպրոցականնե­
րի ֆիզիկական պատրաստությունից դեպի 
ֆիզկուլտուրային կրթություն:

СОВРЕМЕННЫЕ АСПЕКТЫ ПРОФЕССИОНАЛЬНОЙ ДЕЯТЕЛЬНОСТИ УЧИТЕЛЯ 
ФИЗИЧЕСКОЙ КУЛЬТУРЫ 

Г. БЕГЛАРЯН

В статье рассматриваются вопросы физического воспитания школьников, определяются 
особенности деятельности учителей физической культуры в современных условиях. 
Предлагаются новые методы преподавания физической культуры, которые направлены 
не только на улучшение физической подготовки детей, но и на выявление и развитие 
интеллектуальных и творческих способностей, а также ряда социальных способностей, таких 
как самоанализ, самокритика и самооценка.

MODERN APPROACH TO PHYSICAL EDUCATION TEACHER’S PROFESSIONAL 
ACTIVITIES

G. BEGLARYAN

The paper discusses the issues of Physical Education of schoolchildren, clarifies the peculiar­
ities of Physical Education teacher in contemporary conditions. New approaches of the teaching 
of Physical Education are offered, not only to the improvement of the physical fitness of children, 
but also to the discovery and development of intellectual, creative, self–criticism, self–analysis, 
self–assessment and a range of social abilities of schoolchildren.

ԼԻԼԻԹ ՄԱՄՐԵՅԱՆ 

ԳՈՅԱԿԱՆԻ ՈՒՍՈՒՑՈՒՄԸ ԱՎԱԳ ԴՊՐՈՑՈՒՄ
Ներածություն
Սխալ չի լինի, եթե ասենք, որ այսօր ման­

կավարժը և մանկավարժությունը կանգնած 
են լուրջ խնդիրների առաջ:

Մեր օրերում դպրոցն ու կրթական հա­
մակարգը, այսպես կոչված, բարեփոխում­
ների շրջանում են: Փոփոխվել են ծրագրե­
րը, դպրոցը կարծես թե կանգնել   է նոր 
հիմքերի վրա:

Հիմնական դպրոցում հայոց լեզվի ու­
սուցման հիմքում դրված   է ուսումնական– 
ճանաչողական խնդիրների լուծումը, իսկ 
ավագ դպրոցի հիմնական նպատակադ­
րումները պիտի լինեն սովորողների հետա­
զոտական−ստեղծագործական կարողու­
թյունների, լեզվազգացողության, լեզվական 
մտածողության և տրամաբանության շարու­
նակական զարգացումն ու ամրապնդումը:

Դպրոցի ներկա փուլում, երբ պահանջ­
վում   է ուսուցումը ամեն կերպ կապել կյան­
քի հետ,   է՛լ ավելի հրամայական   է դառնում 
խոսքի զարգացման, բառապաշարի հարս­
տացման հարցը: 

Մեր` ուսուցիչներիս, խնդիրը չպետք   է 
լինի միայն ակադեմիական գիտելիքների 
հաղորդումը: Աշակերտը դրանք ստացել   է 
դեռևս միջին դպրոցում:

«Գոյականի ուսուցումը», ինչպես նաև 
այլ թեմաների վերաբերյալ զանազան մե­
թոդներով իրականացվող գործնական աշ­
խատանքները նպաստում են դեռահասի 
բառապաշարի հարստացմանը, զարգաց­
մանը:

Միևնույն թեմայի ուսուցման տարբերա­
կիչ առանձնահատկությունները հիմնական 
և ավագ դպրոցներում

Ավագ դպրոցում կարևորվում են լեզվա­
կան նյութի իմաստավորված և գիտակցված 
յուրացումը, տեքստային աշխատանքի ըն­
թացքում դրանց հայտնաբերումը և ինքնու­
րույն խոսքի մեջ դրանց` տեսական առումով 
հիմնավորված գործածությունը:	

Զարգացման որոշակի փուլում գտնվող 
սովորողների համար տեսական գիտելիքնե­
րի ընկալումը, կարողությունների և հմտու­

թյունների ձևավորումն ավելի արդյունավետ 
կլինի, եթե կիրառվող նյութերն ու քննարկ­
վող գաղափարները հիմնված լինեն դասա­
րանում ձեռք բերած որոշակի փորձի, ոչ թե 
բանավոր հրահանգների վրա: 

Սրանք դիտարկումներ են, որոնք հստա­
կորեն արտացոլում են սովորողակենտրոն 
ուսումնառության բովանդակությունը:

Տեքստային ինքնուրույն աշխատանքի 
շնորհիվ իրականանում   է ճանաչողական 
ակտիվ գործընթացը, ընդարձակվում   է սո­
վորողի աշխարհայացքը:

Ուսուցանելով գոյական և ցանկացած 
ուրիշ խոսքի մաս` միտում ունենք ստացած 
գիտելիքը կիրառել գործնական խնդիրների 
լուծման համար:

Հայոց լեզու և հայ գրականություն դա­
սավանդող ուսուցիչների առջև դրված են 
որոշակի պահանջներ1:

Հաշվի առնելով պետականորեն հաս­
տատված առարկայական չափորոշչի և 
ծրագրի պահանջները՝ աշակերտների ունա­
կությունները, մտածողության որակը՝ ուսու­
ցիչը պետք   է կազմի ուսումնական պլաններ:

Հրատապ խնդիր   է նաև դասավանդման 
ժամանակակից մեթոդների ուսումնասիրու­
թյունը և գործնական կիրառությունը: 

Այստեղ   է, որ գիտելիքի ձեռքբերումը զու­
գակցվում   է մարդուն անհրաժեշտ սոցիալա­
կան կարողությունների զարգացման հետ:

Այսպիսով՝ աշակերտը սովորում   է մաս­
նակցել հասարակական կյանքում կա­
տարվող տեղաշարժերին, վարժվում   է 
համագործակցության, արդյունավետ 
շփումներին, հաղորդակցվում   է մարդկանց 
հետ և խմբային համատեղ աշխատանքով 
նախապատրաստվում   է բարիք ստեղծելու:

Խրախուսելի չէ աշակերտի կրավորա­
կան դերը ուսումնական գործընթացում: Նա 
ուսումնառության գործուն մասնակիցն   է: 
Ինքն   է ձգտում ինքնադաստիարակության, 
իհարկե ուսուցչի խելամիտ և ուղղորդող ղե­
կավարությամբ:	

1  Բաշխման նյութեր, Հանրակրթության պետական և 
առարկայական չափորոշիչներ, Եր., 2010:



260

Մ Ա Ն Կ Ա Վ Ա Ր Ժ Ա Կ Ա Ն  Փ Ո Ր Ձ Ի  Փ Ո Խ Ա Ն Ա Կ Ո Ւ Մ

Գոյական ուսուցանելիս ավագ դպրոցում 
նախ պետք   է նշել գոյականի առաջնային 
դիրքը անվանական բառակապակցու­
թյուններում: Եթե գոյականը անվանական 
կապակցություններում առաջնային բառ   է 
(լրացյալ), և հատկանիշ ցույց տվող բառե­
րը որպես լրացում դրվում են նրա վրա (մեծ 
քաղաք, կարմիր վարդ), ապա, երբ հատկա­
նիշի իմաստով գոյական   է ձևավորվում, այն 
ևս բառակապակցության մեջ հանդես   է գա­
լիս որպես առաջնային բառ, ինքն   է ընդու­
նում լրացում (հաճելի կարմրություն): Դրա 
հետ միասին այդպիսի բառերը ձեռք են բե­
րում գոյականի նաև մյուս քերականական 
հատկանիշները` թիվ, հոլով և այլն1:

Բացի բուն առարկա ցույց տվող գոյա­
կաններից՝ կան այդ խոսքի մասի մեջ մտնող 
մեծ քանակությամբ այնպիսի բառեր, որոնք 
ցույց են տալիս ոչ թե նյութական առարկա, 
այլ առարկայացված հասկացություններ 
(ժամանակ, զգացմունք, հարաբերություն­
ներ, վերաբերմունք):

Որպես խոսքի մաս` գոյականը չունի 
ձևային այնպիսի հատկանիշներ, որը հա­
տուկ լիներ միայն իրեն և, մանավանդ, բո­
լոր գոյականներին, որով և տարբերվեր այլ 
խոսքի մասերից, հակադրվեր նրանց: 

Այնուամենայնիվ, կան ձևային, կառուց­
վածքային որոշ հատկանիշներ, որոնցով 
կարելի   է բնութագրել գոյականների գոնե 
մի մասը: Որպես այդպիսի հատկանիշներ 
հանդես են գալիս գոյականակերտ ածանց­
ները: Կան ածանցներ, որոնցով կազմվում 
են թե´ գոյականներ, թե´ այլ խոսքի մասեր, 
և կան ածանցներ, որոնցով կազմվում են մի­
այն գոյականներ: Առավել տարածված գո­
յականակերտ ածանցներն են`–ածո, –անակ, 
–անք, –արան և այլն:

Բոլոր գոյականների անվանողական դե­
րը միատեսակ չէ: Գոյականների ճնշող մե­
ծամասնությունը անվանում   է առարկաների 
տեսակը: Տարբերակվում են հատուկ և հա­
սարակ գոյականներ: Հատուկ անունները 
տրվում են առանձին առարկաները անվա­
նելու պահանջով:

Թվի քերականական կարգը գոյականից 
անբաժան մաս   է: Այն առկա   է գոյականի 
ամեն մի արտահայտության մեջ: Թվի կար­
1  Աբրահամյան Ս. Գ., ժամանակակից հայերենի 
քերականություն, Եր., 1975,   էջ 26:

գը գոյականին հատուկ   է ոչ միայն խոսքի 
մեջ նրա գործածություններում, այլև բառի 
որպես բառարանային բառը հանդես գալու 
մեջ:

Գոյականին հատուկ   է նաև որոշյալի և 
անորոշի քերականական կարգը: Այս կար­
գը հանդես   է գալիս գոյականի ոչ բոլոր հո­
լովներում և համապատասխան հոլովների 
ոչ բոլոր կիրառություններում:

Իրի և անձի կարգը ժամանակակից 
հայերենի յուրահատուկ կարգերից մեկն   է: 
Այս կարգը չունի իր արտահայտության սե­
փական միջոցը. այն դրսևորվում   է հոլովա­
կան վերջավորություններով: Երբ գործո­
ղության անմիջական առարկան իր   է կամ 
մտածվում   է որպես այդպիսին, նրա անունը 
դրվում   է ուղղական հոլովով, իսկ երբ անձ   է 
կամ մտածվում   է իբրև մի անձ, դրվում   է 
տրական հոլովով: 

Օրինակ` 
	 Սիրում եմ գիրքը:
	 Սիրում եմ աշակերտին:
Հոլովի քերականական կարգի քննու­

թյունն ու մեկնաբանությունը եղել և այսօր   էլ 
մնում   է հայ քերականագիտության վիճա­
հարույց խնդիրներից մեկը: Հետագայում 
հայ լեզվաբանների կողմից (Ղարիբյան 
Ա., Մալխասյան Ստ., Սևակ Գ. և ուրիշներ) 
առաջ   է քաշվում և գիտականորեն հիմնա­
վորվում հոլովների որոշման և դասակարգ­
ման մի նոր տեսակետ, ըստ որի` ժամանա­
կակից հայերենի հոլովման համակարգը 
որոշելիս անհրաժեշտ   է հավասարապես 
հաշվի առնել և՛ նրանց կազմությունն ու ձևը, 
և՛ նրանց արտահայտած բովանդակությունն 
ու նշանակությունը, ինչպես նաև՝ նրանց 
պաշտոնը, շարահյուսական կիրառությունը 
խոսքի մեջ2: 

Նշված հանգամանքները նկատի ունե­
նալով` այս տեսության հեղինակները հիմ­
նավորում են յոթ հոլովի համակարգը:

Միջին դպրոցի դասագրքերում 
«Գոյական» թեման ներկայացված   է ման­
րամասն: Թեմայում ներառված են խոսքի­
մասային բոլոր առանձնահատկությունները: 
Ի տարբերություն միջին դպրոցի դա­
սագրքերի` ավագ դպրոցի դասագրքերում 
ընդգրկված են գոյականի խոսքիմասային 

2  Եզեկյան Լ., Հայոց լեզու, Եր., 2005,   էջ 231:

փոխանցումները, հոմանշային շարքերը:
Առաջադրանքները հիմնականում թես­

տային բնույթի են, որոնց հիմնական 
նպատակն   է հարստացնել ավագ դպրո­
ցականների բառապաշարը, զարգացնել 
կապակցված խոսքը: 

Ավագ դպրոցում կարևորվում են լեզվա­
կան նյութի իմաստավորված և գիտակց­
ված յուրացումը, տեքստային աշխատանքի 
ընթացքում դրանց հայտնաբերումը և ինք­
նուրույն խոսքի մեջ դրանց հիմնավորված 
գործածությունը: Ավագ դպրոցում գոյա­
կան թեման անցնելիս անհրաժեշտություն   է 
առաջանում ուսումնասիրել դասավանդման 
հիմնախնդիրները և մշակել լուծման նոր մո­
տեցումներ:

Առաջադրված ուսումնադաստիարակ­
չական խնդիրների իրագործման հա­
մար անհրաժեշտ   է կիրառել նոր մեթոդ­
ների բազմազանություն, ավանդական 
ու նոր եղանակների ստեղծագործական 
համադրում: Ավագ դպրոցում ուսուցիչը 
պետք   է ուսումնասիրի հիմնավորապես ու­
սումնական բնագավառի բովանդակության 
բաղկացուցիչները, որոնք ներկայացված են 
ստորև.

1. Գիտելիքների համակարգ
2. Կարողություններ և հմտություններ
3. �Ճանաչողության ընդլայնում և զարգա­

ցում
4. �Հաղորդակցական կարողությունների 

ձևավորում
5. �Ստեղծագործական կարողություննե­

րի և երևակայության զարգացում
6. �Ինքնուրույն գործունեության մշակում 

և զարգացում
7. �Արժեքային համակարգ
Հիմք ընդունելով միջին դպրոցում սովո­

րողների ստացած գիտելիքները գոյականի 
գործառույթների մասին` ավագ դպրոցում 
ուսուցիչը նպատակ   է հետապնդում.

•	 միջին դպրոցում գոյականի գործա­
ռույթների վերաբերյալ ստացած գիտելիքնե­
րի բաց թողածի լրացում,

•	 ավագ դպրոցում գոյականի գործա­
ռույթների ամրապնդում գեղարվեստական 
գրականությունից բերված հատվածների 
հիման վրա:

Ստորև ներկայացնում ենք գոյականի յու­
րաքանչյուր հոլովի հիմնական գործառույթ­
ները.

Ուղղական	 − ենթակա, ուղիղ խնդիր և 
այլն

Սեռական	 − հատկացուցիչ և այլն
Տրական	 − հանգման անուղղակի 

խնդիր և այլն
Հայցական	 − ուղիղ խնդիր և այլն
Բացառական	 − անջատում, սե­

րում, ծագում և այլն
Գործիական	− միջոցի անուղղակի խն­

դիր և այլն
Ներգոյական	− տեղի պարագա (անձի 

դեպքում` մեջ կապի հետ)
Գոյականի հոլովական չնշված գործա­

ռույթներն ավելի կամրապնդվեն գրական 
տեքստերի վրա աշխատելիս:

Օրինակ`
Ուղղական հոլովը նախադասության մեջ 

հանդես   է գալիս նաև ստորոգելիական վե­
րադրի պաշտոնով:

Դասի պլան
Դասարան` 12−րդ
Դասի թեման` «Գոյական» թեմայի ամ­

փոփում
Դասի նպատակները՝ ակադեմիական.
•	� հիմնական դպրոցում անցած գիտե­

լիքի վերհիշում և ամրապնդում
•	� բառապաշարի հարստացում, գո­

յականի խոսքիմասային առանձնա­
հատկությունների իմացություն, կի­
րառություն Սոցիալական.

•	� կապակցված խոսքի հարստացում, 
զարգացում

Անհրաժեշտ պարագաներ՝ թեմային հա­
մապատասխան գծակարգ, պաստառ

Կազմակերպական պահ՝ դասը վարել 
ԽԻԿ համակարգով

Դասի ընթացքը.
Խթանման փուլ: Կիրառել «Մտագրոհ» 

մեթոդը
Իմաստավորման փուլ: Կիրառել «Խմբա-

յին հետազոտություն» մեթոդը
Կշռադատման փուլ: Կիրառել 

«Կեսագրական բանաստեղծություն» մեթոդը 
Տնային հանձնարարություն: Բնագրերից 

դուրս բերած գոյականներից կազմել բառա­
կապակցություն: Ըստ ցանկության` դրան­
ցից մեկն ընտրել կապակցված խոսքի վեր­
նագիր:

Մեր վարած դասն ունեցավ հետևյալ 
պատկերը.

Խթանման փուլում կիրառեցինք 
«Մտագրոհ» մեթոդը: 

«Մտագրոհը» խմբային աշխատանքի 
պարզագույն, բայց շատ արդյունավետ մե­
թոդ   է: Խմբի անդամների առջև կոնկրետ 
խնդիր դրեցինք: Հիմք ընդունելով միջին 
դպրոցում ստացած գիտելիքները` առա­
ջադրեցինք թեմա: Թեմայի վերնագիրը 
գրեցինք գրատախտակին: 

Բոլոր աշակերտները հնարավորություն 
ստացան արտահայտվելու: Կարևորեցինք 
արտահայտված մտքերի գրանցումը` ի տես 
բոլորի: 

Իմաստավորման փուլում կիրառեցինք 
«Խմբային հետազոտություն» մեթոդը:

Դասարանը նախապես բաժանեցինք 
խմբերի, ապա գեղարվեստական գրակա­
նությունից բերված տարբեր հատվածները` 
համապատասխան առաջադրանքներով, 
հանձնարարեցինք խմբերին: 

Առաջին խմբին հանձնարարեցինք 
Նար−Դոսի «Ես և նա» վիպակի մեկ հատ­
վածից դուրս գրել գոյականները, կատարել 
բառակազմական վերլուծություն:

Երկրորդ խմբին հանձնարարեցինք 
Հովհ. Թումանյանի «Գիքորը» պատմված­
քից դուրս գրել գոյականները, կազմել բա­
ռակապակցություններ:

Երրորդ խմբին հանձնարարեցինք Համո 
Սահյանի բանաստեղծական հատվածներից 
դուրս գրել գոյականները, բացատրել ուղիղ 
և փոխաբերական իմաստները:

Չորրորդ խմբին հանձնարարեցինք Դե­
րենիկ Դեմիրճյանի «Վարդանանք» պատ­
մավեպի մեկ հատվածից դուրս գրել գո­
յականները, բացատրել շարահյուսական 
կիրառությունը:

Աշակերտները վարում են հետազոտա­
կան–որոնողական աշխատանք: Սկզբում 
աշխատանքը անհատական բնույթ   է կրում: 
Խմբի յուրաքանչյուր անդամ ընթերցում   է 
բնագիրը, ապա աշխատում են խմբերով:

Այնուհետև խմբի ղեկավարը ներկայաց­
նում   է խմբի աշխատանքը, լրացումներ են 
կատարվում, քննարկումներ են կատարվում 
մյուս խմբերի կողմից:

Այստեղ   էլ կիրառեցինք կոլեկտիվ համա­
գործակցության տեխնոլոգիան:

Աշակերտները քննարկումներ են կատա­
րում՝ դրսևորելով հանդուրժողականություն:

Կշռադատման փուլ` կիրառել 
«Կենսագրական բանաստեղծություն» մեթո­
դը: Տնային հանձնարարություն` Հր. Մաթևո­
սյանի «Աշնան արև» վիպակից ընտրել ցան­
կացած հատված և դուրս գրել գոյականի 
հոլովների շարահյուսակաtն կառույցները:

Կշռադատման փուլում կիրառեցինք 
«Կենսագրական բանաստեղծություն» մեթոդը:

Այս մեթոդը ուղղված   է գիտելիքներն 
առավել կիրառական դարձնելուն, կարողու­
թյունների ու հմտությունների ձևավորմանը:

Ըստ հերթականության՝ աշակերտները 
լրացրին հետևյալ կետերը.

1.	� Գոյականին առնչվող բնավորու­
թյան չորս գիծ` հոլովվում   է, նյու­
թական մարմիններ   է ցույց տալիս, 
արտահայտում   է զգացմունք, հա­
րաբերություն:

2.	� Գոյականը ազգակցական կապ ու­
նի ածականի, թվականի, բայի հետ:

3.	� Սիրում   է (թվեցինք երեք անձ)՝ 
մարդ, ուսուցիչ, աշակերտ:

4.	� Զգում   է սեր, վախ, երջանկություն:
5.	� Ինչի կարիք ունի − ճիշտ կիրառու­

թյան:
6.	� Ինչից   է վախենում – սխալ կիառու­

թյունից:
7.	� Ինչ   է տալիս – բառապաշարի հարս­

տացում:
8.	� Ուզում   է տեսնել կապակցված խոս­

քի զարգացում:
9.	� Բնակվում   է խոսքի մասերի դասա­

կարգման համակարգում:
10.	� Ազգանունը` առարկա:
Այսպիսով՝ ներկայացնելով ավագ դպրո­

ցում գոյական թեմայի ուսուցումը, դրա հետ 
կապված ուսուցման նոր մեթոդները, ձևերը, 
ուսումնասիրելով դրանց կարևորությունը, 
արդիական պահանջներին համապատաս­
խանելը, օգտվելով մասնագիտական, մե­
թոդական գրականությունից` հանգեցինք 
այն եզրակացության, որ ավագ դպրոցում 
իրականացված կրթական բարեփոխումնե­
րը նպատակ են հետապնդում հարստաց­
նել աշակերտների բառապաշարը, աշխար­

հայացքի և ճանաչողության ընդլայնմանը, 
ինքնուրույն բանավոր և գրավոր խոսք կա­
ռուցելու կարողությունների մշակմանը, լեզ­

վաքերականական գիտելիքները խոսքի կա­
ռուցման ընթացքում կիրառելու հմտության 
կատարելագործմանը: 

ԳՐԱԿԱՆՈՒԹՅՈՒՆ
1.	 Աբրահամյան Ս. Գ., ժամանակակից հայերենի քերականություն, Եր., 1975,   էջ 26−31: 
2.	 Բաշխման նյութեր, Հանրակրթության պետական և առարկայական չափորոշիչներ, Եր., 2010:
3.	 Եզեկյան Լ., Հայոց լեզու, Եր., 2005,   էջ 231−240: 
4.	 Ուսուցման ժամանակակից մեթոդներ, հնարներ, ք. Վանաձոր, 2008 թ.,   էջ 8, 12, 17:

ИЗУЧЕНИЕ СУЩЕСТВИТЕЛЬНОГО В СТАРШОЙ ШКОЛЕ
Л. МАМРЕЯН

В наши дни школа и образовательная система находятся на стадии преобразований.
Поменялись программы, обучение уже ведётся по современным стандартам.Многое 
поменялось, но звание педагога и его цели остались прежними. В основной школе в основе 
изучения армянского языка лежит изучение учебно–познавательных задач. А основными 
целями старшей школы являются исследовательские умения и созидательные навыки, 
языковое понимание, языковое мышление, развитие и закрепление логического мышления. 
На современном школьном этапе, когда требуется обучение, связанное с жизненной 
реальностью, более важным становится развитие речи и обогащение словарного запаса 
учащихся. Задачей педагогов не является только передача академических знаний. зучение 
темы „Имя существительное”, также как и других тем, изучаемые различными методами 
практические работы способствуют обогащению словарного запаса учащихся и их 
личностного развития.

TEACHING OF NOUN AT HIGH SCHOOL
L. MAMREYAN 

It won’t be wrong to say that today a teacher and education face very serious problems. 
Nowadays achool and educational system are in so called period of improvement. Programs have 
changed, school seems to be on the new basis.

Yes, a lot of things have changed, but a teacher’s aims and calling are the same. In the primary 
school the basis of teaching the Armenian language is the solution of educational–cognitive prob­
lems and main aims of High School must be learners’ constant development and strengthening of 
research–creative abilities, linguistic feeling, linguistic thinking and logics. 

In the present phase of school when teaching should be related to life, the problem of speech 
development, vocabulary enrichment becomes more imperative. Teacher’s aim is not only to give 
academic knowledge. “Noun teaching “ as well as practical works on different themes carried out 
by different methods contribute to teenagers’ vocabulary enrichment and development. 

Բազմաթիվ են այն փաստերը, որոնք 
ցույց են տալիս, որ մանկավարժությունն 
անկարող   է ապահովել դպրոցի գործու­
նեության այնպիսի ուղղորդվածությունն 
ու որակը, որը աշակերտության դրական 
դաստիարակվածությունն անհրաժեշտ 
մակարդակի կհանգեցնի: Իսկ դա բոլոր 
ժամանակներում հասարակության առջև 
կանգնած կարևորագույն հիմնախնդիրնե­
րից   է: Դեռևս Պլատոնն   է գրել այն մասին, 
որ ուսուցման գործընթացում ամենակարևո­
րը դաստիարակությունն   է: 20–րդ դարում 
Ա. Ս. Մակարենկոն նորից անդրադարձավ 
այդ խնդրին՝ գրելով. «Մեր արտադրության 
բնագավառը դաստիարակության բնագա­
վառն   է»: Անդրադառնալով Ի. Կանտի օգ­
տագործած «դաստիարակության տեսու­
թյուն» հասկացությանը, նա շարունակեց 
«Ամենից առաջ հետաքրքիր   է դաստիա­
րակության մասին գիտության բնույթը» (7, 
108): Ուրեմն այսօր Հայաստանում դաստի­
արակագիտություն կառուցելու մտահղաց­
ման ու դրա իրականացման արմատները 
գալիս են դեռևս Ի. Կանտի և Ա. Մակարեն­
կոյի աշխատություններից: 18–րդ դարում Ի. 
Կանտի (1724–1804) աշխատություններից 
մեկում ներկայացված   է հետևյալ դատողու­
թյունը. «Դաստիարակության տեսության 
պլանը գեղեցիկ գաղափար   է, և դժբախտու­
թյուն չէ, եթե մենք ի վիճակի չենք դա ան­
միջապես իրականացնելու: Միայն պետք 
չէ հիմա այդ գաղափարը համարել անիրա­
կանալի և անվանել միայն գեղեցիկ երազ, 
չնայած այն բանին, որ լինեն անգամ և դրա 
իրականացման արգելակներ: Գաղափարը 
ոչ այլ ինչ   է, քան հասկացողություն կատա­
րելության մասին, որը դեռ չի իրականացվել 
փորձով: Ամենից առաջ դաստիարակության 
տեսության գաղափարը պետք   է լինի մի­
այն ստույգ: Այդ գաղափարը, որը զարգաց­

նում   է մարդու ամբողջ բնական տվյալնե­
րը, բոլոր դեպքում, ճշմարիտ   է» (6, 108): 
Ուրեմն Ի. Կանտը դեռևս այն ժամանակ 
համարժեք   էր գնահատել դաստիարակու­
թյան տեսության, այսինքն՝ դաստիարա­
կագիտություն գաղափարը և նրա իրակա­
նացման դժվարությունները, որոնցից մեկը 
դրսևորվեց արդեն 21–րդ դարի սկզբում, 
երբ աշխարհում առաջին անգամ Հայաս­
տանում սկսվեց դաստիարակագիտության 
կառուցման աշխատանքը, որն անմիջապես 
արգելափակման վտանգի ենթարկվեց 2013 
թ. հունվարի 2–ին: Այդ օրը Հայաստանում 
մանկավարժությունը դաստիարակագիտու­
թյան փոխարինելու նպատակով կատարվող 
աշխատանքներին իր ատենախոսությամբ 
մասնակցող Անահիտ Պետրոսյանը ստա­
ցավ ՀՊՄՀ–ի ռեկտորին գրած իր նամակի 
պատասխանը (N22/08–1–6–86), որում կար 
«դաստիարակագիտություն» հասկացու­
թյունը չընդունելու հետևյալ գրավոր պատ­
ճառաբանությունը` «Չափազանց տարօ­
րինակ հնչող «դաստիարակագիտություն» 
բառը, ընդհանրապես, գոյություն չունի 
հայոց լեզվում, հորինված   է Ս. Մանուկյա­
նի կողմից, և նույնիսկ որպես «տերմինային 
նորամուծություն» ընդունված չէ գիտա­
կան հանրության կողմից և մանկավար­
ժական հանրության և գիտնականների 
կողմից պարզապես չի ընդունվում»: Իրոք 
«դաստիարակագիտությունը» բառը չի եղել 
ոչ միայն հայերենում, այլ նաև որևէ այլ լեզ­
վում, այդ թվում և անգլերենում, ու հենց 
օրերս, մեծ դժվարությամբ ստեղծեցինք 
դաստիարակագիտություն բառի անգլերեն 
տարբերակը՝ «Դաստիարակագիտության 
կառուցման անհրաժեշտության մասին» 
վերնագիրը թարգմանելով «About neces­
sity of formig a discipline of educational 
upbringing» բովանդակությամբ:

Դաստիարակագիտությունը՝ որպես 
մանկավարժագիտությանը փոխարինող, 
ստեղծել և առաջին անգամ օգտագործել 
եմ 2002 թ. «Զանգակ–97»–ի հրատարա­
կած «Մանկավարժագիտություն» աշխատու­
թյանս մեջ, (2 ) հետո՝ 2005 թ. դրա երկրորդ 
հրատարակությունում, և նույն թվակա­
նին   էլ՝ դարձյալ «Զանգակ–97»–ի հրատա­
րակած «Стимулы мотивы и цели субьектов 
целепорождаящего обучения» աշխատու­
թյանս մեջ արդեն ռուսերենով եմ ներկա­
յացրել ռուսաց լեզվում ևս գոյություն չունե­
ցող «воспитаниеведение» բառը (8): Երկու 
տարի անց այն համարժեք գհահատվեց ու 
որդեգրվեց Ռուսաստանում: Դրանից հե­
տո «Նախաշավիղ» ամսագրի 2004 թ. հմ. 
1–2–ում տպագրվեց «Դաստիարակություն» 
և «դաստիարակագիտություն» հասկացու­
թյունները շրջանառության մեջ դնելու հնա­
րավորության շուրջ» հոդվածս: Այստեղ գր­
ված   է. «Եթե մանկավարժագիտությունը 
գիտություն   է մանկավարժական գործըն­
թացներով կայացող դաստիարակության 
մասին, ապա ինչու այն չանվանել դաստի­
արակագիտություն» (3,   էջ 8), 2004–2010 
թթ. ուրիշ հեղինակներ ևս օգտագործել 
են այդ հասկացությունը հայ պարբերա­
կաններում («Նախաշավիղ», 2004, հմ. 2, 
«Մանկավարժական միտք», 2010, հմ. 2: Իսկ 
5 տարի հետո «Педагогика» ամսագրի 2007 
թ. 5–րդ համարում ՌԴ–ի մանկավարժա­
գետ Վ. Ս. Բեզրուկովան «Պեդագոգիկա» 
ամսագրի 2007 թ. հինգերորդ համարի 
«Անձնային գործոնը տեսական մանկավար­
ժության համակարգում» հոդվածում գրեց. 
«Ինչու գիտությունը չանվանել ուսումնա­
սիրության բնագավառի անվամբ, օրինակ՝ 
դաստիարակագիտություն» (4,   էջ 14): Ուրեմն 
Վ. Ս. Բեզրուկովան ՌԴ–ում ևս գիտական շր­
ջանառության մեջ դրեց Հայաստանում կա­
ռուցված «դաստիարակագիտություն» հաս­
կացությունը: 2011 թ. նույն Ս. Բեզրուկովան 
«Պեդագոգիկա» ամսագրի 9–րդ համարում 
արդեն ներկայացրեց մանկավարժագիտու­
թյունից դաստիարակագիտությանն անցնե­
լու անհրաժեշտության մասին Հայաստա­
նում ներկայացրածին համահունչ հետևյալ 
հիմնավորումը. «Մանկավարժական պրակ­
տիկայի արդյունքները ցույց են տալիս 
վատթարացում բոլոր ցուցանիշներով: 

Անխուսափելի   է մանկավարժության, որ­
պես գիտական գիտելիքների համակար­
գի վերակառուցումը: Այդ և այլ գործոններ 
հանգեցնում են նոր մանկավարժության 
անխուսափելիության, որը հակված ենք 
անվանել նորովի–դաստիարակագիտու­
թյուն»: Նշանակում   է՝ ՌԴ–ում ևս կա դաս­
տիարակագիտություն ունենալու պահան­
ջարկը, ահա թե ինչու կարող ենք ասել, որ 
«դաստիարակագիտություն» հասկացու­
թյունը հայերեն ու ռուսերեն ստեղծելու և գի­
տական շրջանառության մեջ դնելու, ինչպես 
և մանկավարժագիտությունից դաստիա­
րակությանն անցնելու ու վերջապես արդեն 
կառուցված «Դպրոցի դաստիարակագիտու­
թյուն» դասագրքի հեղինակային իրավունքը 
և պատիվը մերն են:

Դաստիարակագիտություն կառուցելու 
անհրաժեշտությունը պայմանավորվում   է 
հատկապես դպրոցականների և ընդհան­
րապես երիտասարդության դաստիարակ­
վածության մակարդակի ներկա վիճակով 
համաշխարհային հանրության մտահոգվա­
ծությամբ: Որ դա, իրոք, այսօրվա հրատապ 
և համաշխարհային մակարդակի խնդիր   է, 
հիմնավորվում   է նաև, թեկուզ և տարիներ 
առաջ ՌԴ–ի մանկավարժագիտության դա­
սագրքերից մեկում ներկայացրած հույժ 
անհանգստացնող փաստերով, համաձայն 
որոնց՝ ամբողջ աշխարհում առկա   է երի­
տասարդության շրջանում բացասական 
երևույթների զանգվածային դառնալը: Ըստ 
այդ փաստերի՝ ԱՄՆ–ում դպրոցը դարձել   է 
թմրամոլության օջախ, Ֆրանսիայի Իվրի 
անչափահասների բանտում մշտապես կան 
երեք հազար բանտարկյալներ: Ճապոնիա­
յում ուսուցիչների համար գլխացավ   է դար­
ձել աղջիկների կռիվները դպրոցում: Այդ աշ­
խատությունը նույն վիճակն   է ներկայացնում 
նաև ՌԴ–ում. դեռահասների հանցագործու­
թյան աննախադեպ աճ, երիտասարդական 
վանդալիզմ, մանկական պոռնկություն, ալ­
կոհոլիզմ և այլն և այլն (9): ՌԴ–ի մեկ այլ դա­
սագրքում արդեն խոսվում   է Ռուսաստանում 
հասարակությանը խիստ անհանգստացնող 
դաստիարակության ճգնաժամի մասին: Դա 
դրսևորվում   է անչափահասների շրջանում 
տարածվող անբարոյականությամբ, երիտա­
սարդության շրջանում աճող հանցագործու­
թյամբ, հարբեցողությամբ, թմրամոլությամբ, 

մանկական պոռնկությամբ, երիտասարդու­
թյան վանդալիզմով, ծխախոտ և գարեջուր 
օգտագործելու զանգվածայնությամբ: Որ­
պես պատճառ՝ համարվում   է նաև այն,  որ 
դպրոցների և արտադպրոցական հաստա­
տությունների մեծ մասը դադարեցին նպա­
տակաուղղորդված զբաղվել երեխաների և 
դեռահասների դաստիարակությամբ: Ցա­
վով արձանագրվեց. «Դեռևս չկա դաստի­
արակության աշխատունակ հայեցակարգ» 
(10,  67): Գաղտնիք չէ, որ վիճակը ԱՄՆ–ում 
նույնպես անմխիթար   է. նրա դպրոցներում 
այնքան հաճախ են լինում աշակերտական 
կռիվները միմյանց և ուսուցիչների հետ, որ 
արդեն ամենաբարձր մակարդակով   է լրջո­
րեն խոսվում ուսուցիչներին զենք կրելու 
իրավունք տալու մասին:

Հայաստանում ևս շատ են անհանգստաց­
նող երևույթները: Կարելի   է ներկայացնել 
մեր բնակչության մի ստվար հատվածի   էկո­
լոգիական,   էսթետիկական և բարոյական 
դաստիարակվածության անհանգստացնող 
մակարդակը բացահայտող փաստեր: Օրի­
նակ՝ 2013 թ. հուլիսի 9–ին «Նովոե վրեմյա» 
լրագրում Ա. Միրոնովը իր «Թռչկան ջրվե­
ժը թաղված   է աղբակույտում» հոդվածում 
նկարագրում   է բնության այդ չքնաղ վայ­
րում հանգստացող հայերի թողած աղբա­
կույտերն ու գրում. «Պահպանենք թռչկան 
ջրվեժը հայերից»: Հէկեր կառուցելով՝ լրա­
ցուցիչ շահույթ կորզելու մոլուցքով տառա­
պողները գետերը խցկում են խողովակնե­
րի մեջ, ջրազրկում   է բնության հսկայական 
տարածքները՝ չորացման դատապարտելով 
դրանք: Ինչպես ամենուրեք, այնպես   էլ մե­
զանում ևս առկա են մարմնավաճառքը և 
մարմնավարձույթն ու խաղամոլությունը: 
2018 թ. մարտի ութին հեռուստատեսու­
թյան հաղորդումներից մեկում հոգեբանա­
կան գիտությունների դոկտոր Ս. Խուդոյանն 
իր մտահոգությունը ներկայացրեց երի­
տասարդների շրջանում խաղամոլության 
ահագնացող տարածման համար: 

Այս ամենը վկայում   է, որ այսօրվա դրու­
թյամբ Հայաստանի, ինչպես և ամբողջ 
աշխարհի համար հույժ կարևոր   է նաև 
դպրոցում ուսուցմամբ կայացող դաստիա­
րակության կառավարման ապահովումը: 
Սակայն պարզվում   է, որ դպրոցի մանկա­
վարժության պատճառով դպրոցն այդպի­

սի նպատակ   էլ չունի: Դա հիմնավորվում   է 
թեկուզ և նրանով, որ բոլոր ուսումնական 
առարկաների դասավանդման արդյունա­
վետության ստուգման համար ստեղծված 
չափորոշիչների ցանկում չկա ուսուցման 
գործընթացում աշակերտների կայացած 
դաստիարակվածությանը վերաբերողը: 
Չկա նաև դպրոցում կազմակերպվող ար­
տաուսումնական գործունեությամբ կայա­
ցող դաստիարակության արդյունավետու­
թյունը ստուգելու չափորոշիչ: Նշանակում   է՝ 
դպրոցն անտեսում   է, հետևաբար և չի կա­
ռավարում իր տարածքում աշակերտական 
բազմաբովանդակ և անխուսափելիորեն ու 
մշտապես կայացող դաստիարակության 
գործընթացը: Դա զարմանք   է հարուցում, 
քանի որ դպրոցի մանկավարժությունն ունի 
դաստիարակության տեսություն՝ իր դաստի­
արակության սկզբունքներով և մեթոդներով, 
որոնց գոյությունն անգամ պետք   է ստիպեր 
մտածելու դրանց օգտագործման արդյունա­
վետությունը որոշելու մասին: Սակայն չկա 
դա: Ահա թե ինչու դպրոցում աշակերտների 
ուսումնական և արտաուսումնական գործու­
նեությամբ կայացող դաստիարակությունը 
չի կառավարվում՝ առաջացնելով բազմաթիվ 
անցանկալի հետևանքներ հասարակության 
և պետության համար: Թե ինչի   է հանգեց­
նում դասերին մշտապես կայացող դաստի­
արակությունը անտեսելու հետևանքները, 
իր ժամանակին այսպես   է նկարագրել Կ. Դ. 
Ուշինսկին. «Դասը սկսվում   է 3–4 աշակերտ­
ների հարցումով, որի վրա ծախսվում   է դա­
սաժամի կեսը, ըստ որում՝ մյուսները իրա­
վունք են վերապահում իրենց անուշադիր 
լինել, քանի դեռ հերթը իրենց չի հասել:Մե­
կը խնդիր   է լուծում կամ կարդում, մյուսները՝ 
30 կամ 40 հոգի, իզուր ժամանակ են վատ­
նում և վարժվում այդ ամենավնասակար ու 
կործանարար ժամանցին: Այսպիսի մեթոդի 
կիրառման շնորհիվ որևէ երջանիկ աշակեր­
տի հաջողվում   է ամբողջ շաբաթն անգոր­
ծության տրվել՝ գլուխը՝ մտքերից, ձեռքերը՝ 
զբաղմունքից՝ ձգտելով միայն պահպանել 
մարմնի այն անշարժությունը և այն բութ ու 
անիմաստ ուշադիր հայացքը, որը պահան­
ջում   է դասարանային կարգապահությու­
նը: Դպրոցական ձանձրույթում   է թաքնված 
մանկական բազմաթիվ զանցանքների և 
անգամ արատների աղբյուրը. չարաճճիու­

թյուններ, ծուլություն, քմահաճույքներ, զզ­
վանքը ուսուցումից, խորամանկությունները, 
խաբեբայությունները, երկերեսանությունը և 
գաղտնի մեղքերը: Դպրոցական գործն այն­
պիսին   է, որ կարող   է ոչ միայն օգտակար 
չլինել, այլև ամենից վնասակարը և վատ 
գործերից մեկը լինել» (11, 304): Կարելի   է 
ասել, որ այդ մանկական զանցանքներից   է 
նաև հետևյալը՝ ներկայացված Ռուսաստա­
նի համացանցում. «В Кашире–2 школьники 
закидали снегом Вечный огонь. Инцидент 
произошёл 29 января около 16:00 на Аллее 
Славы. По информации местных СМИ, трое 
подростков сначала помогали дворникам 
чистить снег, а потом, как только взрослые 
ушли, школьники стали прыгать через 
Вечный огонь, а после попытались потушить 
его снежками». Ուսուցիչների և աշակերտնե­
րի միջև ծագած անախորժ միջադեպերից   է 
պատմոմ նաև այդ համացանցում հետևյալ 
ներկայացվածը. «В городе Всеволожске 
Ленинградской области школьный учитель 
на перемене схватил ученика 2006 года 
рождения за шею и ударил его о стену. Об 
этом в среду, 7 февраля, 2018г. сообщается 
на сайте регионального управления 
Следственного комитета (СК) России»: Այս 
տարվա մարտի սկզբին ՀՀ ԳԿ նախարա­
րության հանրակրթության վարչությունը Եր­
ևանի դպրոցներից մեկի աշակերտի ծնողից 
տեղեկություն ստացավ 4–րդ դասարանում 
դասերին կատարվող մշտական անկարգու­
թյունների մասին, որի հեղինակները դպրո­
ցական կարգուկանոնը արհամարհող երկու 
տղաներն են, իսկ ուսուցչական կոլեկտիվը 
ոչ մի կերպ չի կարողանում նրանց կարգի 
հրավիրել: Այդ ծնողը հեռախոսով հայտնեց, 
որ իր երեխան ամեն օր տուն   է գալիս՝ դասե­
րին կատարվածից առաջացած գլխացավով: 
Ուրախալի   է, որ այդ վարչության աշխա­
տակիցներն անմիջապես դպրոց գնացին, 
իրականացրին այն, ինչ անհրաժեշտ   էր, և 
առայժմ վերականգնված   է կարգապահու­
թյունն այդ դասարանում: Դասերին նման 
վիճակների ստեղծման և ընդհանրապես 
դպրոցականների մի զգալի մասի դաստիա­
րակվածության մակարդակների ցածր լինե­
լու պատճառներից   է դասերին սովորողների 
կայացող դաստիարակությունը մանկավար­
ժության անտեսումը: Գիտության կարգա­

վիճակից մանկավարժությանը զրկող ամե­
նակարևոր գործոնը հենց դա   է, այսինքն՝ 
այն, որ մանկավարժությունն իր ուսուցման 
և դաստիարակության տեսություններով ու­
սուցումը համարում   է չդաստիարակող, այն 
դեպքում, երբ ցանկացած գործունեություն, 
այդ թվում և ուսուցման գործընթացում կա­
յացող գործունեության՝ ուսուցչական և աշա­
կերտական տեսակները դաստիարակում են 
իրենց սուբյեկտներին, հետևաբար ուսուցու­
մը ևս չի կարող չլինել իր սուբյեկտներին՝ 
ուսուցչին և աշակերտներին, չդաստիարա­
կող:

Զարմանք   է հարուցում հատկապես այն, 
որ անգամ մանկավարժության դասագր­
քում   է փաստվում դաստիարակության աշ­
խատունակ հայեցակարգի բացակայությու­
նը, այսինքն՝ հայտնի   է, որ կա այդպիսի 
հրատապ լուծում պահանջող խնդիր, սա­
կայն չկա լուծման որևէ առաջարկ: Մինչդեռ 
Յան Ամոս Կոմենսկու կառուցած և այսօր   էլ 
համարյա ամբողջ աշխարհում գործող դպ­
րոցի հիմնական նպատակը, ըստ Յան Ամոս 
Կոմենսկու, դասերին սովորողների դաստի­
արակությունը կառավարելն   է, և ներկայաց­
ված են այդ նպատակին հասնելու ուղիները: 
Ըստ նրա՝ բոլոր երկրներում պետք   է լինեն 
դպրոցներ, որտեղ պատանեկությունը կարո­
ղանա՝ ուսանելով գիտություններ՝ կատարե­
լագործվել բարքերի մեջ: Նա շեշտը դնում   է 
հատկապես բարքերի մեջ կատարելագործ­
վելու վրա, քանզի «այն կրթությունը, որը 
դաստիարակության չի հանգեցնում, նման   է 
խոզի մռութին հագցրած ոսկե օղակի: Ով 
առաջադիմում   է գիտությունների մեջ, իսկ 
լավ բարքերից ետ   է մնում, նա ավելի շուտ 
հետադիմում   է, քան առաջադիմում» (1, 121): 
Ուրեմն Կոմենսկին հիմնադրել   է դաստիա­
րակության դիդակտիկա, այսինքն դպրո­
ցական ուսուցման հիմնական նպատակը 
համարել   է դասերին սովորողների մշտա­
պես կայացող դաստիարակության կառա­
վարման ապահովումը: Կարելի   է ասել, որ 
նրա ստեղծած «Մեծ դիդակտիկան», փաս­
տորեն ոչ այլ ինչ   է, քան գիտություն ուսուց­
մամբ իրականացվող դաստիարակության 
կառավարման մասին, որը պետք   է անվան­
վեր դաստիարակագիտություն: Սակայն 
անտեսվեցին դպրոցականների դաստիա­
րակության կառավարման համար գիտու­

թյուն կառուցելու Ամոս Կոմենսկու ստեղծած 
հիմքերը, և դեռևս չբացահայտված պատ­
ճառներով, կառուցվեց մանկավարժություն 
անունով մի գիտություն, որն իր ուսուցման 
և դաստիարակության տեսություններով ու­
սուցումն ու դաստիարակությունը դիտար­
կեց որպես առանձին գործընթացներ: Եթե 
Կոմենսկյան դիդակտիկան բովանդակում   է 
ճիշտ և հանգամանորեն մտածված եղա­
նակ այնպիսի դպրոցներ ստեղծելու մա­
սին, որտեղ աշակերտները կարողանան 
գիտություններ ուսանելով կատարելագործ­
վել բարքերի մեջ, ապա մանկավարժությու­
նը կոմենսկյան դիդակտիկան վերափոխեց 
չդաստիարակող ուսուցման դիդակտիկայի, 
այսինքն՝ դիդակտիկան համարվեց սովո­
րողների դաստիարակության նպատակ չու­
նեցող ուսուցման տեսություն: Ուրեմն ման­
կավարժությունը նույնպես դիդակտիկա 
անվանեց ուսուցման տեսությունը, սակայն 
դա արդեն ոչ միայն Կոմենսկու դիդակտի­
կան չէ, այլև նրա հակոտնյան   է: 

Կարելի   է ասել, որ Կոմենսկուց հետո` 
դարեր անց, հրաժարվեցին նրա նոր դպրո­
ցի մոդելից՝ կառուցելով արդեն ոչ կոմենս­
կյան դպրոցի մանկավարժություն, որը ձևա­
կանորեն չհրաժարվեց կոմենսկյան դպրոցի 
ուսուցման դաս–դասարանային ձևից, սա­
կայն արմատապես վերափոխեց բովան­
դակությունը: Կոմենսկյան դպրոցում աշա­
կերտների ուսումնական գործունեությունը 
հրահրվում և կառավարվում   է նրանց դրա­
կան դաստիարակվածություն ապահովելու 
նպատակով, սակայն մանկավարժությունը, 
հակադրվելով Կոմենսկուն, հրաժարվեց 
դպրոցում կայացող ուսուցումը դաստիարա­
կող գործառույթը համարելուց: Բայց քանի 
որ այդ գործառույթը միշտ   էլ կայանում   է, 
ստացվում   է, որ, ավելի ճիշտ, նա հրաժար­
վեց կատարել դասերին աշակերտների կա­
յացող դաստիարակությունը կառավարելու 
կոմենսկյան պահանջը: Ստացվեց մի ան­
հանդուրժելի վիճակ. դպրոցական կյան­
քի 95 % կազմող ուսուցման գործընթացը 
համարվեց չդաստիարակող, հետևաբար 
և դպրոցն   էլ դասերին սովորողների կա­
յացած դաստիարակվածության համար՝ ոչ 
պատասխանատու: Ահա թե ինչու միանգա­
մայն տրամաբանական   է այսօր Կոմենսկուն 
վերադառնալու և մանկավարժությունը դաս­

տիարակագիտությամբ փոխարինելու մա­
սին մտածելը:

Հայաստանում արդեն 2002 թ. կատար­
վեց գործնական առաջին քայլը: Այստեղ և 
միայն այստեղ, հասկացան, որ եթե ամե­
նուրեք և մշտապես կայանում   է մարդու 
դաստիարակության գործընթացը, երբ 
բոլորը խոսում են դաստիարակության և 
դաստիարակվածության մասին, այլևս չի 
կարելի հանդուրժել մարդկության զար­
գացման գործում բախտորոշ դեր ունեցող 
այդ գերկարևոր գործընթացը կառավա­
րելու ընդունակ անհրաժեշտ գիտության 
բացակայությունը: Խնդիրը լուծելու հա­
մար Հայաստանում շրջանառության մեջ 
դրվեց որևէ լեզվում դեռ գոյություն չունեցող 
«դաստիարակագիտություն» հասկացությու­
նը (2): Այդ ժամանակից սկսած՝ Հայաստա­
նում, իսկ 2007 թ.   էլ Ռուսաստանում սկսվե­
ցին մանկավարժությունից հրաժարվելու և 
նոր գիտությանն անցնելու աշխատանքները 
(4, 5)՝ այդ նորը անվանելով «Դպրոցի դաս­
տիարակագիտություն»: 

Այդպիսի անվանում ընտրելը պայմանա­
վորված   է նրանով, որ եթե մանկավարժու­
թյունը համարվում   է գիտություն դաստիա­
րակության մասին, ուրեմն ամենից առաջ 
պետք   է կատարվի անվանափոխություն՝ 
դաստիարակությունն իր առարկան դարձ­
րած գիտությունը անվանելով դաստիա­
րակագիտություն: Ենթադրվում   է, որ այս 
դեպքում նա, համապատասխանելով իր ան­
վանը, աշակերտների ուսումնական և ար­
տաուսումնական գործունեության կազմա­
կերպման նպատակը կհամարի դրանցում 
կայացող դաստիարակության կառավա­
րումը՝ սահմանափակելով չկառավարվո­
ղի տարածքի, կանխելով նրա հնարավոր 
բացասական հետևանքները, և կապահովի 
կայացող դաստիարակության անհրաժեշտ 
դրական ուղղորդվածությունը: Ուրեմն, ար­
դեն պետք   է մշակվեն դպրոցում կայացող 
դաստիարակության կառավարումը բոլոր 
պարամետրերով ապահովելն ուղղորդող 
և դրա մակարդակները բացահայտող չա­
փորոշիչներ: Սա ամենադժվար և ամենա­
կարևոր խնդիրն   է, բայց պետք   է անպայ­
ման լուծվի:

Բնական   է հետևյալ հարցադրումը, եթե 
իրականացվի անվանափոխությունը, այ­

սինքն՝ «Դպրոցի մանկավարժությունը» 
փոխարինվի «Դպրոցի դաստիարակագի­
տություն» անվանվող գիտությամբ, կլուծ­
վի, արդյոք դպրոցականների դաստիա­
րակության կառավարման խնդիրը: Գուցե  
բարեփոխված մանկավարժությունը կլուծի 
այդ խնդիրը, և կարիք չկա կառուցելու նոր 
գիտություն: Այդ մասին մտածելը բացա­
հայտեց մի նոր խնդիր ևս. եթե մանկա­
վարժությունը համարվում   է արվեստ և գի­
տություն, պե՞տք   է արդյոք այդպիսին լինի 
նաև դաստիարակագիտությունը: Այս խն­
դիրը կարելի   է լուծել՝ դիմելով «արվեստ» և 
«գիտություն» հասկացություններին: Կան 
արվեստներ և նրանցով զբաղվող գիտու­
թյուններ, ինչպես և «արվեստ» և «արվես­
տագիտություն», հասկացությունները, այ­
սինքն՝ արվեստը և գիտությունը տարբեր 
իրողություններ են: Օրինակ՝ արվեստի տե­
սակներից են թատրոնը և գրականությունը, 
դրանք իրենց հետազոտության առարկան 
են դարձրել թատերագիտություն և գրակա­
նագիտություն անուններ կրող գիտություն­
ները: Կան նաև թատերագետ և գրակա­
նագետ մասնագիտությունները: Այս ամենը 
պահանջում են հրաժարվել մանկավարժու­
թյունը գիտություն և արվեստ համարելուց՝ 
օգտագործելով «մանկավարժական ար­
վեստ» և «մանկավարժական գիտություն» 
հասկացությունները: Այս դեպքում կստաց­
վի, որ կա մանկավարժություն, այսինքն՝ 
դպրոցում մանկավարժների կազմակերպած 
և կառավարող գործունեությունը, և կա ման­
կավարժությունն իր առարկան դարձրած 
մանկավարժագիտությունը:

Երբ արդեն լույս տեսավ 
«Մանկավարժագիտություն» դասագիր­
քը, պարզվեց, որ այսպես անվանելու դեպ­
քում անգամ այդ գիտությունը անկարող   է 
ապահովել դպրոցում աշակերտների կա­
յացող դաստիարակության կառավարումն 
իր մի շարք անուղղելի արատների պատ­
ճառով: Այս դեպքում   էլ անփոփոխ   է մնում 
մանկավարժության ամենամեծ արատը՝ 
ուսուցման և դաստիարակության տեսու­
թյուններից բաղկացած կառուցվածքը, որի 
պատճառով   է դպրոցը զրկվել աշակերտնե­
րի դաստիարակությունը կառավարելու իր 
հիմնական գործառույթից: Ըստ դրա՝ կան 
ուսուցման և դաստիարակության միմյանցից 

առանձնացված գործընթացներ. ահա թե 
ինչու ստեղծվել են դրանք իրենց առարկան 
դարձրած երկու տեսություններ: Ըստ դրանց՝ 
մանկավարժագիտության ուսուցման տեսու­
թյան, այսինքն՝ մանկավարժության դիդակ­
տիկայի առարկան   է այնպիսի ուսուցումը, 
որը չի դաստիարակում: Սակայն, ինչպես 
ասվեց, մարդկային ցանկացած գործունե­
ություն, այդ թվում և ուսումնականը, մաս­
նակցում   է մարդու դաստիարակությանը, 
այսինքն՝ չկա մարդու մի այնպիսի գործու­
նեություն, որը փոփոխություններ չկայացնի 
նրա ֆիզիկական կամ հոգեկան ուժերում, 
այսինքն լինի չդաստիարակող: Նշանա­
կում   է՝ գոյություն չունեցող չդաստիարակող 
ուսուցումն իր առարկան դարձրած ուսուց­
ման տեսությունը պետք   է որակվի որպես 
առարկայազուրկ, մտացածին, հորինված 
և իրականությանը չհամապատասխանող: 
Այդպիսին պետք   է որակվեն նաև մանկա­
վարժագիտության ուսուցման սկզբունքներն 
ու մեթոդները, քանի որ դրանք վերաբե­
րում են գոյություն չունեցող ուսուցմանը: Այս 
դեպքում արդեն մանկավարժագիտությունը 
կունենա միայն ուսուցմամբ և այլ գործըն­
թացներով կայացող դաստիարակության 
կառավարման տեսություն: Իսկ ինչպիսի վի­
ճակում   է մանկավարժագիտություն անվան­
վող գիտության դաստիարակության տեսու­
թյունը: Քանի որ նրա առարկան դպրոցում 
աշակերտների արտաուսումնական գործու­
նեությունն   է, ծագում   է այսպիսի հարց. եթե 
այդ գործունեությունը ամեն օր չի լինում, 
լինելու դեպքում   էլ կայանում   է խիստ սահ­
մանափակ ժամանակահատվածով, ապա 
ինչպե՞ս   է այդ պայմաններում մանկավար­
ժագիտությունը ապահովում աշակերտների՝ 
իր հռչակած մտավոր, բարոյական,   էկոլո­
գիական,   էսթետիկական և դաստիարակու­
թյան մյուս տեսակների կայացումը, որոնք 
ներկայացված են 1987 թ. հրատարակված 
«Մանկավարժություն» դասագրքի երկրորդ 
մասում, ինչպես և բոլոր ժամանակներում, 
ու անգամ այսօր ևս Հայաստանում և Ռու­
սաստանում լույս տեսած բոլոր դասագրքե­
րում: Չէ՞ որ դա անհնար   է, երբ ուսումնա­
կան առարկաների դասավանդումը, ըստ 
մանկավարժագիտության ուսուցման տեսու­
թյան, չի մասնակցում դաստիարակության 
կայացմանը: Ուրեմն մանկավարժագիտու­

թյան դաստիարակության տեսությունն իր 
առարկայի ծայրահեղ աղքատիկ վիճակի 
պատճառով փաստորեն լիարժեք տեսու­
թյուն չէ և անկարող   է ապահովել դպրո­
ցում աշակերտների արտաուսումնական 
գործունեությամբ կայացող դաստիարա­
կության կառավարումը: Որ մանկավարժու­
թյան դաստիարակության տեսությունը սոսկ 
անունով   է այդպիսին, հիմնավորվում   է նաև 
նրանով, որ նա ունի դաստիարակության 
սկզբունքներ և մեթոդներ, սակայն չունի 
աշակերտների արտաուսումնական գործու­
նեությամբ կայացող դաստիարակությունը 
ուղղորդող և արդյունավետությունը ստուգող 
որևէ չափորոշիչ: Սա նշանակում   է, որ ման­
կավարժագիտության ունեցած ընդամենը 
երկու տեսություններից մեկը, ինչպես ար­
դեն բացահայտվեց, մտացածին   է, այսինքն՝ 
գոյություն չունի, իսկ մյուսն   էլ ոչ լիարժեք   է: 
Այս ամենը ստիպում   է մտածել այն մասին, 
որ երևի մանկավարժությունը ոչ միայն գի­
տություն չէ ո՛չ ուսուցման և ո՛չ   էլ դաստի­
արակության մասին, այլև ընդհանրապես 
գիտություն չէ: Նշանակում   է՝ սոսկ մանկա­
վարժագիտությունը դաստիարակագիտու­
թյուն անվանելով՝ խնդիրը չի լուծվի: Անհ­
րաժեշտ   է սկսել դաստիարակագիտության 

կառուցման աշխատանքները՝ բացահայ­
տելով մանկավարժագիտության հիմնական 
արատները, որոնք նրան զրկել են դպրոցում 
աշակերտների կայացող դաստիարակու­
թյունը կառավարելու իր հիմնական գործա­
ռույթից: Դաստիարակագիտությունը դպրո­
ցին կվերադարձնի այն գործառույթը, որի 
համար   է ստեղծել նրան Յան Ամոս Կոմենս­
կին, որի անհրաժեշտությունը հատկապես 
հիմնավորվում   է	 դպրոցի շրջանավարտնե­
րի դաստիարակվածության հասարակու­
թյան չբավարարող մակարդակով: Արդեն 
կունենանք ոչ թե գոյություն չունեցող չդաս­
տիարակող ուսուցման տեսություն բովան­
դակող դիդակտիկա, այլ դաստիարակու­
թյան դիդակտիկա, դպրոցի և ինչու չէ նաև 
հասարակության ու պետության համար իր 
բազմաթիվ դրական հետևանքներով:

Ուրեմն ելքերից մեկը, թերևս ամենա­
բախտորոշը, մանկավարժությունից հրա­
ժարվելն   է, և այն արդեն կառուցված ու 
«Նոյան տապանի»   էլեկտրոնային գրադա­
րանում դրված «Դպրոցի դաստիարակագի­
տություն» անունով գիտությամբ առաջնորդ­
վելուն անցնելն   է, իհարկե, այս կառուցվածը 
կյանքի պահանջներից ելնելով շարունակա­
բար կատարելագործելու պայմանով:

О НЕОБХОДИМОСТИ ПОСТРОЕНИЯ “ВОСПИТАНЕВЕДНИЕ ШКОЛЫ»
С. МАНУКЯН

В статье речь идет о необходимости построения воспитаниеведения, раскрывая 
главнешей недостаток педагогической науки, которая своми теориями обучения и воспитания 
школу лишила ее воспитательной функцией, из за чего школа не отвечает за воспитанности 
учащихся. Единственный выход–замена “Педагогика школы“ наукой “Воспитаниеведение 
школы“. 

ABOUT THE NECESSITY OF FORMING A DISCIPLINE OF EDUCATIONAL 
UPBRINGING

S. MANUKYAN

Pedagogy deprived the school of its principal function to manage the education of students on 
a regular basis. It has been implemented via forming, learning and educational theories, which 
consider the learning as a non–educational process; this has become a basis for ignoring the re­
sponsibility of schools to educate the students. The only way out is to replace “School Pedagogy” 
with “School Education” that returns the educational function to school.

ՄԵՐ ՀԵՂԻՆԱԿՆԵՐԸ

ԱԲԱՋՅԱՆ ՄԱՐԻՑԱ
Էդ. Բոյաջյանի անվան թիվ 121 հիմնական 
դպրոցի դասվար

ԱԲԳԱՐՅԱՆ ԱՇԽԵՆ
Նորավանի միջնակարգ դպրոցի մաթեմատի­
կայի ուսուցիչ

ԱՂԱՋԱՆՅԱՆ ՄԱՐԳԱՐԻՏԱ
Խ. Աբովյանի անվան ՀՊՄՀ կենսաբանության 
և նրա դասավանդման մեթոդիկայի ամբիոնի 
դոցենտ, կենս. գիտ. թեկնածու

ԱՅՎԱԶՅԱՆ ԼԻԱՆԱ
Խ. Աբովյանի անվան ՀՊՄՀ կերպարվեստի 
ամբիոնի ասիստենտ

ԱՍԱՏՐՅԱՆ ՌՈՒԶԱՆՆԱ 
Խ. Աբովյանի անվան ՀՊՄՀ ռոմանագերմանա­
կան լեզուների ամբիոնի ասիստենտ, բան. գիտ. 
թեկնածու

ԱՎԱԳՅԱՆ ՍՈՒՍԱՆՆԱ
Կոտայքի մարզի Կապուտանի միջնակարգ 
դպրոցի ֆիզիկայի ուսուցիչ

ԲԱԿՈՒՆՑ ԿԱՐԻՆԵ 
Սյունիքի մարզի Վերիշենի միջնակարգ դպրոցի 
դասվար 

ԲԱՂԴԱՍԱՐՅԱՆ ՄԱՐԳԱՐԻՏԱ
Խ. Աբովյանի անվան ՀՊՄՀ երաժշտության 
մանկավարժության ամբիոնի դոցենտ

ԲԱՂԴԱՍԱՐՅԱՆ ՄԵՐԻ
Խ. Աբովյանի անվան ՀՊՄՀ երաժշտության 
մանկավարժության ամբիոնի հայցորդ

ԲԱՐԱԿՅԱՆ ԳՈՀԱՐ
«Հայ կրթություն» կրթական հիմնադրամի 
երաժշտության ուսուցիչ

ԲԵԳԼԱՐՅԱՆ ԳՈՒՐԳԵՆ 
Կոտայքի մարզի Ջրառատի միջնակագ դպրոցի 
ֆիզկուլտուրայի ուսուցիչ 

ԳԱՍՊԱՐՅԱՆ ՕՖԵԼՅԱ
Երևանի թիվ 2 ավագ դպրոցի ֆիզիկայի ուսու­
ցիչ

ԳՈՒԼՔԱՆՅԱՆ ՏԱԹԵՎ
Խ. Աբովյանի անվան ՀՊՄՀ հատուկ մանկա­
վարժության ամբիոնի հայցորդ

ԳՐԻԳՈՐՅԱՆ ՆԱՆԱ
Խ. Աբովյանի անվան ՀՊՄՀ ինֆորմատիկայի 
և նրա դասավանդման մեթոդիկայի ամբիոնի 
դոցենտ, մանկ. գիտ. թեկնածու

ԳՐԻԳՈՐՅԱՆ ՍՈՒՍԱՆՆԱ
ԵՊՀ հայոց լեզվի պատմության ամբիոնի 
դոցենտ, բան. գիտ. թեկնածու

ԴԱՇՅԱՆ ԱՆԱՀԻՏ
Խ. Աբովյանի անվան ՀՊՄՀ հատուկ մանկա­
վարժության և հոգեբանության ամբիոնի դասա­
խոս, մանկ. գիտ. թեկնածու

ԴԱՐԳԻՅԱՆ ՎԻՈԼԵՏԱ
Ս. Խանզադյանի անվան թիվ 184 դպրոցի ին­
ֆորմատիկայի ուսուցիչ

ԵՂԻԱԶԱՐՅԱՆ ՍՈՒՍԱՆՆԱ
Սիսիանի թիվ 2 հիմնական դպրոցի մաթեմա­
տիկայի ուսուցիչ

ԵՐԻՑՅԱՆ ԱՍՅԱ
Կոտայքի մարզի ք. Չարենցավանի թիվ 3 հիմ­
նական դպրոցի դասվար

ԶԱՐԳԱՐՅԱՆ ԱՆԱՀԻՏ
ԵՊՀ ընդհանուր մանկավարժության ամբիոնի 
հայցորդ

ԶԱՔԱՐՅԱՆ ՌՈՒԶԱՆՆԱ
Դիլիջանի թիվ 2 դպրոցի հայոց լեզվի և գրակա­
նության ուսուցիչ

ԹԱԴԵՎՈՍՅԱՆ ՆԱԻՐԱ
Եղիշե Չարենցի անվան թիվ 67 հիմնական 
դպրոցի պատմության ուսուցիչ

ԹԱԴԵՎՈՍՅԱՆ ՇԱՔԵ
Խ. Աբովյանի անվան ՀՊՄՀ երաժշտության 
մանկավարժության ամբիոնի դոցենտ

ԹԱՆԳԱՄՅԱՆ ՏԻԳՐԱՆ
Խ. Աբովյանի անվան ՀՊՄՀ կենսաբանության 
և նրա դասավանդման մեթոդիկայի ամբիոնի 
պրոֆեսոր, մանկ. գիտ. դոկտոր

ԹՈՐԳՈՄՅԱՆ ՍՈՖԻ
Խ. Աբովյանի անվան ՀՊՄՀ հայոց լեզվի և նրա 
դասավանդման մեթոդիկայի ամբիոնի դոցենտ, 
մանկ. գիտ. թեկնածու

ԻՍՊԻՐՅԱՆ ՆԱԻՐԱ
ՀՊՃՀ ֆիզիկայի ամբիոնի դոցենտ, ֆիզմաթ 
գիտ. թեկնածու

ԽԱՉԱՏՐՅԱՆ ԱՐԱՔՍ
Խ. Աբովյանի անվան ՀՊՄՀ գեղարվեստական 
կրթության ամբիոնի դասախոս

ԽԱՉԱՏՐՅԱՆ ԳՈՀԱՐ
Երևանի թիվ 159 ավագ դպրոցի հայոց լեզվի և 
գրականության ուսուցիչ 

ԿԱՆԴԱԼՅԱՆ ՍՅՈՒԶԻ 
Երևանի «Գևորգ Էմինի անվան թիվ 182 ավագ 
դպրոց» հիմնադրամի անգլերենի ուսուցիչ

ԿԻՐԱԿՈՍՅԱՆ ՏԻԳՐԱՆՈՒՀԻ
Երևանի թիվ 64 դպրոցի մաթեմատիկայի ու­
սուցիչ

ՀԱԿՈԲՅԱՆ ՄԱՄԻԿՈՆ
Խ. Աբովյանի անվան ՀՊՄՀ ինֆորմատիկայի 
և նրա դասավանդման մեթոդիկայի ամբիոնի 
դոցենտ, տեխնիկական գիտ. թեկնածու

ՀԱԿՈԲՅԱՆ ՇՈՒՇԱՆԻԿ
Կրթության միջազգային ակադեմիայի մաթեմա­
տիկայի և ֆիզիկայի ամբիոնի դասախոս

ՀԱՐՈՒԹՅՈՒՆՅԱՆ ՌՈՒԲԻՆԱ
Խ. Աբովյանի անվան ՀՊՄՀ հայոց լեզվի և նրա 
դասավանդման մեթոդիկայի ամբիոնի ասիս­
տենտ, մանկ. գիտ. թեկնածու

ՀՈՎՀԱՆՆԻՍՅԱՆ ԳԱՅԱՆԵ
Խ. Աբովյանի անվան ՀՊՄՀ ռոմանագերմանա­
կան լեզուների ամբիոնի դասախոս

ՂԱԶԱՐՅԱՆ ՍԻԼՎԱ
Երևանի Կարեն Դեմիրճյանի անվան թիվ 139 
ավագ դպրոցի մաթեմատիկայի ուսուցիչ, ՄԿԱԳ 
տնօրենի տեղակալ

ՄԱՄՐԵՅԱՆ ԼԻԼԻԹ
Արտաշատի ավագ դպրոցի հայոց լեզվի և գրա­
կանության ուսուցիչ

ՄԱՆՈՒԿՅԱՆ ԱՆԱՀԻՏ
Խ. Աբովյանի անվան ՀՊՄՀ հատուկ ման­
կավարժության և հոգեբանության ամբիոնի 
դոցենտ, մանկ. գիտ. թեկնածու

ՄԱՆՈՒԿՅԱՆ ԱՇՈՏ
Խ. Աբովյանի անվան ՀՊՄՀ մանկավարժու­
թյան տեսության և պատմության ամբիոնի 
հայցորդ 

ՄԱՆՈՒԿՅԱՆ ՍԵՐԳԵՅ
Մանկ. գիտ. դոկտոր

ՄԱՆՈՒԿՅԱՆ ՎԱՐԴԱՆ
Շիրակի պետական համալսարանի մաթեմատի­
կայի, ֆիզիկայի և տեղեկատվական տեխնո­
լոգիաների ամբիոնի դոցենտ, ֆիզմաթ գիտ. 
թեկնածու 

ՄԱՐՏԻՐՈՍՅԱՆ ՌՈՒԶԱՆՆԱ 
Արարատի մարզի Նշավանի միջնակարգ դպրո­
ցի սոցիալական մանկավարժ 

ՄԵԼՔՈՆՅԱՆ ԱՆԻԿ
Արմավիրի մարզի «Մեծամորի միջնակարգ 
դպրոց» ՊՈԱԿ−ի հայոց լեզվի և գրականության 
ուսուցիչ

ՄԿՐՏՈՒՄՅԱՆ ԱՆԻ
Խ. Աբովյանի անվան ՀՊՄՀ աշխարհագրու­
թյան և նրա դասավանդման մեթոդիկայի ամբի­
ոնի ասպիրանտ

ՄԿՐՏՈՒՄՅԱՆ ԳԱՅԱՆԵ
ԵՊՀ արաբագիտության ամբիոնի ասիստենտ, 
պատմ. գիտ. թեկնածու

ՄՈՎՍԻՍՅԱՆ ԱՆԺԵԼԱ
Արտաշատի ավագ դպրոցի հայոց լեզվի և գրա­
կանության ուսուցիչ

ՄՈՒՐԱԴՅԱՆ ԼՈՒՍԻՆԵ 
ԵՊՀ անգլերենի թիվ 1 ամբիոնի դասախոս 

ՆԱԶԱՐԵԹՅԱՆ ԻՐԻՆԱ
Ա. Շահինյանի անվան ֆիզմաթ դպրոցի հայոց 
լեզվի և գրականության ուսուցիչ

ՆԵՐՍԵՍՅԱՆ ՀՐԱՉՈՒՀԻ
Երևանի «Գևորգ Էմինի անվան թիվ 182 ավագ 
դպրոց» հիմնադրամի հայոց լեզվի և գրականու­
թյան ուսուցիչ 

ՆԵՐՍԵՍՅԱՆ ԱՆԻ 
Երևանի թիվ 135 հիմնական դպրոցի անգլերե­
նի ուսուցիչ 

ՇԻՐՎԱՆՅԱՆ ՇՈՒՇԱՆԻԿ
Նորավանի միջնակարգ դպրոցի դասվար

ՈՍԿԱՆՅԱՆ ՍԵՎԱԿ 
Շիրակի մարզի «Հայկասարի հիմնական 
դպրոց» ՊՈԱԿ–ի մաթեմատիկայի ուսուցիչ

ՈՒԶՈՒՆՅԱՆ ՎԱՐԴՈՒՀԻ
Ք. Բյուրեղավանի թիվ 1 ավագ դպրոցի տեխնո­
լոգիայի և կերպարվեստի ուսուցիչ

ՊԱՊՈՅԱՆ ԱՐԳԱՄ
Ագրարային համալսարանի ֆիզիկայի և ջերմա­
տեխնիկայի ամբիոնի վարիչ, ֆիզ. գիտ. թեկնա­

ծու, դոցենտ

ՊԵՏՐՈՍՅԱՆ ԳՈՀԱՐԻԿ
Խ. Աբովյանի անվան ՀՊՄՀ ինֆորմատիկայի 
և նրա դասավանդման մեթոդիկայի ամբիոնի 
դոցենտ, ֆիզմաթ գիտ. թեկնածու

ՍԱՀԱԿՅԱՆ ՏԱՏՅԱՆԱ 
ԵՊՀ անգլերենի թիվ 1 ամբիոնի դասախոս 

ՍԱՐԳՍՅԱՆ ԳՈՇ
Խ. Աբովյանի անվան ՀՊՄՀ կուլտուրայի 
ֆակուլտետի ռեժիսուրայի ամբիոնի դոցենտ, 
մանկ. գիտ. թեկնածու, Հայաստանի թատերա­
կան գործիչների միության անդամ

ՍԱՐԳՍՅԱՆ ՆԱՐԻՆԵ
Ա. Շահինյանի անվան ֆիզմաթ դպրոցի ինֆոր­
մատիկայի ուսուցիչ 

ՍԵՐՈԲՅԱՆ ԵՐՎԱՆԴ
Շիրակի պետական համալսարանի մաթեմատի­
կայի, ֆիզիկայի և տեղեկատվական տեխնո­
լոգիաների ամբիոնի դոցենտ, ֆիզմաթ գիտ. 
թեկնածու 

ՍԻՍՅԱՆ ՍՈՒՍԱՆՆԱ 
Խ. Աբովյանի անվան ՀՊՄՀ մասնագիտական 
կրթության և կիրառական մանկավարժության 

ամբիոնի դոցենտ, մանկ. գիտ. թեկնածու

ՍՈՒԼԹԱՆՅԱՆ ԽԱՉԱՏՈՒՐ
Շիրակի պետական համալսարանի մաթեմատի­
կայի, ֆիզիկայի և տեղեկատվական տեխնոլո­
գիաների ամբիոնի դոցենտ 

ՎԱՐԴԱՆՅԱՆ ԱՐՄԵՆՈՒՀԻ
Երևանի Արտեմ Միկոյանի անվան թիվ 166 հիմ­
նական դպրոցի մաթեմատիկայի ուսուցիչ

ՎԱՐԴԱՆՅԱՆ ՆԱՆԵ
ԵՊՀ տպագիր և հեռարձակվող լրատվամիջոց­
ների ամբիոնի դոցենտ, բան. գիտ. թեկնածու 

ՓԱԼԻԿՅԱՆ ՍՊԱՐՏԱԿ
Խ. Աբովյանի անվան ՀՊՄՀ լոգոպեդիայի և վե­
րականգնողական ամբիոնի պրոֆ. պաշտոնա­
կատար, կենս. գիտ. թեկնածու, դոցենտ

ՖԻԴՈՅԱՆ ԱՆՈՒՇ
Գեղարքունիքի մարզի Մարտունի քաղաքի 
Տ. Աբրահամյանի անվան ավագ դպրոցի հայոց 
լեզվի և գրականության ուսուցիչ 

ԲՈՎԱՆԴԱԿՈՒԹՅՈՒՆ
ՈՒՍՈՒՑՈՒՄ ԵՎ ԴԱՍՏԻԱՐԱԿՈՒԹՅՈՒՆ 

ՍՈՒՍԱՆՆԱ ԳՐԻԳՈՐՅԱՆ
Գրաբարի թվականի ուսուցման մի քանի հարցեր................................................................................ 5

